
Hoʻokahua Moʻolelo 

Mai ke au kikilo i hala a i kēia au e holo nei, ua hoʻopaʻa ʻia nā moʻolelo o kēia pae ʻāina 

e nā kānaka o kēia pae ʻāina. I ke kāohi ʻia ʻana o nā moʻolelo Hawaiʻi ma ke ʻano he moʻolelo 

wahaheʻe, ua ʻauʻa mau nā kūpuna i ʻole ai e hala ia poʻe moʻolelo kūʻauhau na ka nalowale. No 

laila, he kumu koʻikoʻi nō ka mālama ʻana i ua mau moʻolelo nei no nā hanauna he lehulehu. Ua 

maopopo nō i nā poʻe kahiko, ʻaʻole o kana mai ka waiwai o ka ʻike e mālama ʻia i loko o ko 

kākou mau moʻolelo. No kākou, nā ēwe hānau o kēia ʻāina kulāiwi, he māhele koʻikoʻi ko kākou 

mau moʻolelo no ko kākou ʻike. ʻO ka moʻolelo Hawaiʻi ka hōkeo e mālama ʻia ai nā loina 

kahiko, nā inoa o ko kākou mau kūpuna, nā moʻokūʻauhau, nā mele, a me ka noʻeau o nā poʻe 

kūpuna. A ʻo nā moʻolelo hoʻi ke ala e kaʻa ai kēia ʻike mai kekahi hanauna i kekahi hanauna 

aʻe. Ma kekahi moʻolelo no Papa me Wākea, ua hānau maila ʻo Papa i kekahi ipu ʻawaʻawa, a 

lawe akula ʻo Wākea i ke poʻi o ua ipu nei a kiola aʻela i luna o ka lewa. Lilo aʻela, ʻo ia ka lani. 

ʻO ke kino maoli o ia ipu ka honua a me ka moana. Ua hoʻolilo ʻia nā ʻanoʻano a me ka haku 

keʻokeʻo, ʻo ia ka Lā, ka Mahina a me nā hōkū. A kiola ʻia aku ka pala keʻokeʻo o ka ipu, lilo i 

ao. E like me kēia unuhi ʻana a Wākea i nā mea mai loko mai o kēia ipu, pēlā kēia hōkeo 

moʻolelo a nā kūpuna. I kā kākou unuhi ʻana i ka ʻike mai loko mai o ua ipu nei, ahuwale ke ao 

kanaka.  

I ka wā a nā haole i hoʻomaka ai e noho ma kēia pae ʻāina, a ma mua iki paha, ua 

hoʻopilikia ʻia nā moʻolelo Hawaiʻi i ka hoʻohaʻahaʻa ʻia o ka ʻike Hawaiʻi.1 A i ke kahuli ʻia 

 
1 ʻIke ʻia ma ka puke !"""#$#"%&'('))  na Sheldon Dibble, “No ka naaupo loa a ma ka wahahee wale o ko onei poe 

kahiko, olelo lakou, ua hanau maoli mai no keia pae aina, na Wakea laua o Papa, e like me ka hanau keiki ana” 

(ʻaoʻao 2), a me kā Henery Whitney kauleo ʻana i nā kānaka e huli kua i ka ʻike Hawaiʻi no ke aʻo ʻana i ka ʻike 

naʻauao o ka ʻāina ʻē, ma kāna kākau ʻana i *'%+,-$ -'%*,"."' , “Aole anei i puka mai ka malamalama o ka la e imi 

ai kakou i na mea naauao mai Kahiki mai, a e ao ia ai hoi i na oihana o na aina naauao” (Whitney, 1861). 

ʻana o ke aupuni Hawaiʻi, ua pilikia nā moʻolelo i ka hoʻēmi ʻia o ka ʻōlelo Hawaiʻi. Ma ia wā i 

hoʻomaka ai ke emi ʻana o nā moʻolelo Hawaiʻi, a poina ihola i kekahi hapa o ka lāhui Hawaiʻi. I 

kēia manawa, kamaʻāina paha ka lāhui Hawaiʻi holoʻokoʻa i ka moʻolelo o Heracles, eia kā hoʻi, 

ʻehia ua mea aloha, ʻo Kamaakamahiʻai, ka niuhi ʻai humuhumu o Kahului; ʻaʻole nō laha kona 

moʻolelo e like me ka wā ma mua o kēia pae ʻāina. 

Hālana kuʻu manaʻo, e lilo ana kēia pepa i pōhaku no ka paepae hou ʻana i ke kahua 

moʻolelo i paʻa mai ai nā moʻolelo o ko kākou mau kūpuna, a hoʻokamaʻāina aku i kekahi mau 

moʻolelo Hawaiʻi a laha loa ma kēia lāhui. Pēlā paha e hoʻoikaika ai i ka hoʻomanaʻo ʻana i ko 

kākou mau kūpuna me kā lākou hana ma kēia pae moku, a me kā lākou hana ma Kahiki kekahi. 

Ma kēia kālailai ʻana i nā moʻolelo Hawaiʻi, e lilo ana nā moʻolelo i kahua e naʻauao ai kākou, 

nā kānaka o kēia pae ʻāina. E like nō me kā Kalehua Krug i kākau ai ma kāna pepa nui laeʻula, 

!"#!$%$&'($#)$#*+%+,",+-#.+#)$#!+%+/$01$#%2($#'#.3#!$%$&'($#)$'$41('#5$#,1($#+#)$#%6/"#

) 7%$10$1#+#.3#*+%+,",+#)141($, “Nui ke akamai o nā kūpuna nāna i waiho mai i nei mau 

moʻolelo na kākou. ʻO ko lākou ʻike hohonu loa ke kumu i kūkulu ʻia ai nā moʻolelo i mau 

haʻawina na kākou. He mea hoʻonaʻauao ka moʻolelo e like me nā haʻawina e kūkulu ʻia nei e 

kākou” (ʻaoʻao 20). Nui kā kākou aʻo i ke kālailai ʻana i nā moʻolelo o ka wā kahiko. 

ʻAʻole nō naʻe ke kālailai moʻolelo ʻana he hana hou i haku ʻia i kēia wā, a ʻaʻole nō ia he 

manaʻo hou i ʻupu mai i ka hōʻea ʻana o nā haole i kēia pae ʻāina nei. Akamai nō ka poʻe kūpuna 

o kākou, ua paʻa nō nā moʻolelo like ʻole iā lākou. A no ko lākou akamai, ua paʻa ia poʻe 

moʻolelo i ko lākou naʻau, a pēlā i mālama ʻia ai ua mau moʻolelo nei no nā hanauna he nui. Ua 

maopopo nō ka waiwai o nā moʻolelo iā lākou, a ʻo ia mau moʻolelo nā hālau ʻike e aʻo ai nā 

kūpuna. ʻO ia nō ke kumu a lākou e hoʻopaʻa ai i nā moʻolelo o ka wā kahiko. Loaʻa nō ke 

kālailai ʻana o kekahi mau moʻolelo i loko o ka nūpepa. 

I ka moʻo ʻatikala ʻo *+%+,",+#!$&$'%'#)$0'/+ i kākau ʻia e Joseph Mokuʻōhai Poepoe, 

loaʻa kāna kālailai ʻana i ka moʻolelo o Papa me Wākea no ke kākoʻo ʻana i kona manaʻo; ʻo ia 

hoʻi, aia ʻo Loloimehani ma Hawaiʻi nei, a no Hawaiʻi nei nō ʻo Papa lāua ʻo Wākea. A hōʻole 

nō hoʻi ʻo Poepoe i ka ʻōlelo a Aberahama Fonaka, aia ʻo Loloimehani ma kekahi ʻāina ʻē, e laʻa 

ka pae ʻāina ʻo Moluccas (Poepoe, 1906, Iulai 7). Aia nō hoʻi kāna kālailai ʻana i nā moʻolelo a 

me nā mele i mea e kākoʻo ai i kona manaʻo ponoʻī. Kūpaʻa nō ʻo ia i kēia ʻike, ʻo ia hoʻi ka ʻike 

o nā mele, nā moʻolelo, a me nā kūʻauhau. A he waiwai nui ko laila. He mana nō ko ka ʻōlelo, 

maopopo i nā kūpuna, a e maopopo iā kākou. ʻO ia paha ka manaʻo o Poepoe, a ʻo ia hoʻi ke 

kumu āna i kūpaʻa ai ma luna o kona ʻike moʻolelo. ʻO ko kākou mau moʻokūʻauhau ka mea 

nāna e hōʻike i ko kākou ʻoiaʻiʻo ponoʻī. Ma muli o ko Poepoe hilinaʻi ʻana i nā moʻolelo, ua 

kālailai ʻo ia i nā moʻolelo i mea e hōʻike ai i ko lākou waiwai i ka lehulehu. I kekahi mau 

manawa nō hoʻi, ua hōʻike ʻo ia i ka manaʻo ʻepekema i mea e kākoʻo ai i ka ʻike i loko o nā 

moʻolelo. E aho paha kākou e hoʻomau i kēia ʻano kālailai ʻana, a e ʻike i ko kākou moʻolelo he 

waiwai, a he ʻoiaʻiʻo. 

Kapa nō hoʻi paha nā haole i kā kākou mau moʻolelo, he 8+,/,+9"#a he moʻolelo naʻaupō 

paha. Ahuwale kēia ʻano hoʻokae ʻili ʻana ma mua loa e like me kā Sheldon Dibble puke 

*+++,",+#!$&$'' , “No ka naaupo loa a me ka wahahee wale o ko onei poe kahiko, olelo lakou, 

ua hanau maoli mai no keia pae aina, na Wakea laua o Papa, e like me ka hanau keiki ana.” 

(Dibble, ʻaoʻao 2). Akā, ʻaʻole nō pēlā ka manaʻo Hawaiʻi. No ka naʻauao loa paha o nā kūpuna 

e hoʻomanaʻo ai i ka moʻolelo o Papa me Wākea. Malia paha, pilikia nā haole i ka hoʻomaopopo 

ʻana i ko kākou mau moʻolelo Hawaiʻi ma muli o kā lākou unuhi ʻana i nā moʻolelo, a ma muli 

hoʻi paha o ke kaona o ko kākou ʻōlelo. Eia paha kekahi o ko lākou pilikia i ka hoʻomaopopo 

ʻana i ko kākou mau moʻolelo hiwahiwa. ʻO ka manaʻo haole o ka huaʻōlelo kupua i laha i kēia 

pae ʻāina a hiki i nā kūkulu o Kahiki, ʻaʻole nō like loa me ka manaʻo kahiko.  

Minamina hoʻi, e ka mea heluhelu, ua hoʻopili loa ʻia ko kākou huaʻōlelo kupua i nā 

kānaka hoʻololi kino a me ka manaʻo o ka haole he :"5';+: ; a no laila paha i manaʻo ai nā 

haole, ʻo ko kākou mau moʻolelo, he moʻolelo i haku wale ʻia. Eia naʻe, i ka helu 16 o 

“Hoomana Kahiko”, ma )$#.14"4$#)1+/+$<#wehewehe ʻo P. W. Kaawa i nā manaʻo like ʻole o 

ua huaʻōlelo nei, o “kupua”. I kāna wehewehe ʻana, ʻaʻole ka hoʻololi kino ʻana he koina no ke 

kapa ʻia ʻana he kupua. Wahi āna, penei nā hiʻohiʻona o nā kupua: (1) He kupuna kahiko loa o 

Hawaiʻi nei; (2) He kanaka kaulana loa i kāna hana akamai, a i ʻole kona ikaika, e laʻa ʻo 

Kepakaʻiliʻula, a me ʻUmialīloa; (3) ʻO nā aliʻi kaulana loa, e laʻa ʻo Kaululāʻau, ʻo Kawelo, ʻo 

Kahaʻinuiahema, a ʻo Lonoikamakahiki; (4) ʻO nā keiki i hānau ʻia i ka pōʻino; (5) ʻO nā akua i 

hele mai Tahiti e laʻa ʻo Pele, Lonokaʻeho, Kāne, a me Kanaloa; a (6) ʻO nā keiki i hānau ʻia ma 

ke ʻano kupua, ʻaʻole he kino kanaka, e laʻa ʻo Kamapuaʻa, a me Kana (Kaawa, 1865, Mei 4). 

ʻAʻole wale nō ʻo Kaawa kai manaʻo pēlā. I ka moʻolelo kaʻao o Pelekeahiʻāloa, ua kākau ʻo 

Moke Manu, he kupua ʻo Pele mā. ʻAʻole kā hoʻi i haku wale ʻia nā kupua o Hawaiʻi nei no ka 

hōʻeuʻeu ʻana i nā moʻolelo. Ma kekahi wā i hala, ua ola maoli kēia mau kānaka, a mau ko lākou 

moʻolelo ma muli o ka mana kupua o lākou. Ma kēia pepa, pēlā nō e kau nui ai ka manaʻo o kēia 

huaʻōlelo, ʻo “kupua”. 

ʻOiai, ʻo nā kupua nā kānaka kahiko i noho i kēia pae ʻāina ma mua, ʻoi aku paha ka 

pilina o ko kākou hua ʻōlelo “moʻolelo” i ka huaʻōlelo haole 0'=>+9? ma mua o ka hua ʻōlelo 

8+,/>$,"<#a 5?>0#paha. Ua kuhikuhi aku ʻo Poepoe i ko Marcus Cicero manaʻo i ka hōʻoia ʻana, 

“ʻA o ka moolelo,’ wahi a Cicero, oia ka mea e hoao ai i ka manawa; oia ka malamalama o ka 

oiaio; ke ola o ka hoomanao; ka rula o ka hoomanao; ka elele o ka wa kahiko” (Poepoe, 1906, 

Pepeluali 1). ‘O ko kākou mau moʻolelo ka mea e naʻauao ai kākou i ko kākou nohona Hawaiʻi. 

No laila, e aho e kīpaepae mua i ke kahua moʻolelo Hawaiʻi. Aia a paʻa ke kahua 

moʻolelo Hawaiʻi, a laila, e ʻimi aku a aʻo i nā moʻolelo o ka ʻāina ʻē, i ulu aʻe ka hoi. Pēlā e 

hoʻokiʻekiʻe ʻia ai ke kūlana o kā kākou mau moʻolelo, a ʻike ʻia e ka honua, he moʻolelo 

naʻauao ko kākou, a he lāhui naʻauao nō hoʻi kākou i kūlike hoʻi ke kūlana me ko ka lāhui 

Helene, ʻo ia hoʻi ke “Cradle of Western Civilization”. ʻO ia nō paha ko Poepoe manaʻo ma ke 

kākau ʻana, “He lahui kakou me ko kakou Moolelo Kahiko, i ano like loa aku me ka moolelo 

kahiko o ka lahui o Helene; a he mau mele kahiko no hoi ka ko kakou mau kupuna i like aku a i 

oi aku no hoi ko lakou hiwahiwa ame ke kilakila i ko na mele kaulana loa o ua lahui Helene nei” 

(Poepoe, 1906, Pepeluali 1). Ke ola ikaika nei ka inoa ʻo Heracles, no laila, e mālama mua kākou 

i nā iwi o Kamaakamahiʻai mā i ola ai ko lākou mau inoa i kēia manawa a mau loa aku. Inā 

ʻaʻole kākou, ʻo wai lā hoʻi ka mea e ʻauamo i kēia kuleana? Aia ko kākou pono ma nā moʻolelo 

o ko kākou ʻāina ponoʻī. 

ʻOiai manomano a lehulehu nō ka ʻike kūpuna i mālama ʻia i loko o ko kākou mau 

moʻolelo, ʻaʻole paha hiki ke hāpai a kālailai i ia ʻike a pau i loko o kekahi pepa hoʻokahi, no ka 

mea, hohonu loa ka ʻike o ko kākou mau kūpuna. Ma kekahi ʻano, ʻo nā loina hānai ka mea e kau 

nui ai ka manaʻo i loko o kēia pepa, akā e kaulona aku ana kākou i kekahi mau mea kikoʻī i 

mālama nui ʻia i loko o kekahi mau moʻolelo Hawaiʻi, a pēlā e hōʻike ʻia ai ka hiwahiwa a me ka 

naʻauao o ko kākou mau moʻolelo kahiko. I loko o nā moʻolelo Hawaiʻi, ʻike ʻia kekahi mau mea 

a nā kupua i hoʻohana ai, e laʻa ka makau nui a Māui, ka pāʻū o Hiʻiaka, ka ʻōʻō a Pele, a me ka 

ipu makani a Laʻamaomao. ʻO kēia mau mea a pau, ua hāʻawi ʻia lākou ma ke ʻano he makana, 

akā, hāʻawi ʻia no kekahi kumu kikoʻī; ʻaʻole i hāʻawi wale ʻia aku. ʻO ia kumu ke kōkua ʻana 

aku i ke kupua ma kekahi hana. He hōʻailona kēia mau mea kupua no ka lōkahi ʻana o nā kupua 

me ko lākou mau kūpuna i mea e maopopo ai, ʻaʻole hele hoʻokahi, a ʻaʻole hana hoʻokahi nā 

kupua i ka moʻolelo; lawe ʻia ka mana o kona mau kūpuna ma o kēia mau mea kupua. ʻO ka mea 

e minamina ai kuʻu naʻau, ʻaʻohe huaʻōlelo i paʻa no kēia mau mea, no laila, i kēia pepa, e kapa 

ana au i ia ʻano mea, he mea kupua. 

I loko o ka nūpepa )"#2,$/$'#+#!$&$' '< ua kālailai ʻia ke mele pule no nā waʻa o Kana 

mai ka moʻolelo o Kana me Nīheu i loko o ka puke ʻehā a Fornander. I ke kālailai ʻia o kēia 

mele, ua wehewehe mai ʻo Ka-ha-pula, “O Kihei-pua ka malo-kai. Kihei, mea uhi. Pua, he pua 

pana kekahi, he mamo kekahi. He mea ano kupua keia malo, a he mea e hoohui ai i na mana like 

ole” (Kelsey, 1929, Kepakemapa 26). Kapa ʻo ia i kēia malo, he “mea ano kupua”. Mai laila mai 

ke kumu o ia inoa, he mea kupua. Ua hāʻule ka huaʻōlelo “ano” i kaʻu kapa ʻana, he mea kupua, 

no ka mea, ua komo paha ia huaʻōlelo no ka wehewehe ʻana i ka malo, ʻo ia hoʻi, he mea ia 

malo, a he kupua ke ʻano o ia mea. ʻO kēia nō koʻu kuhi, no ka mea, ua hoʻomau ʻo Ka-ha-pula i 

kāna wehewehe ʻana i ke ʻano kupua o ka malo, ʻo ia hoʻi “he mea e hoohui ai i na mana like 

ole”. Ma muli paha o ka liʻiliʻi o ka pōʻaiapili i komo ai ka huaʻōlelo “ano”. 

ʻIke ʻia nō hoʻi nā mea kupua i loko o nā moʻolelo kūwaho, eia naʻe, ʻokoʻa nā loina pili  

i kēia mau mea kupua. Eia ka maʻamau; hāʻawi ʻia nā mea kupua o nā moʻolelo kūwaho e kekahi 

akua pili ʻohana ʻole, a ʻupu wale ka mana mai loko mai o ia mea kupua. ʻO kekahi mau laʻana 

ke ʻeke makani a ke akua Aeolus i hāʻawi ai iā Odysseus, a me ka pou hao ʻo Jingu Bang i ka 

moʻolelo Kina no Sun Wukong, ʻo ia hoʻi ʻo @+19("?#>+#>0"#A"=>. ʻO kēia mau mea kupua, ma 

kekahi ʻano he mea e hōʻike i ka hele hoʻokahi ʻana o ke kupua, no ka mea, he mea ia e hōʻike a 

hoʻohanohano i ke ʻano kupua o Odysseus a me Sun Wukong. ʻOiai, he mau moʻolelo kūwaho 

kēia, he waiwai paha kēia mau mea kupua no ka lāhui nona ka moʻolelo. ʻAʻole naʻe pēlā nā mea 

kupua i loko o nā moʻolelo Hawaiʻi. I loko o nā moʻolelo Hawaiʻi, hāʻawi ʻia nā mea kupua e 

kekahi kanaka i loko o ka ʻohana o ke kupua, a ʻo ka maʻamau, hāʻawi ʻia e ka hānai o ke kupua. 

Aia ka mana o ia kanaka ma ka mea kupua āna i hāʻawi ai. ʻAʻohe hewa o ka nānā ʻana i nā mea 

kupua o waho, no ka mea, hoihoi loa nō ia poʻe mea kupua. Akā, e pilikia ana paha kākou i ka 

lilo ʻana o nā mea kupua ponoʻī o kēia ʻāina, a pilikia nō hoʻi ka hoʻololi ʻia o nā mea kupua 

Hawaiʻi i mea e kū ai i ke ʻano o nā mea kupua o waho. Hēkau ihola ka minamina o kuʻu naʻau i 

ke eo ʻana o ka moʻolelo Hawaiʻi o Māui i ke kiʻiʻoniʻoni a B'=("?  ʻo Moana i kēia mau lā, a ʻo 

ka hoʻohui ʻia ʻana o nā moʻolelo like ʻole o Moananuiākea i moʻolelo hoʻokahi, me he mea lā, 

ʻo ia ke ʻano o nā kānaka ʻili ʻula o C+,"("/'$ . A ma ia kiʻiʻoniʻoni hoʻi, ua hoʻololi ʻia ʻo 

Mānaiakalani e kū ai i ke ʻano o nā mea kupua kūwaho. Kākaʻikahi nā moʻolelo o Māui e loaʻa 

mai ana ma ka ʻimi aku i loko o nā nūpepa ʻōlelo Hawaiʻi, eia naʻe, ua loaʻa nō kekahi ma ka 

nupepa )"#D,$#+#!$&$'' .2 No ka lanakila ʻana o kēia moʻolelo Hawaiʻi ma luna o ke 

kiʻiʻoniʻoni, e hoʻolaha hou kākou i kēia moʻolelo e like me ko Hawaiʻi nei hoʻopaʻa ʻana ma ko 

kākou ʻōlelo makuahine. 

ʻAʻole nō nui nā ʻimi noiʻi e pili ana i nā mea kupua. Ua kākau ʻē ʻia naʻe kekahi mau 

puke pili i nā moʻolelo. ʻO kekahi o kēia mau puke, ʻo ia ʻo E+,/>$,"=#+8#!$&$'%'-#!"#*$1#)$$+#

!$&$''# i kākau ʻia e Mary Kawena Pukui. He puke ia i hōʻiliʻili ʻia ai nā kaʻao like ʻole o 

Hawaiʻi, akā, ʻaʻole i kālailai ʻia kēia mau moʻolelo. Akā hoʻi, ʻo kēia paha kekahi kūmole i 

 
2 Mahalo nui e Kumu Kekeha Solis i ka hōʻike ʻana mai i kēia moʻolelo o Maui. ʻAʻole i hoʻouka ʻia kēia nūpepa 

ma -'-'.)#"/'0'1'2$ 34"5, a i ʻole ma 6,-$-'3"783 E hoʻāʻo ana au e hoʻokaʻa i kēia moʻolelo ma ke kaiāulu. No ka 

loaʻa ʻana o kēia moʻolelo, aia ma ka lipine ma ka waihona puke ʻo Hamilton ma ke kula nui o Hawaiʻi. Eia mai ka 

helu o ka lipine: S90139. Hoʻomaka ma Pepeluali 2, 1884 a ʻo ʻApelila 19 ka pukana hope. ʻAʻole naʻe i pau i ke 

kākau ʻia ma ka nūpepa. Akā he moʻolelo kēia i hoihoi a ka launa ʻole. He mana moʻolelo no ka mokupuni ʻo 

Hawaiʻi. ʻO ka mea ʻano ʻāpiki naʻe, ʻupu mai kekahi kanaka i loko o ka moʻolelo, ʻo Mr. Li kona inoa. ʻAʻole 

maopopo iaʻu ka manaʻo o ka mea kākau e pili ana i kēia kanaka ʻo Mr. Li, malia paha he huaʻōlelo Hawaiʻi ia ʻo lī; 

ma waho naʻe o kēlā, he moʻolelo maiau nō ia, nui nō ka waiwai. 

kīpaepae i ke kahua no ka ʻimi noiʻi ʻana i nā moʻolelo Hawaiʻi i ka hoʻōla ʻana i ka ʻike Hawaiʻi 

i ke kenekulia iwakāluakūmākahi.  

I loko o ka ʻatikala 6#)7#*$1#* $1-#!+&#)3($/$#*$+,'#F9'":#>+#G1=>$'(#$#.$>'+($,#

6:"(>'>?#A'>0'(#>0"#H('>":#G>$>"=#C+,'>'I$,#G?=>"5, i kākau ʻia e Noenoe Silva, ua kālailai iki ʻia 

ka pāʻū o Hiʻiaka. Ua ʻōlelo ʻo ia, J!"9#=/'9>#'=#0"9#;9"$>"=>#&"$4+(KKK$#=?5L+,#+8#=4"I'8'I$,,?#

8"5$,"#4+&"9M#(Silva, ʻaoʻao 25). Akamai nō kēia manaʻo i ke kālailai ʻana i ka wā i paʻi ʻia ai 

nā mana like ʻole o ka moʻolelo o Hiʻiakaikapoliopele i loko o nā nūpepa, ʻo ia hoʻi ka wā 

hulihia o ke aupuni. Paipai kēia mau moʻolelo o Hiʻiakaikapoliopele i nā kānaka Hawaiʻi e 

ʻonipaʻa i ka wā e pilikia ai ke aupuni. A he hōʻailona nō ʻo Pele lāua ʻo Hiʻiaka no ka mana o nā 

wāhine. Akā, ʻo ia manaʻo pili i ka pāʻū, ʻo ia wale nō kekahi o nā manaʻo like ʻole o ua pāʻū nei 

ona. ʻO Hiʻiaka nō ka mea nona ka pāʻū, akā hōʻike nō hoʻi kēia pāʻū i kona pilina i nā kānaka 

ma loko o kona ʻohana, he keu hoʻi kona pilina iā Pele. A ʻike ʻia kēia pilina i nā manawa like 

ʻole o ka moʻolelo. 

ʻOiai, ua hoʻohana pinepine ʻia ka pāʻū o Hiʻiaka no ka pepehi ʻana i nā moʻo, a me nā 

akua, ʻaʻole wale nō ia he mea kaua. I ka nānā mua ʻana i kēia ʻano mea kupua, he kohu mea 

kaua, a ʻo ia ihola nō kekahi o nā hiʻohiʻona o nā mea kupua. I ka moʻolelo o 

Hiʻiakaikapoliopele i kākau ʻia e Hoʻoulumāhiehie, he pale hoʻi ka pāʻū no Hiʻiaka me 

Wahineʻōmaʻo i nā paukū lāʻau i kiola ʻia mai e Kalanamainuʻu mā. Ma ia wā, e kōkua ana nō ʻo 

Pele iā Hiʻiaka ma o ka hoʻouna ʻana i kona mana iā Hiʻiaka ma o ka pāʻū. Eia naʻe, i ka wā o 

Hiʻiaka i wāwahi aku ai i nā papakū pale o Kīlauea, ua hoʻololi aku ʻo ia i nā peʻelua e noho ana 

ma ka papakū ʻekolu a lilo mai i mau kānaka. Ma ia wā nō hoʻi, ua pau ka hoʻouna ʻana a Pele i 

kona mana ponoʻī, a hoʻouna mai nō ʻo Kānemilohae, ke kaikunāne o Pele, i kona mana ponoʻī 

iā Hiʻiaka ma o ka pāʻū ona. No laila, hiki ke ʻike ʻia ka pilina o Hiʻiaka i kona ʻohana ma o kēia 

pāʻū ona. ʻO ka pāʻū kekahi hōʻailona o nā wāhine, no ka mea, komo wale nō nā wāhine i ka 

pāʻū. Akā ʻike ʻia nō hoʻi nā mana like ʻole o ka ʻohana ma kēia pāʻū, no ka mea, he mea nui ka 

ʻohana no ka lāhui Hawaiʻi. ʻOkoʻa ka mana o ka wahine, a ʻokoʻa hoʻi ka mana o ke kāne. Ma 

ka hapa nui o ka manawa, ʻoi aku ka ikaika o ka mana o ka wahine. I ka moʻolelo o Papa me 

Wākea, ʻoi aku ko Papa mana ma mua o ko Wākea, a i ka moʻolelo o Keakaokū, ʻoi aku ka mana 

o kona mau kūpuna wahine ʻo Kāmehaʻikana lāua ʻo Kalihilihiānuenue ma mua ona. 

ʻOiai, ʻaʻole nui nā mea i kākau ʻia e pili ana i nā mea kupua i kēia wā, ʻaʻole nō nā mea 

kupua he manaʻo hou no ka lāhui Hawaiʻi. ʻIke ʻia ma nā moʻolelo kahiko, a maopopo nō ko 

lākou waiwai i ko kākou mau kūpuna. I kēia au, kākaʻikahi nā haʻi moʻolelo a me nā paʻa 

moʻolelo Hawaiʻi, a ʻaʻole e lohe nui ʻia nei kēia mau mea kupua. No laila, ʻaʻole paha e ʻike leʻa 

ʻia nei ko lākou waiwai i loko o nā moʻolelo. Ma kēia pepa, e ʻike ʻia ana ko lākou waiwai ma ke 

ʻano he mea kupua. Akā naʻe, ʻaʻole nō kēia pepa he wehewehe i nā waiwai like ʻole o nā mea 

kupua a pau, ʻoiai, he kūʻokoʻa nō kēlā me kēia mea kupua ma kekahi ʻano; i loko o nā moʻolelo, 

ʻokoʻa paha ka waiwai o kekahi a ʻokoʻa ko kekahi. Kia ka manaʻo o kēia pepa i nā waiwai like 

o lākou a pau e kūlike ai, ʻo ia nō ka pilina e ʻike ʻia ma ka ʻohana, he keu hoʻi ka pilina i ke 

kupuna hānai i kāna moʻopuna. 

No ka ʻimi noiʻi ma kēia pepa, e nānā nui ʻia ana nā moʻolelo i paʻi ʻia i loko o nā nūpepa 

Hawaiʻi kahiko. Pēlā e loaʻa ai ka ʻike no ke kālailai ʻana i nā mea kupua i kēia pepa. ʻO kekahi 

mau moʻolelo, ʻaʻole i pau i ke kākau ʻia i loko o ka nūpepa, eia naʻe, lawa ka ʻike no ke kālailai 

ʻana i nā mea kupua o ia mau moʻolelo. I loko hoʻi o kēia mau moʻolelo, aia kekahi mau mele e 

hoʻākāka ana i nā mea kupua, no laila, e nānā ʻia ana kekahi mau mele i loko o nā moʻolelo. Ua 

wili pū ʻia nā moʻokūʻauhau, nā mele, a me nā moʻolelo, ʻaʻole hiki ke hoʻokaʻawale, no ka mea, 

halihali pū ʻia i ka hōkeo hoʻokahi. A e like me nā ʻōlelo mua a Leilani Basham i hōʻike ai i kona 

manaʻo ma kāna pepa, )$#N301'#!$&$'%'-#!"#*+%+,",+<#!"#%O'($<#!"#N+'($<#$#!"#P$#)3/+1< 

“He moʻokūʻauhau, he moʻolelo, a he mele ka lāhui Hawaiʻi” (ʻaoʻao 37). ʻO kēia mau mea 

ʻekolu ka mana e ola ai ke ea o kākou, a e ola ai hoʻi ko kākou mauli Hawaiʻi. ʻAʻole kēia he 

manaʻo hou, ʻike ʻia i ka wā i holo ai nā nūpepa Hawaiʻi, ʻo ia nō ka ʻai i hoʻopiha i nā ʻumeke a 

kāʻeo ka lāhui Hawaiʻi, a ʻo ia hoʻi ka iʻa i loaʻa iā Kanaeokana3 no ka hānai ʻana i ka lāhui 

Hawaiʻi i kēia au e holo nei. A e like me kā ka Moʻoinanea hoʻolei ʻana i kāna ʻupena 

pūnāwelewele mai Kauaʻi mai i mea e hōʻiliʻili ai i nā moʻo a pau o kēia pae ʻāina nei a hoʻouna 

iā Waka lā ma ka mokupuni ʻo Hawaiʻi, pēlā nō ka nae a nā kūpuna o ka wā kahiko i hoʻolei mai 

ai i mea e hōʻiliʻili ai i nā mana like ʻole o nā moʻolelo a hoʻouna i o kākou nei i kēia wā. Pēlā nō 

hoʻi au e hoʻāʻo ai i ka mālama ʻana i nā moʻolelo i loko o kēia nae, ʻo ia hoʻi ka nae palapala a 

ʻoukou e heluhelu nei. No ka mea, e aha ana ka ʻike o nā kūpuna, ke waiho ua nae lā ma 

kahakai? Inā pēlā, ʻaʻole o kana mai ka makehewa o kā lākou hana lawaiʻa. 

 No ke kālailai ʻana i nā mea kupua, ʻaʻole lawa hoʻokahi a ʻelua paha moʻolelo. ʻOkoʻa 

kēlā me kēia mea kupua i loko o nā moʻolelo, a ʻokoʻa hoʻi nā kupua. No laila i kēia pepa, eia nā 

moʻolelo e kālailai nui ʻia ana: )$#*++,",+#)$1,$($#(+#*$1'  i hoʻoponopono ʻia e William C. 

Achi4<#!"#*++,",+#)$$+#(+#)$5$41$$,#!"#*++,",+#(+#*$/$,"'  na Samuel Kekoʻowai, )$#

*+%+,",+#!'&$0'&$#+#)$&",+ na Hoʻoulumāhiehie,#)$#*+%+,",+#+#!'%'$/$'/$4+,'+4"," na 

Hoʻoulumāhiehie,#)$#*++,",+#(+#)$5$$/$5$0'$'#na Kaualilinoe, *++,",+#!++($1"#C11&$'#(+#

)$5$$/$5$0'$'  na Na Hau o Maihi,#)$#*++,",+#!++('#C11&$'#(+#)"$/$+/1  na Na Hau o 

Maihi, *++,",+#!$&$''#+#)$,$4$($ na Moses Nakuina, *++,",+#!$&$''#+#C$/$$#$#*"#)1K$K

 
3 He papahana kēia e kākoʻo i nā ʻōpio Hawaiʻi a me ka lāhui Hawaiʻi i ka hoʻopaʻa ʻana i ke kahua ʻike Hawaiʻi ma 

o ka ʻōlelo Hawaiʻi, nā moʻolelo Hawaiʻi a me nā manaʻo politika o kēia wā. 
4 ʻAʻole paha nui nā kānaka o kēia wā i lohe mua i kēia inoa a kamaʻāina hoʻi i kēia kanaka. ʻOiai he inoa Pākē kēia, 

he kūʻauhau Hawaiʻi nō ko Achi. Hānau ʻia ma Kohala i ka makahiki 1858. He luna kānāwai ʻo ia i ke aupuni o 

Hawaiʻi, a he luna hoʻoponopono ʻo ia no ka nupepa *$%9#'%"%&'('))3  

C$/$$ na Moses Nakuina, !"#*++,",+#)$$+#(+#)$($ , )$#*++,",+#!$&$''#)$0'/+  na Joseph 

Poepoe, !"#*++,",+#)$$+#(+#)"$+5","5","# na Moke Manu, a me )$#*++," ,+#)$$+#!$&$'%'#+#

C","/"$0'$,+$  na Moke ManuQ 

 I ka hapa nui o kēia mau moʻolelo, he mea kupua kā ke kupua nona ka moʻolelo. I ka 

nānā pono ʻana a me ka hoʻohālikelike ʻana i kēia mau mea kupua, pēlā e loaʻa ai ka ʻike no ke 

kākoʻo manaʻo ʻana ma kēia pepa. ʻOiai, ʻokoʻa iki nā mana like ʻole o nā moʻolelo, ʻaʻole paha 

ʻokoʻa nā loina o nā mea kupua. A ma kekahi mau moʻolelo hoʻi, ʻaʻole ka mea kupua he mea 

hoʻokalakupua, akā, he mea maʻamau nō ia na kekahi kupua e laʻa ka pālau a Kawelo. He nani 

ia, ʻaʻole like ke kūlana o kēia mea maʻamau me nā mea kupua kaulana, e laʻa ʻo Kahihikolo, 

like naʻe ka waiwai o ua mea lā ma ka moʻolelo ma ka hōʻike ʻana i ka pilina o kekahi kupua i 

kona kupuna. A ma kēlā ʻano nō kākou e pili ai me nā mea kupua i loko o nā moʻolelo. ʻAʻole nō 

pono ka hāʻawi ʻana i kekahi mea ʻoi loa o ka hoʻokalakupua i mea e pono ai ke ola o ka 

moʻopuna, lawa nō kekahi mea a ke kupuna e kālai ai, a e hana ai paha, a pēlā nō hoʻi kekahi 

mea e hoʻoili ʻia ma ka ʻohana. 

Kālailai nui ʻia nā māhele nui o nā moʻolelo pili i nā mea kupua, e laʻa ka hāʻawi ʻana i 

nā mea kupua, ka mālama ʻana i nā mea kupua, a me ka hoʻohana ʻana i nā mea kupua. ʻO 

kekahi mea e nānā nui ʻia ana, ʻo ia ka pilina ma waena o nā kānaka. I kekahi mau moʻolelo, 

ʻaʻole loaʻa kekahi mea kupua i ke kupua, e laʻa ka moʻolelo o Kamapuaʻa a me ka moʻolelo o 

Kana, akā kālele nui ʻia ka pilina ma waena o ka mea nona ka moʻolelo me kona mau kūpuna 

hānai. He waiwai nui nō ko kēia mau moʻolelo, no ka mea hiki ke ʻike ʻia ke kōkua ʻana a ke 

kupuna i kāna moʻopuna, a ʻaʻohe āna mea kupua. Akā, ma ka leo a ma ke mele e kōkua ʻia ai ka 

moʻopuna. 

No nā inoa o nā kānaka i loko o nā moʻolelo, pela ʻia me nā ʻokina a me nā kahakō. 

ʻAʻole nō paha kaʻu i kākau ai ka mea pololei i nā manawa a pau. He kuhi wale nō i ka 

pōʻaiapili, akā he mau kaona paha ko nā inoa Hawaiʻi, no laila, he ʻano ʻokoʻa paha e pela ai i 

kekahi o nā inoa i loko o kēia mau moʻolelo. 

He mau ala ʻē aʻe e huli ai, e laʻa nā lipine mānaleo a Kauanoe Kimura i hoʻopaʻa ai, a 

me nā lipine a Pukui i hoʻopaʻa ai. ʻAʻole o kana mai ka waiwai ma laila. He mau mea ia i kōkua 

i ka hoʻōla ʻana i ka ʻōlelo Hawaiʻi a me ka ʻike Hawaiʻi. Akā naʻe, no kēia papahana, e 

kaupalena ana i nā moʻolelo i paʻi ʻia ma ka nūpepa i kaulike ai nā moʻolelo aʻu e kālailai ai. 

ʻAʻole hoʻi paha nui nā moʻolelo kaʻao i haʻi ʻia ma nā lipine a Kimura, a me nā lipine a Pukui. 

He papahana ʻokoʻa paha ka nānā ʻana i ia mau moʻolelo ma nā lipine mānaleo. 

Nui kā hoʻi nā moʻolelo a ko kākou poʻe kūpuna i haʻi mai ai, a minamina nō kā hoʻi 

kuʻu naʻau i nā moʻolelo i lawe ʻia aku e ka nalowale, ʻaʻole nō paha e lohe hou ʻia ana e ko ke 

ao nei. Akā ke ola nei nā kānaka Hawaiʻi, no laila ke ola nei nā moʻolelo, a me nā haku 

moʻolelo. ʻAʻole nō kākou i haku ʻeʻepa wale i ko kākou mau moʻolelo. ʻO ka lāhui Hawaiʻi ka 

moʻolelo Hawaiʻi; a ma muli o ka hana a ko kākou mau kūpuna, ua haku pono ʻia kā lākou 

moʻolelo. ʻO ka manaʻo o ka haku moʻolelo, ʻaʻole nō naʻe ia he kanaka e hoʻokumu i kekahi 

moʻolelo waha heʻe. ʻO kekahi manaʻo o ka huaʻōlelo haku ka hoʻokaʻina a me ka 

hoʻonohonoho ʻana. Wehewehe mai nō hoʻi ʻo Kaawa, he kānaka nā haku moʻolelo e mālama i 

nā wā a me ke ʻano o ka noho ʻana o nā aliʻi; ʻo Kekūhaupiʻo ka haku moʻolelo no Kamehameha 

Paiʻea. A inā hoʻi ua piʻo kekahi aliʻi i kekahi aliʻi, na ka haku moʻolelo e wehewehe aku i ka 

pili a me ka pili ʻole o nā keiki i hānau ʻia. Ina ua pili nō ke keiki i ka moʻolelo, ʻo ke ola nō ia 

(Kaawa, 1865, Kepakemapa 23). 

Ua haku ʻia kekahi mau moʻolelo i loko o ke aupuni o Hawaiʻi, ʻo ka moʻolelo o 

Keʻelikōlani, ke kupua i hoʻonā i ka inaina o Pele. A ua haku ʻia hoʻi kekahi mau moʻolelo i 

kekahi mau makahiki aku nei, ʻo ka moʻolelo o George Helm, ke kupua lokomaikaʻi o Kanaloa. I 

ola nā iwi o ko kākou mau kūpuna, e ola mau ana kākou, a e haku mau ana kākou i nā moʻolelo 

Hawaiʻi. I ka haku ʻana i nā moʻolelo hou, e aho paha e mālama i nā mea kupua i loaʻa e like me 

kā Kaʻawa i wehewehe ai ma )$#!+%+5$($#)$0'/+. A inā ʻaʻole e hana ʻia nei nā mea kupua no 

nā mamo a kākou, e aho paha e hana kākou i nā mea kupua no kā kākou mau mamo. 

ʻOiai, he lahui kanaka kākou, e hoʻomaopopo leʻa kākou a kaukaʻi i nā ʻōlelo a ko kākou 

mau kūpuna. Ua hoʻopaʻa nā kānaka kahiko i ko lākou mau manaʻo i kā lākou ʻōlelo, a waiho ʻia 

kā lākou moʻoʻōlelo ma ke ʻano he makana i mea no kākou e holo mua ai. ʻAʻole kākou e ʻimi 

wale ana i ko kākou pono, ua pahola ʻia ka moena makaloa a nā kūpuna e haʻi ai i kā lākou mau 

moʻolelo. Aia iā kākou ka hoʻolohe ʻana a me ka hoʻokuli ʻana. Ma kekahi ʻano, ʻo nā moʻolelo 

Hawaiʻi kā kākou mau mea kupua e kōkua mai i ka huakaʻi kaua i ka nohona kolonaio. ʻO ia kā 

kākou mea kupua e kū ai i ka ʻokoʻa ma kēia honua nei, a e kūlike ai hoʻi me nā kūpuna o kākou. 

A ma mua o ko kākou hala ʻana i ka pō, ʻo ko kākou kuleana ka hoʻoili ʻana i nā mea kupua 

moʻolelo o kākou i nā hanauna e hiki mai ana. E like me ka hoʻoili ʻana o ka lāʻau piʻi ʻona a ka 

iʻa ʻo Mākālei, me ka ili ʻana o nei lāʻau, loaʻa ka iʻa i nā keiki. ʻO nā moʻolelo Hawaiʻi ka ʻai e 

māʻona ai ka naʻau o nā ʻōpio Hawaiʻi. 

Ma o nā moʻolelo e maopopo ai ko kākou mau kuleana ma ko kākou ʻano he ʻohana 

Hawaiʻi. E like me kā Kaliko Baker kālailai ʻana i ka moʻolelo o Kamapuaʻa i kāna puke 

R+(=>91I>'(;#)$($/$#*$+,'#':"(>'>?#>09+1;0#($99$>'S"-#2#;,'54="#'( >+#.$>'S"#!$&$''$(#

($99$>'S"= i paʻi ʻia ma ka puke .$99$>'S"#$(:#6:"(>'>?#R+(=>91I>'+(#'(#>0"#C$I'8'I#6=,$(:=Q I ka 

heluhelu ʻana a i ka hoʻolohe ʻana i ka moʻolelo o Kamapuaʻa, maopopo nō iā kākou, hiki iā 

kākou ke kāhea i ko kākou mau kūpuna no ke noi ʻana i ke kōkua, e like nō me Kamapuaʻa, no 

ka mea, he mau kānaka Hawaiʻi kākou (Baker, ʻaoʻao 78).5 A hiki mai kākou i ka wā e kāhea ʻia 

ai, e maopopo nō ke kuleana iā kākou. ʻO ia hoʻi ka mālama ʻana i nā keiki a me nā moʻopuna a 

kākou. ʻAʻole paha pau kēia kuleana i ka haʻalele ʻana i kēia ola honua ʻana, akā, e ʻauamo ana 

nō hoʻi kākou i kēia kuleana i ka pō, e like me ka hana a ke kupuna kāne o Kamapuaʻa, ʻo 

Kūliakekaua. Koʻikoʻi ka hoʻomaopopo leʻa ʻana i kēia mau kuleana no ka mālama ʻana i ka 

ʻohana Hawaiʻi. A i kēia wā a ka lāhui Hawaiʻi e holo mua nei, he mea nui ka ʻohana, no ka mea, 

he mau lālā kākou no kekahi kumu hoʻokahi.  

Ma ia moʻolelo o Kamapuaʻa, ma mua o kā Kamapuaʻa haʻalele ʻana iā Oʻahu no ka 

moku o Keawe i launa ai me Pele, ua nīnau aku ʻo Kamapuaʻa iā Kamaunuaniho, “Eia au ke hele 

nei, a o wau wale no anei ke hele ana?” a pane mai ʻo Kamaunuaniho i wahi ʻōlelo waiwai launa 

ʻole. “Heaha hoi ka mea o ka hele hookahi ana” wahi āna, “na ke keiki makua ole paha ia a me 

ke keiki kupuna ole no hoi; nolaila, a i hele oe hele pu no me ou mau kupuna” (Mea Unuhi 

Moolelo, 1891, Iulai 2). Pololei ʻiʻo nō kāna ʻōlelo i ka moʻopuna puaʻa āna, iā Kamapuaʻa. ʻO 

kēia nō ke kumu i hāʻawi ʻia ai nā mea kupua i ʻole ai e hele hoʻokahi nā kupua ma ka huakaʻi a 

lākou. Ma kēia pepa e ʻike ana i ka ʻoiaʻiʻo o ua mau ʻōlelo waiwai nei a ke kupunahine o 

Kamapuaʻa. 

Ma ka mokuna ʻelua, N$/+#'#/$#%2'<#/$#6%$<#$#5"#(3#C+(+#$#4$1, e wehewehe ʻia ana i nā 

loina hānai a me ke kuleana o ka ʻohana. ʻOiai, pili kēia pepa i nā loina hānai e ʻike ʻia i loko o 

nā mea kupua, he mea nui ka wehewehe mua ʻana i nā loina no ka hānai keiki ʻana. E nānā ʻia 

 
5 “:;%0<$%6'77'0"7%-,1#)2<)68%0<)2%<)20"7)4'#%'44",60%'6/%0<$%',/)$64$%0'.)68%)6%)02%4"60$602=%0<$%',/)$64$%7$#'0$2%0" 

Kamapuaʻa '2%' Kanaka Maoli. &$64$=%0<$ Kanaka Maoli ',/)$64$%.6"(2%0<'0%0""=%2)5)#'7%0"%Kamapuaʻa, '7$%0<$%
2,52%">%0<$)7%'64$20"72%'6/%<'?$%0<$%mana @-"($7 A%0"%4'##%0<$5%1;%0<$)7%6'5$2%'6/%)6?"4$%0<$)7%'22)20'64$%(<$6%
6$$/$/333B6%<"#/)68%"6%0"%6'77'0)?$2%2,4<%'2%0<"2$%'1",0 Kamapuaʻa, ($  Kanaka Maoli #$'76%'1",0%(<"%'7$%($7$, 

(<"%($%'7$=%'6/%(<"%($%4'6%1$3C%

ana kekahi mau wehewehena o ka hānai ʻana e like me kā Pukui ma ka puke#E$5',?#G?=>"5=#+8#

)$%7, a me nā mea i kākau ʻia ma .3(3#'#/"#)151Q Ma hope iho, e mohala ana ka manaʻo o ka 

hānai ʻana i ka nānā ʻana i nā laʻana o ka hānai keiki ʻana i loko o nā moʻolelo. Kālailai nui ʻia 

ka moʻolelo o Kamapuaʻa, ka moʻolelo o Kawelo, a me ka moʻolelo o Kana.  

I loko o ka mokuna ʻekolu, !","#%D"<#!","#*3/+1, e wehewehe ʻia ana ke au o ka mana a 

me ka pilina o ka mana i nā mea kupua. ʻO kēia ka ʻiʻo o ka pepa e wehewehe i nā mea kupua. 

Ma kēia māhele o ka pepa, e nānā ʻia ana nā mea kupua a me ka mana o ia mau mea kupua, a 

pēlā e ʻike ai i ka hoʻomau ʻana i nā loina hānai i ka wā huakaʻi a nā kupua. E wehewehe ʻia ana 

nā ʻano ʻelua o nā mea kupua, ʻo ia hoʻi nā mea kupua i haku ʻia a me nā mea kupua he māhele 

kino, a me ka mea e ʻokoʻa ai ia mau ʻano ʻelua. 

A ʻo ka mokuna ʻehā ka panina, 6#D,$#( 3#6&'<#6#D,$#/T#6(+$Q Ma laila e hōʻike hou ʻia ai 

ka ʻike koʻikoʻi o kēia pepa, a me ka waiwai no ka holomua ʻana ma ko kākou ʻano, ʻo kākou ka 

lāhui Hawaiʻi. ʻOiai ʻaʻole paha like ko kākou mana me kekahi o nā kūpuna ʻoi loa o ka 

hoʻokalakupua, pili nō kākou i kēia ʻano mea kupua ma ko kākou ʻano kanaka. He loina paha 

kēia a kākou e hoʻomau ai i kēia mau lā, no ka mea, he kōkua paha e pili ai ka ʻohana. ʻOiai, i 

loko o nā mokuna ʻekolu mua, kau nui ka manaʻo i nā loina i ʻike ʻia i nā moʻolelo o ka wā 

kahiko, ma ka mokuna hope, ʻo ia hoʻi ka mokuna ʻehā, ʻo ia nō ka pilina i kēia mau lā. E aho 

kākou e hoʻomau i kēia loina hānai i kēia mau lā i ʻole ai e hele hoʻokahi nā hanauna o ka lāhui 

Hawaiʻi e hiki mai ana. 

!"#$%&'5) '
1&#"' .'#&'60.2'#&'76&2'&'8/'%+'9"%"'&'4&$)'

ʻO nā loina hānai o ka wā kahiko 
'

No ke kālailai ʻana i kēia mau mea kupua, e kīpapa mua i ke kahua e kūkulu ʻia ai ia 

manaʻo, ʻo nā mea kupua. ʻO ia kahua nō ka loina hānai o ka wā kahiko a me ka pilina o ke 

kupuna me kāna hānai, no ka mea, i mea aha ka mea kupua i ʻole ke kupuna nāna i hāʻawi? 

ʻAʻole hiki ke hoʻomaka i kekahi moʻolelo ma ka wā e hāʻawi ʻia ai ka mea kupua, no ka mea, e 

huikau ana ke anaina. Ma mua o ia māhele o ka moʻolelo, hoʻolauna ʻia ke kūʻauhau o ke kupua. 

A laila ka hānau ʻana mai o ke kupua, a nānā nui ʻia ka wā e hānai ʻia ai. ʻO ka mea maʻamau, 

aia a hiki mai ka wā e hoʻokanaka ai ke keiki, hāʻawi ʻia kekahi mea kupua e kōkua i kēia 

hoʻokanaka ʻana. No laila, ʻo ka mea kupua he mea e hoʻomau i ka hānai ʻana a me ke aʻo ʻana i 

ke kupua. I akāka ai nā mea kupua, e paʻa ana ka manaʻo a me nā kuleana o ka loina hānai, ʻo ia 

hoʻi, ʻaʻole pau ka hānai ʻana i ka lawelawe ʻana i ka ʻai; ʻo kekahi māhele nui o ka loina hānai 

ke aʻo ʻana i ke keiki i nā hana e pono ai ke ola, a me ke kiaʻi ʻana i ka wā pōpilikia. 

ʻIke ʻia ma loko o nā moʻolelo a pau, he mea nui ke kuleana ma ka ʻohana. I huli kua 

kekahi kanaka i kona kuleana, kū ʻo ia i ka hewa. ʻO ke kōkua ʻana a me ka hānai maikaʻi ʻana i 

ke keiki kekahi mau kuleana nui i ka ʻohana, a ʻo ka maʻamau, ʻo ke kupuna kai hānai i ke keiki. 

Pēlā nō ma kekahi hapa o nā moʻolelo kaʻao; lawe hānai ʻia nā keiki kupua e ke kupuna. I ka 

puke ʻo .3(3#'#/"#)151 , ua wehewehe ʻia kekahi loina hānai e Mary Kawena Pukui. I ka loina 

kahiko o ka hānai ʻana, lawe hānai ʻia kekahi moʻopuna e ke kupuna, he keu hoʻi ka hiapo; a ʻo 

ka hopena, ʻoi aku ka ikaika o ka pilina o ka moʻopuna a me ke kupuna (Pukui, 1972, ʻaoʻao 12). 

Ma muli paha o kēia pilina ikaika o ke kupuna me kāna moʻopuna, kau nui kona manaʻo e kōkua 

aku i ua moʻopuna lā i ʻole ai e kū ka moʻopuna i ka pilikia nui. 

ʻIke nui ʻia kēia ʻano pilina o ke kupuna me ka moʻopuna i loko o nā moʻolelo he nui. Ma 

ka Moʻolelo Kaʻao o Kana, i kākau ʻia ma ka nūpepa Hawaiʻi )$#N"+#+#)$#N$01', ua hānau 

ʻeʻepa ʻia ʻo Kana, he kaula, a hoʻolei kona mau mākua iā ia i ka puʻu ʻōpala (Mea Unuhi 

Moolelo<#1891, Iune 15). Ma muli o kona makaʻu loa i kāna keiki kaula, ʻaʻole i makemake iki ʻo 

Hoakalani e hānai iā Kana, a ʻo ia ke kumu i kīloi ʻia ai. Ua hānai ʻia ʻo Nīheu, me he mea lā, ʻo 

ia ke keiki hoʻokahi āna. No laila, ua ʻupu mai ʻo Kana i loko o kekahi moe ʻuhane o kona 

kupuna wahine, a Uli, a nāna i kiʻi iā Kana mai ka puʻu ʻōpala e lawe hānai ai ma uka o ka 

nahele o Hilo. A eia mai nō ka mea hiwahiwa, ua hānai aʻela ʻo Uli iā Kana, me he mea lā, he 

aliʻi kapu loa ʻo Kana; ua kūkulu ʻia he hale nona, hoʻokahi lau anana ka nui,6 a hānai ʻia ʻo ia i 

ka maiʻa pala ('L':Q, 1891, Iune 17). ʻO kēia kekahi kumu e paʻa ai ka pilina o Kana me Uli, a ma 

muli paha o ko Uli ʻike pāpālua, maopopo iā ia ke ʻano kupua o Kana. E like me kā Pukui i 

kākau ai, ʻoi aku ka ikaika o ka pilina o Kana me Uli ma mua o ko Kana pilina me kona mau 

mākua ʻo Hakalanileo lāua ʻo Hoakalani.  

I ka hele ʻana i ke kaua me Kapeʻepeʻekauila ma luna o ka puʻu kaua ʻo Hāʻupukele ma 

Molokaʻi, ua hāʻawi akula ʻo Uli iā Kana mā i kekahi mau waʻa ʻo Kaʻumeʻeliʻeli lāua ʻo 

Kaʻumeʻelihonua, a ʻōlelo akula ʻo Uli iā Nīheu, “Ina no nae oe e hoolohe ana i na olelo a kou 

pokii kaula, a Kana, aole e eha ko ili, aka, i hoolohe ole no ka hoi oe a o oe no ke ike ana i nei 

mea he eha” ('L':Q, 1891, Iulai 14). Hilinaʻi nō ʻo Uli i ka ikaika o kāna moʻopuna hānai ʻo Kana. 

ʻOiai ʻo Kana ke kaikuaʻana o Nīheu, ʻokoʻa ka pilina o Uli me Kana, a ʻokoʻa hoʻi kona pilina 

me Niheu, no ka mea, ua hānai ʻo Uli iā Kana mai kona wā keiki. A ma ka huakaʻi ʻana aku o 

Kana mā i Molokaʻi, ua piʻi aʻela ʻo Uli i luna o ka mauna ʻo Hualālai e nānā i ua huakaʻi lā. 

Mana ʻo Kana iā Uli e like me kā Kana ma ke mele penei: 

 
6 Ma kahi paha o 2,400 kapuaʻi i ke ana ʻana ma ke ʻano o kēia wā. ʻO ka lau, he 400. A ʻeono paha kapuaʻi o 

kekahi anana maʻamau o ka wā kahiko. 

“I kua o Kahiki 
E Uli i uka, E Uli i kai 
E Uli i nae, E Uli i lalo 
... 
E halawai me ka lanakila ma keia la kaua me Kapeepeeuila 
E haawi mai i ka ikaika a nui i keia la i kau moopuna nei 
Ia kana kino Pumaia 
Ia kana kino Koali 
Ia kana kino Kaeee 
Ia Kana kino Punawelewele 
Ia Kana kino lau o ka po 
Ho mai he ike 
Ho mai he mana 
Ho mai he ola 
E ola i kau pulapula nei ia Kana 
E Uli e 
Amama, Ua noa, Lele wale aku la” ('L':Q< Iulai 28) 
 

ʻAʻole i waiho ʻo Uli i kāna moʻopuna, iā Kana ma ka huakaʻi i Molokaʻi; nānā nō ʻo ia i nā hana 

a pau a kāna moʻopuna, a ua hāʻawi hoʻi iā Kana i mana no kēia kaua me Kapeʻepeʻeuila. ʻO ia 

nō ke aloha pau ʻole o Uli ma kona ʻano he kupuna hānai no kāna moʻopuna, no Kana.  

I ka moʻolelo o Kamaakamahiʻai, ʻike ʻia nō hoʻi kekahi pilina e like me kā Pukui i 

wehewehe ai. Ma ua moʻolelo nei, mālama ʻia ke aloha o ke kupunakāne o Kamaakamahiʻai, ʻo 

ia hoʻi ʻo Pūkī. Maopopo leʻa nō iā Pūkī ma mua aku o ka hānau ʻia o ke keiki, he keiki kupua 

ana nō ʻo Kamaakamahiʻai. ʻO ia paha ke kumu a ua Pūkī nei i hoʻopunahele ai iā 

Kamaakamahiʻai. I loa nō a hānau mai ʻo Kamaakamahiʻai, ua pane koke aʻela nō ʻo ia, 

“Uwala.” A ma ia manawa hoʻi, ʻaʻole i piha he lā hoʻokahi iā Kamaakamahiʻai. ʻO ka hele 

akula nō ia o Pūkī i kāna māla ʻuala i hoʻokapu ʻē ʻia e ke aliʻi Lokoʻino, a huki ʻia aʻela ka ʻuala 

na Kamaakamahiʻai (Kaualilinoe, 1870, Iune 25). ʻO ia aliʻi ʻo Lokoʻino hoʻi ke kaikuaʻana o 

Kamaakamahiʻai; ʻo ia ala ka makahiapo a Kū lāua ʻo Kamaha. ʻAʻole i nānā iki ua Pūkī nei i ka 

hopena o kēia huki ʻana i ka ʻuala kapu a Lokoʻino, akā ma muli o ia huki ʻuala ʻana, ua kīpaku 

ʻia lākou ʻeono, ʻo Kamaakamahiʻai, kona mau mākua ʻo Kū laua ʻo Kamaha, kona mau kūpuna 

ʻo Pūkī laua ʻo Hina, a me kona kaikuahine ʻo Leialoha. Ua piʻi lākou i uka lilo loa o Haleakalā, 

a ma ia piʻina a lākou no ka ʻimi ʻana i kahi e noho ai, mau kā Pūkī hoʻolohe ʻana i kēia 

moʻopuna hou ʻo Kamaakamahiʻai. Na Kama i hoʻoholo i kahi maikaʻi e noho ai lākou ('L':Q). 

ʻAʻole nō i hōʻike leʻa ka mea kākau i ke kumu o kā Pūkī hoʻolohe ʻana i kēia moʻopuna hou āna 

me ke kānalua ʻole, akā like paha ke kumu me ko Uli kumu i kiʻi aku ai iā Kana ma ka puʻu 

ʻōpala i mea e hānai kapu ai iā ia. Ua maopopo nō iā Pūkī ka mana o ua moʻopuna nei āna, ʻo ia 

hoʻi ʻo Kamaakamahiʻai, i kona wā i hānau ʻia ai. ʻO ia nō ka moʻopuna e ola ai kona iwi. ʻO ka 

nui o ka paulele ʻana a Pūkī i kāna moʻopuna, iā Kamaakamahiʻai, kūpaʻa ʻo ia nei ma hope o 

kāna moʻopuna i nā lā maluhia, a i nā lā kaua nō hoʻi. Pēlā ʻo ia e hānai ai iā Kamaakamahiʻai. 

ʻElua anahulu ma hope o ka hānau ʻana o Kamaakamahiʻai, a hoʻoholo ʻo ia nei e kipi i 

ke aupuni o kona mau kaikuaʻana aliʻi ʻino ʻo Lokoʻino mā. Ma ia wā nō hoʻi, ua kūpaʻa ʻo Pūkī 

ma hope o kāna moʻopuna, ʻelua ona anahulu. Ua luku akula ʻo Kamaakamahiʻai i ka pūʻali koa 

o kona kaikuaʻana, o Lokoʻino, a laila kauoha akula ʻo Kamaakamahiʻai iā Pūkī e lole i ka 

ʻauwae o Lokoʻino a hemo, a ʻo ia nō kā Pūkī hana i ua moʻopuna ʻino nei āna. A lole aku nō 

hoʻi ʻo Pūkī i ka ʻauwae o ka lua o ka moʻopuna ʻino āna, ʻo ia hoʻi ʻo Alohaʻole ('L': . 1870, 

Iulai 9). Ma kēia hana a Pūkī, ʻike ʻia kā Pūkī hoʻopunahele ʻana i kāna moʻopuna hiwahiwa ʻo 

Kamaakamahiʻai.7 ʻAʻole ʻo Kamaakamahiʻai ʻo ka hiapo, ʻo ia nō naʻe ka muli a Kū lāua ʻo 

Kamaha, akā ma muli o kona ʻano kupua i ʻike ʻia ma kona wā i hānau ʻia ai, ua hoʻopunahele 

ʻia e kona kupuna kāne, e Pūkī. Pēlā nō hoʻi ka hana a Uli, ʻaʻole nō ʻo Kana ka hiapo, akā ma 

muli o kona hānau ʻeʻepa ʻana, lilo ʻo ia o ka punahele a Uli. ʻO ka mea ʻokoʻa naʻe ma kēia 

 
7!Ma ka puke +D6D%)%.$%.,5,=%ka helu mua, wehewehe ʻia ka loina kahiko o ka hoʻopunahele ʻana i ke keiki. ʻO ka 

mea maʻamau, ʻo ka hiapo nō ka punahele i hāʻawi ʻia i nā kūpuna no ka hānai ʻana. Akā, i kekahi mau manawa, ʻo 

ka punahele ke keiki kūikawā, a i ʻole ke keiki i ʻike ʻia he keiki kūikawā ma kona wā hānau. A ʻo ke kuleana o ka 

punahele ka mālama ʻana i ka ʻike o ka ʻohana, e laʻa nā loina, ka moʻokūʻauhau, nā oli, a me nā moʻolelo, a ʻo ka 

mālama pono ʻana no ka hoʻomau ʻana i ia ʻike ma ka ʻohana me nā hanauna e hiki mai ana (Pukui, 1972, ʻaoʻao 

189). 



 20 

hoʻopunahele ʻana a Pūkī, ʻaʻole wale nō ka hānai ʻana ka mea a Pūkī i lawelawe ai. Ua pepehi 

ʻo ia nei i kāna mau moʻopuna ʻē aʻe ma ke kauoha o kāna moʻopuna kupua, ʻelua wale nō ona 

anahulu. Malia paha, i ka manaʻo o ka ʻaoʻao o Lokoʻino mā, ʻaʻole nō kā hoʻi pono kēia pepehi 

ʻana a Pūkī i kāna mau moʻopuna ʻē aʻe. Akā naʻe, ʻo ka nui o ko Pūkī aloha iā Kamaakamahiʻai, 

ʻoi loa aku ma mua o Lokoʻino mā, aia kona pono ma kā Kamaakamahiʻai ʻōlelo. A pānaʻi aku 

nō ʻo Kamaakamahiʻai i kēia aloha o Pūkī. 

Manaʻo nō hoʻi paha, pono nō kēia pepehi ʻia o Lokoʻino mā, no ka mea ua kipi lākou i 

ke aupuni o Maui, a pepehi akula lākou i nā aliʻi. Ua kīpaku hoʻi ʻo Lokoʻino iā Pūkī mā, no 

laila, aia ka pono i ke kipi ʻana i ke aupuni o Lokoʻino mā ma muli o kā lākou hana ʻino. Eia kā, 

he moʻolelo ʻē aʻe no ke kipi ʻana a kekahi kupua, a ʻupu aʻe paha ka piʻipiʻi ʻōlelo e hoʻopāpā ai 

no ka pono me ka pono ʻole. ʻO ia nō ka moʻolelo o Kamapuaʻa a me kāna ʻaihue ʻana i nā moa 

kapu a ʻOlopana. Ma kēia moʻolelo, ʻike nui ʻia nā loina hānai i nā hana a Kamaunuaniho no 

kāna moʻopuna puaʻa ʻo Kamapuaʻa. I ka mana i kākau ʻia ma ka nūpepa )$#N"+#+#)$#N$01', 

hoʻolauna mua ka mea kākau i kēia pilina a Kamaunuaniho me Kamapuaʻa ma ka ʻōlelo ʻana,  

“Ua haku iho la o Kamaunuaniho he mele inoa no ka moopuna puaa ana, a oia iho keia: 
Hanau ae no 
Oili ana i ka hau anu o ka mauna, 
O Hiwahiwa oe, 
O Hamohamo, 
O ka maka o ka opua, 
I hanau ia i ka uka o Kaliuwaa, 
O kou inoa ia, e o mai.  
A hu ae la ua wahi puaa kinolau nei.” (Mea Unuhi Moolelo, 1891, Iune 23). 
 

I kēia hoʻomaka ʻana o ka moʻolelo o Kamapuaʻa, ua maopopo i nā mea heluhelu, he mea 

kupaianaha kēia pilina o Kamaunuaniho me Kamapuaʻa. Ma kēia hōʻike ʻana i kā 

Kamaunuaniho haku ʻana i mele inoa no Kamapuaʻa, hōʻike ʻia nō hoʻi ka mana o 

Kamaunuaniho a me kāna hoʻoili ʻana i kona mana i luna o Kamapuaʻa. ʻO Kamaunuaniho hoʻi 

ke kumu e mana ai nā kinolau o Kamapuaʻa. 

 Hoʻopaʻa hou ʻia kēia pilina o Kamaunuaniho me kāna moʻopuna puaʻa i ka manawa 

mua o Kamapuaʻa i hopu ʻia ai e nā kānaka a ʻOlopana, a ʻauamo ʻia akula. Ua kāhea aʻela ʻo 

Kamaunuaniho i ka inoa o ua puaʻa āiwaiwa lā, a nui aʻela ke kino puaʻa o Kamapuaʻa, a ʻai 

akula ʻo ia i nā kānaka a koe hoʻokahi, ʻo Kaʻehukū ka ʻāhaʻilono ('L':Q, 1891, Iune 26). I ko 

Kamapuaʻa wā ʻōpio, i loa nō a oli ʻo Kamaunuaniho i ke mele inoa o Kamapuaʻa, a laila, hū 

aʻela kona kinolau puaʻa pilikua. ʻO Kamaunuaniho nō ke kumu o ka mana i loaʻa iā Kamapuaʻa, 

a i nā manawa a Kamapuaʻa i hakakā ai me nā pūʻali koa o ʻOlopana, ua hoʻouna ʻo 

Kamaunuaniho i mana iā Kamapuaʻa e kōkua iā ia ma ke kaua ʻana.  

 Pehea lā kēia kōkua ʻana a Kamaunuaniho i ke kipi ʻana a Kamapuaʻa? He pānaʻi anei 

kēia no kā ʻOlopana kīpaku ʻana iā Kahikiʻula mā? ʻAʻole nō paha. ʻO kā Kamaunuaniho hana, 

he pale i kāna moʻopuna puaʻa. Ua hoʻāʻo wale nō paha ʻo Kamapuaʻa e hoʻonā i kona pōloli, a 

hoʻouka kaua mai ʻo ʻOlopana. Aia ko Kamaunuaniho pono i ke kōkua ʻana i kāna moʻopuna 

puaʻa, ʻaʻole paha ʻo ia nānā i ka manaʻo o ʻOlopana mā.  

 I ka wā hoʻi i haʻalele ai ʻo Kamapuaʻa iā Oʻahu no ka launa ʻana iho me Pele, ua nīnau 

akula ʻo ia i kona kupuna wahine, iā Kamaunuaniho, penei ka ʻōlelo a Ka Mea Unuhi Moolelo 

ma ka moʻolelo o Kamapuaʻa: 

 “Eia au ke hele nei, a o wau wale no anei ke hele ana?” Pane mai ʻo Kamaunuaniho,  
“Heaha hoi ka mea o ka hele hookahi ana, na ke keiki makua ole paha ia a me ke keiki  
kupuna ole no hoi; nolaila, a i hele oe hele pu no me ou mau kupuna. Heaha auanei hoi  
ka lakou hana o hope nei e noho iho ai, ke hele ala no hoi oe ka iwi koko, no ka mea, o 
kau mau kauwa lawelawe no ia, ma kau mau hoounauna, ma laila lakou e hoolohe ai, a o 
ka mea hoolohe ole i kou leo, e kipaku aku iaia mai kou alo aku” ('L':Q, Iulai 2). 
 

I kēia hoʻākāka ʻana a Kamaunuaniho, maopopo leʻa ihola iā Kamapuaʻa ka pilina a kona 

ʻohana. ʻAʻole wale nō ʻo Kamaunuaniho ʻo ke kupuna hoʻokahi o Kamapuaʻa, eia kā, nui nā 

kūpuna ona e kōkua iā ia ma kāna huakaʻi. A ʻo ke kuleana o ua mau kūpuna nei ke kōkua ʻana i 

kā lākou moʻopuna, iā Kamapuaʻa. Aia iā Kamapuaʻa ka ʻōlelo o ka hoʻoholo ʻana, a inā lilo 

kekahi kupuna i ālaina, aia nō hoʻi iā Kamapuaʻa ka mana e kipaku aku ai iā ia. Inā, ʻaʻole i hele 

pū nā kūpuna o Kamapuaʻa ma kāna huakaʻi i Hawaiʻi, ʻokoʻa loa nō paha ka moʻolelo, no ka 

mea, ua aʻo maila ʻo Kūliaikekaua mā iā Kamapuaʻa i kāna huakaʻi, a na lākou i hoʻololi i ke 

kino o Kamapuaʻa i kino kanaka maikaʻi, ʻoi aku ma mua o Pele mā. 

 Ua kālailai hoʻi ʻo Kaliko Baker i kēia māhele o ka moʻolelo o Kamapuaʻa i kākau ʻia ma 

)$#N"+#+#)$#N$01'. I kāna kālailai ʻana, ʻike ʻia, ʻaʻole e hoʻohanohano ʻia nā kūpuna i hōʻalo i 

kēia kuleana ʻo ke kōkua ʻana i nā moʻopuna a lākou (Baker 2015, ʻaoʻao 75). Inā ʻaʻole e kōkua 

mai kekahi kupuna ma ke kāhea ʻana, ʻaʻole ʻo ia i ʻike ʻia ma ke ʻano he kupuna no ia kanaka, a 

pau paha ka hoʻomana ʻia o ia kupuna. Me ia manaʻo, i ka wā a kekahi kūpuna e huli kua ai i 

kona mau kuleana, huli kua nō hoʻi ʻo ia i ka moʻopuna, a moku paha kēlā pilina. Me he mea lā, 

he kūlana ka pilina o ke kupuna maikaʻi, a ʻaʻole i hāʻawi wale ʻia ua pilina nei. No ka lilo ʻana i 

kupuna maikaʻi e hoʻohanohano ʻia, e hana me he kupuna lā. ʻAʻole paha lawa ka hānau keiki 

ʻana no ka lilo ʻana i kupuna maikaʻi, inā ʻaʻole e hānai i ke keiki. A ʻaʻole hoʻi paha ke ola 

lōʻihi ʻana no ka lilo ʻana i kupuna maikaʻi, inā ʻaʻole i aʻo aku i ka ʻike i hōʻiliʻili ʻia ma ke ola 

lōʻihi. 

 ʻO ka ʻauamo ʻana i ia kuleana ʻo ke kōkua ʻana i ka moʻopuna; pēlā e hoʻomanaʻo ʻia ai 

kekahi, he kupuna maikaʻi. Pēlā nō hoʻi i hoʻomanaʻo ʻia ai nā kūpuna o Keakaokū he nui. Ma 

ka moʻolelo o Keakaokū, ka moʻopuna leo ʻole a Kamaakamahiʻai, ua hele kino maoli kekahi 

kupunahine ona ma kāna huakaʻi. Ua huakaʻi akula ua Keakaokū nei i ka lihilihi o ka Lā e kiʻi i 

kāna wahine, iā Kaʻōnohiʻulaokalani. Ma mua o kāna huakaʻi pū ʻana, ua haʻi akula kekahi 

kupunawahine o Keakaokū, ʻo Kalihilihiānuenue, i kona ʻohana,  

“He hoolaau wale aku no keia ma hope o ka moopuna a kakou. O kuu kino eepa no ke  
hele pu ana me ia, a o ke kino i kuleana ai ko kaikunane iau, e like no me ia aʻu e noho  
aku nei i mua o oukou, oia no ke noho ihope nei. E hoomaopopo mai oukou, he nui a  
lehulehu wale na make o ke alahele moana a ka moopuna a kakou e hele aku ai a hoea i 

 Kuaihelani a me Nuumealani.” (Na Hau o Maihi, 1911, Nowemapa 4). 
 

ʻO kēia kuleana o Kalihilihiānuenue, ua hāʻawi ʻē ʻia e Kamaakamahiʻai i ola mau ai kā lākou 

moʻopuna ʻo Keakaokū. No laila, iā ia e holo ana i ka moana, ua holo pū kona kupunahine ʻo 

Kalihilihiānuenue. Aia ʻo Keakaokū i luna o ka waʻa, a pili ke kino leho o Kalihilihiānuenue i ka 

ihu o ka waʻa i loko o ke kai (Na Hau o Maihi<#1912, Mei 11). A ʻaʻole kēia hele pū ʻana he hana 

malū i hūnā ʻia mai ke alo aku o Keakaokū, akā, ua maopopo leʻa kā Kalihilihiānuenue hele pū 

ʻana a me kona wā e kaʻawale ai no ka hakakā ʻana. ʻIke leʻa ʻo Keakaokū i ka hele pū ʻana a 

kona kupuna wahine i ka uhi paʻa ʻia ʻana o ka ihu o ka waʻa i ka pūnohu ʻula, ʻo ia ka ʻula wena 

o kona kino leho. I loko o nei moʻolelo, ua ʻupu pinepine ka hōʻike ʻana i ka ʻula wena i mua 

pono o ka waʻa, a pēlā e maopopo ai i nā mea heluhelu, e mālama mau ana ʻo Kalihilihiānuenue i 

kāna moʻopuna.  

 ʻO ka mea hoihoi o kēia hele pū ʻana a Kalihilihiānuenue me Keakaokū, ua hoʻolauna ʻia 

ʻo ia ma mua pono o ka huakaʻi a Keakaokū. Ma kekahi ʻano, ua ʻōʻili honua ʻo ia ma ka 

moʻolelo ma ke kauoha a Kamaakamahiʻai e kōkua iā Keakaokū. Malia paha he kupuna nō hoʻi 

ʻo ia no Kamaakamahiʻai, ʻaʻole paha; akā ua hoʻolono ʻo ia i ke kauoha a Kamaakamahiʻai no 

ke kiaʻi ʻana iā Keakaokū, a no laila, ua mālama ʻia kona inoa i loko o kēia moʻolelo ma ke ʻano 

he kupuna no Keakaokū. ʻAno like me ka hana a Kūliaikekaua no Kamapuaʻa, ʻaʻole i lawelawe 

ʻo Kalihilihiānuenue i ka ʻai iā Keakaokū i kona wā keiki, akā, ua kōkua ʻo Kalihilihiānuenue i 

ka wā makua o Keakaokū, a pēlā ʻo ia i ʻauamo ai i kona kuleana kupuna no Keakaokū. ʻAʻole 

paha ʻo ia i launa mua me Kalihilihiānuenue, akā ma kēia moʻolelo, ua hoʻokamaʻāina ʻo 

Keakaokū i kēia kupunahine ona.  

 Ma ua mau moʻolelo nei a pau, ua hōʻike nui ʻia ke koʻikoʻi o ka hānai pono ʻana a ke 

kupuna i ka moʻopuna. ʻAʻole maʻalahi ia kuleana ʻo ka hānai keiki ʻana, no ka mea, ʻaʻole i pau 

kēia kuleana i ka lawelawe ʻana i ka ʻai. Ahuwale nō nā hana e hoʻokō ai i kēia kuleana i nā hana 

a nā kūpuna o ia mau moʻolelo i pāhola ʻia ma luna nei. ʻO kekahi mau kūpuna, ʻaʻole i 

lawelawe i ka ʻai, akā ua kōkua nui ma ka huakaʻi, e laʻa ʻo Kūliaikekaua a me 

Kalihilihiānuenue. A ʻo kekahi mau kūpuna, e like me Pūkī, Uli a me Kamaunuaniho, ua 

lawelawe lākou i ka ʻai, a ua kōkua pū ma ka huakaʻi. Aia nō ka pono o nā kūpuna ma ka hoʻokō 

ʻana i ua kuleana nei. Inā ʻaʻole lākou i ʻauamo i ko lākou kuleana, ʻaʻole lākou e ʻike ʻia ma ko 

lākou ʻano kūpuna ponoʻī.  

ʻAʻole wale nō i kaupalena ʻia kēia kuleana ma ka pilina o ke kupuna me kāna moʻopuna. 

Ma ka wā kahiko, he mea maʻamau nō hoʻi ka lawe hānai ʻana a kekahi kanaka ʻē aʻe, ma ke 

ʻano he hoʻokama. Ua wehewehe ʻia e Pukui ma ka puke F0"#C+,?("='$(#E$5',?#G?=>"5#'(#)$K

%1<#!$&$'%'#penei, ma ka hoʻokama ʻana, lawe hānai kekahi kanaka (he hoa pili a he hoa hānau 

paha) i ke keiki me ka ʻaelike ʻana a nā mākua o ia keiki. A ikaika loa ka pilina o ke keiki me ka 

makua hoʻokama; ʻoi aku paha ma mua o ka pilina me nā lūauʻi mākua (Handy me Pukui, ʻaoʻao 

71). ʻIke nui ʻia nō hoʻi kēia ʻano pilina i loko o nā moʻolelo a nā kūpuna kahiko. A ʻoiai ʻaʻole 

lākou he lūauʻi kupuna no ke kupua, ikaika kā hoʻi kēia pilina ma waena o ke kahu hānai me ke 

keiki. ʻAno like ke kahu hānai me ke kūlana o ke kupuna. ʻOiai, ʻaʻole ke kahu hānai he lūauʻi 

kupuna, like nā kuleana me ko ke kupuna ma ka hānai ʻana. A i nā moʻolelo nō hoʻi, ʻike nō ʻia 

ke kahu hānai, he kupuna no ke keiki i hānai ʻia. 

ʻO ka moʻolelo o Kawelo kekahi moʻolelo e hōʻike leʻa i kēia loina ʻo ka lawe hānai ʻana 

i ke keiki. Ua hānai ʻia ʻo Kaweloleimakua, ka mea nona ia moʻolelo, e kekahi ʻelemakule a me 

kekahi luahine, a kapa ʻia lākou, ʻo nā kūpuna, a i ʻole, nā kahu kūpuna o Kawelo. Ua mākaukau 

loa kēia mau kahu hānai o Kawelo. I nā manawa a pau a Kawelo i kāhea ai i kona mau kahu 

kūpuna, aia nō lāua e kali mākaukau ana iā Kawelo, me he mea lā, ʻo ia nō kā lāua ʻoihana 

maoli, ʻo ka ukali. He mea nui kēia ukali ʻana a nā kahu kūpuna i ka wā ʻōpio o Kawelo, ʻo ia 

paha kekahi hana e pono ai kēia loina hānai. 

I  ko Kawelo wā ʻōpio, ua pilikia ʻo ia i ka pākela ʻai ʻana. No laila, aia kona pono i ka 

hoʻokē ʻai ʻana. A hoʻoholo kona mau kahu hānai e kālai i kahi waʻa nona, no Kaweloleimakua, 

me ka manaʻo, e hōʻalo ana ʻo Kawelo i ka pākela ʻai ʻana, a lilo ka holo waʻa ʻana i hana walea 

iā ia (Hoʻoulumāhiehie ʻaoʻao 60). ʻIke ʻia ka ʻimi ʻana a nā kahu hānai i ka pono o Kawelo. A 

ʻo ke kālai ʻana i waʻa, he hana luhi nō ia; ʻekolu anahulu o ka hana, akā, ʻo ia nō ke kuleana o 

nā kahu hānai. A i ka loaʻa ʻana o kēia waʻa maikaʻi iā Kawelo, ua walea loa ʻo ia i ka hoe waʻa 

a pale ka ʻono a me ka ʻai iā ia. 

I kēia hānai ʻana iā Kawelo, ʻoi aku ka waiwai o ka hānai ʻana i ke kino o Kawelo ma 

mua o kona ʻōpū. Malia paha, ua makemake mau ʻo Kawelo e ʻai a pō ke ao a ao ka pō, akā naʻe 

ʻaʻole nō ia he mea maikaʻi no ke kino o ke keiki ka wā kahiko a i kēia wā nō hoʻi. ʻAʻole i nuku 

ʻia ʻo Kawelo i kāna pākela ʻai ʻana, akā ua makana ʻia kekahi waʻa i ʻole ai e pākela ʻai ʻo 

Kawelo. ʻAʻole nō hoʻi i hoʻohilahila nā kahu hānai iā Kawelo ma muli o kona ʻano, ʻoiai he 

keiki pōkole ʻo ia me ke poʻo nui maka ʻaʻā. Ua paipai aku lāua i kēia hana hou ʻo ka holo waʻa 

ʻana ma kahawai o Wailua. ʻOiai he hana kēia e walea ai ʻo Kawelo, ma ia hana nō hoʻi e aʻo ai 

ʻo Kawelo. Ma kēia holo waʻa ʻana, pēlā nō paha ʻo ia i hoʻoikaika mau ai i kona ʻike i ka 

ʻoihana kilo, no ka mea, he māhele nui ka ʻoihana kilo i ka holo waʻa ʻana. ʻAʻole nō paha like 

me nā walea o ka hapa nui o nā keiki i kēia mau lā, ʻo ia hoʻi ka pāʻani wikiō a me ka nānā kīwī; 

ua koho pono ʻia kēia walea no Kawelo e kū i kona ʻano ponoʻī i mea nona e ikaika ai ma ua 

ʻano nei. 

ʻAʻole kēia he mea ʻē i loko o nā moʻolelo. Ma ka moʻolelo o Kekūhaupiʻo i kākau ʻia e 

Stephen Desha, ua wehewehe ʻia nā lā ʻōpio o Kekūhaupiʻo; ʻo ia hoʻi, ua hoʻomaopopo ʻia nō 

kona ʻano mikimiki i nā mea kaua a me kona ʻano wiwo ʻole. ʻAʻole nui loa kona kino, akā lawa 

nō ʻo ia i ka ikaika no ka hākōkō ʻana i kona mau hoa kamaliʻi hānau mua. No laila ua aʻo kona 

makua kāne iā ia i ka hana koa i pono ai ka nui ʻana o ua Kekūhaupiʻo nei (Desha vol. 1, ʻaoʻao 

2). Ma muli o ko Kekūhaupiʻo ʻano i ʻike ʻia ai i kona wā keiki, ua koho ʻia kekahi hana e kona 

makua kāne e hoʻoikaika a e hoʻoholomua i kēia hiʻohiʻona maikaʻi o ua keiki kāne nei. Like 

nō hoʻi kēia hana me ke koho ʻana a nā kahu kūpuna o Kawelo i ka hana holo waʻa no Kawelo, 

no ka mea, he keiki wale nō ʻo Kawelo ma ia manawa; pono ke alakaʻi ʻana i ka ulu ʻana o kona 

ʻano ponoʻī. 

A hala kekahi mau lā ʻo ka holo ʻana o Kawelo i ka muliwai ʻo Wailua, ua ʻike akula ʻo 

ia i ka lele ʻana o ka lupe a kona hoa hānau, a Kauahoa, a lohe ʻo Kawelo i ka ʻuwā ʻana a ka 

lehulehu i ka ua mea ʻo ka lele ʻana o kāna lupe. ʻO ke komo ihola nō ia o ka makemake i loko o 

Kawelo e hoʻolele lupe, a i kekahi lā aʻe, ua paʻa ka lupe a Kawelo i kona mau kahu hānai ('L':Q<#

ʻaoʻao#83). Ma kēia māhele o ka moʻolelo, ua ʻike ʻia ke ʻano kolohe o Kawelo e kona mau kahu 

hānai, no ka mea, iā Kawelo e hoehoe waʻa ana ma kahawai o Wailua, ua hū ka ʻiʻini i loko o ua 

Kauahoa nei e hoehoe pū ma ka waʻa o Kawelo. Akā naʻe, ua hōʻole aku ʻo Kawelo i ke kau ʻana 

o ua Kauahoa nei i ka waʻa ona ma ka ʻōlelo ʻana, “Aia ma ka ikaika ka hoahānau e kau ai i luna 

o kuʻu waʻa. Inā nui kou ikaika, kau ʻoe i luna nei. Akā, ikaika ʻole ʻoe, ʻaʻohe ʻoe e kau i luna o 

kuʻu waʻa” ('L':Q, ʻaoʻao 60). ʻO ia nō kā Kawelo ʻōlelo hoʻokolohe i mea e ʻike ai i ka ikaika o 

ka uʻi o Hanalei, ʻo ia nō ʻo Kauahoa. No ka mea, ua aʻo mai ʻo Kauahoa i ka hana koa, a ʻaʻohe 

ʻike o Kawelo i ia ʻano hana; ʻo ke kilo wale nō kai paʻa iā ia. ʻAʻole naʻe i ʻaʻa ʻo Kauahoa i 

kēia ʻōlelo kolohe a Kawelo ma muli o ko Kawelo mau maka ʻaʻā makaʻu ʻole. A haʻalele akula 

ua uʻi nei o Hanalei, piha i ka huhū i ka hana a kona hoahānau, a Kawelo.  

No laila, ʻaʻole i hāʻawi wale ʻia kēia lupe iā Kawelo. Ua kauoha mua nā kahu hānai ona, 

“A ʻo kā māua kauoha iā ʻoe, mai hele aku ʻoe i kahi o ko hoahānau e hoʻolele maila i kāna lupe. 

ʻAʻohe ʻike ʻia aku o kā ʻolua hana ʻana mai, a pepehi ʻia mai paha auaneʻi ʻoe e ko kaikuaʻana, 

ʻeha mai hoʻi ʻoe, kā māua luhi” ('L':Q<#ʻaoʻao 66). ʻO kēia ka ʻōlelo aʻo a nā kahu hānai o 

Kawelo i ʻole ai ʻo ia kū i ka ʻeha o kona hoahānau, no ka mea, kohu pali kuahiwi ka nui o ke 

kino o Kauahoa. ʻAʻole naʻe i paʻi nā kahu hānai iā Kawelo i kāna hoʻokuli ʻana i kēia ʻōlelo aʻo, 

no ka mea, inā ʻaʻole i hoʻolohe aku ʻo Kawelo, aia kona aʻo i ka hopena. 

ʻO kēia lupe nō hoʻi, ua makemake ʻia nō e Kawelo, akā hoʻi, ua ʻae ʻia kēia noi ʻo ka 

hoʻopaʻa ʻana he  lupe nāna, no ka mea, he walea ia e hoʻoikaika i kona ʻike kilo. A malia paha, 

he walea e ulu ai kona ʻano kanaka. No ke aʻo ʻana i nā hana pono a pono ʻole. I ka nānā mua 

ʻana i kēia hānai ʻana o Kawelo, me he mea lā, ua ʻae ʻia kāna mau noi a pau, a ʻaʻole i hōʻole ʻia 

kekahi noi āna. Kapa ʻia paha he keiki pailani, a he paikano hoʻi. ʻOiai he aliʻi nui ʻo Kawelo, 

ʻaʻole paha hewa loa ia manaʻo, akā ʻaʻole nō pēlā ka maʻalahi o ka hoʻomaopopo ʻana i kēia 

hānai ʻana. 

ʻOiai he aliʻi nō ʻo Kaweloleimakua, e hiki mai ana nō ka wā ona e kaʻikaʻi ai i kāna mau 

kānaka. Aia nō ko Kawelo pono i kāna koho ʻana i kāna mau hana ponoʻī, a he mau hopena ko 

kāna mau koho. I ka nānā pono ʻana i kēia moʻolelo o Kawelo i kona wā i hānai ʻia ai, pēlā nō 

kona hānai ʻia ʻana. ʻAʻole nō i koho nā kahu hānai i ka hoehoe waʻa ʻana, ʻo ia ka hana pono no 

Kawelo. Ua waiho naʻe lāua i kahi waʻa no Kawelo e hoehoe ai, akā aia nō iā Kawelo ka hoehoe 

ʻana a me ka waiho ʻana i ka waʻa. I ka wā hoʻi a Kawelo i hoʻolele ai i kāna lupe, ua kauoha 

nā kahu hānai iā Kawelo, “mai hele aku ʻoe i kahi o ko hoahānau e hoʻolele maila i kāna lupe”, a 

aia iā Kawelo kahi e hoʻolele ai i kāna lupe. ʻO kēia moʻolelo holoʻokoʻa o Kawelo, ʻo ia nō ka 

moʻolelo o kona hānai ʻia ʻana ma ke ʻano he aliʻi, ʻo ia hoʻi ke koho ʻana i kāna ala ponoʻī e 

hele ai. A ua ʻike hoʻi ʻo ia i nā hopena o kāna mau koho. Ma muli o kāna mau koho ponoʻī, mai 

kīmopō ʻia ʻo ia e kona mau hoahānau, e ʻAikanaka me Kauahoa. Akā e ʻole paha kāna koho 

ʻana i kona ala ponoʻī, lilo ai ʻo Kaweloleimakua i mōʻī no Kauaʻi. He mea nui ke koho ʻana i 

kona ala ponoʻī i loko o kēia moʻolelo. Inā kāohi nā kahu hānai i ka manaʻo o Kawelo e koho i 

kona ala ponoʻī, no lāua ka hewa. He hana makehewa nō ia, no ka mea, i ke koho ʻana i nā ala 

like ʻole e ʻike ai i nā hōʻailona o nā ala pālahalaha a me nā ala ʻālualua. 

ʻOiai hoʻi, nui ka hānai ʻana a kēia mau kahu kūpuna o Kawelo, ʻike ʻia nō hoʻi kekahi 

ʻano ʻē aʻe o ka hānai. Ma kēia moʻolelo o Kawelo, ua hānau ʻeʻepa ʻo Kahuelokū, ka makahiapo 

a Maʻihuna me Malaiakalani, ʻo ia hoʻi nā lūauʻi mākua o Kawelo. Lilo ua keiki nei ʻo 

Kahuelokū i akua ʻiole no Kaweloleimakua, akā, kohu kahu hānai ke ʻano o kāna hana. I ka 

moʻolelo holoʻokoʻa, ua kōkua mai ʻo Kahuelokū iā Kawelo. I ka wā i kālai ʻia ai ka waʻa no 

Kawelo, ua kua ʻia ke kumu lāʻau, a ma ia wahi nō i kālai ʻia ai ka waʻa. ʻO ka pilikia, ua paʻa 

nō ka waʻa o Kawelo, akā he waʻa nui ia e hiki ʻole ai i nā kānaka he iwakālua ke kauō. Ua kauō 

ʻia kēia waʻa e nā kānaka liʻiliʻi ʻumiʻumi loloa, ʻo ia hoʻi nā kinolau o Kahuelokū ('L':Q ʻaoʻao 

52). I ka wā nō hoʻi e lilo ai ʻo ʻAikanaka i mōʻī no Kauaʻi, a ʻōhumuhumu ʻo ia e kīmopō iā 

Kawelo, ua noho ke kino ʻiole o ua Kahuelokū nei i luna o ke kaupoku o ka hale o ʻAikanaka mā 

i mea e lohe ai a hoʻomaopopo aku iā Kaweloleimakua ('L':Q ʻaoʻao 97). He kōkua nui ʻo 

Kahuelokū i kēia hānai ʻana iā Kawelo. ʻAno ʻokoʻa nō hoʻi kēia ʻano hānai ʻana, ʻoiai he 

kaikuaʻana ʻo Kahuelokū no Kaweloleimakua, akā pēlā nō i kekahi manawa.  

Ma loko o kekahi mau moʻolelo, ʻike ʻia kēia ʻano hānai ʻana, ʻo ka lilo ʻana o ke 

kaikuaʻana i kahu hānai no ke kaikaina. ʻIke liʻiliʻi ʻia kēia ʻano hānai ʻana i ka ʻohana o Pele. I 

ka moʻolelo o Pelekeahiʻāloa i kākau ʻia e Moke Manu i ka nūpepa )$#N+"$#)$,$'$'($< ua 

wehewehe iki ʻia kēia pilina. Ua kākau ʻia, ʻo Kīlaueaiki ka hale noho o nā ʻohana, akā ua 

māhele aʻela ʻo Pele iā Puʻuʻoniʻoni no Hiʻiakaikapoliopele (Manu, Kepakemapa 16). ʻAno like 

kēia māhele ʻana me ka moʻolelo o Kana, ua kūkulu ʻia kekahi hale ponoʻī no Kana i ʻole paha e 

hehikū ʻia ai kona kapu. Ma kekahi ʻano ua lilo ʻo Pele i kahu hānai no Hiʻiakaikapoliopele, a 

ʻike ʻia nō hoʻi ia manaʻo ma ka inoa o Hiʻiaka. ʻAʻole nō naʻe paha ʻo Pele ka ʻoi loa o ke kahu 

hānai; he hakakā kā lāua ma ka moʻolelo o Hiʻiakaikapoliopele. Akā hoʻi, he kahu hānai nō ʻo 

Pele, a ʻauamo nō ʻo ia i ia kuleana. Hiki mai ka wā e mohala ai ka moʻolelo o 

Hiʻiakaikapoliopele, ʻoi aku nō ko Pele ʻano ʻauʻa.  

I kēia moʻolelo, ʻaʻole i paʻa nā makahiki o ka ʻohana i ia wā. ʻOiai he kaikuaʻana ʻo Pele 

no Hiʻiakaikapoliopele, he makua nō ʻo Pele no Hiʻiaka i ko Hiʻiaka wā ʻōpio. Kaulana loa 

kekahi moʻolelo o ka hoʻokama ʻana a ke keiki i nā keiki ʻē aʻe. ʻO ia moʻolelo nō ʻo ka 

moʻolelo kaulana o ʻUmialīloa. Kaulana nō ʻo ʻUmi ma kona ʻano aliʻi lokomaikaʻi, a ʻike ʻia 

kēia ʻano ma kona wā kamaliʻi. ʻOiai, ʻano kolohe nō hoʻi ʻo ʻUmi i kona wā ʻōpio, hoʻomanaʻo 

ʻia kāna hana, he hana maikaʻi, ʻo ia hoʻi ka hānai ʻana i nā keiki ʻē aʻe o kona ahupuaʻa. I ka wā 

e lawaiʻa ai ka makua kāne o ʻUmi, ʻo ke kāne hoʻi a ʻAkahiakuleana, hāʻawi ʻokoʻa akula ua 

ʻUmi nei i ka ʻai i nā kamaliʻi. I ka wā hoʻi e piʻi ai ka makua kāne i uka no ka mahiʻai ʻana, 

hāʻawi ʻokoʻa akula ua keiki aliʻi nei a Līloa i ka iʻa i waiho ʻia ma ka hale (Kamakau, 1870, 

Nowemapa 10). Ma ia wā, ʻaʻole i maopopo iā ʻUmi, ʻo Līloa kona lūauʻi makua kāne, akā he 

kohu aliʻi ka hana a ʻUmi a kū nō i ka pono. ʻIke ʻia nō hoʻi i nā moʻolelo, hoʻoluhi ʻia nā 

makaʻāinana e nā aliʻi lokoʻino e laʻa ʻo Hākau, a hānai ʻia nā makaʻāinana e nā aliʻi lokomaikaʻi 

e laʻa ʻo ʻUmi. E like nō me ka ʻōlelo aʻo a Mahulua i kāna keiki iā Kūaliʻi, “E malama i ke 

akua, e malama i na kanaka nui, i ke kanaka iki, e malama i na keiki makua ole” ('L':<#1870, 

Nowemapa 17). Kupaianaha nō hoʻi kēia mau hana a ʻUmi, no ka mea, no ka hapa nui paha o ko 

kākou wā ʻōpiopio, ʻaʻole i kau iki ko kākou manaʻo i ka hānai ʻana i nā keiki ʻē aʻe o ko kākou 

kaiāulu. Ma ia wā ʻōpio nō o ʻUmi, ka wā hoʻi o kākou i kaukaʻi ai i ko kākou mau kahu hānai, 

ua maopopo nō iā ʻUmi nā hana kūpono a ke aliʻi. A malia paha, he makaʻāinana nō ʻo ia i kona 

manaʻo, ʻaʻole naʻe ʻo ia i nānā i kona kūlana ponoʻī, nānā wale nō ʻo ia i kāna mau kamaliʻi 

hoʻokama.  

 He ʻumi a keu makahiki o ʻUmi i ka hoʻokama ʻana i kāna mau keiki hoʻokama kaulana 

('L':<#1870, Nowemapa 10). I ka hiki ʻana mai o ʻUmi me kāna keiki hoʻokama, me 

ʻŌmaʻokāmau, ma Keahakea, ua launa ihola lāua me Piʻimaiwaʻa. Ua hoʻokipa hanohano akula 

ʻo ʻUmi mā i nā mākua o Piʻimaiwaʻa a no ka ʻike ʻana mai he keiki aliʻi ʻo ʻUmi, ua hāʻawi lilo 

loa lāua iā Piʻimaiwaʻa, he keiki hoʻokama e ola a e make ma hope o ʻUmi ('L':UQ A pēlā nō 

hoʻi ka hana a nā mākua o Koi, ke kolu o ke keiki hoʻokama a ʻUmi. I kēia hānai ʻana i kāna mau 

keiki hoʻokama, ua ikaika nō ka pilina o ʻUmi me lākou, a i ke kūkulu ʻana i ke aupuni ona, ua 

lilo nā keiki hoʻokama i ʻalihikaua a i kuhina no ʻUmi ('L':Q< 1870, Kēkēmapa 1). ʻOiai ʻano like 

paha nā makahiki o ʻUmi me kāna mau keiki hoʻokama, ʻaʻole naʻe i ʻoki iki ʻia ka pilina o ka 

hānai. Ua mālama mau ʻo ʻUmi iā ʻŌmaʻokāmau, Piʻimaiwaʻa a me Koi ma ke ʻano he keiki 

hoʻokama lākou a hiki i ka hala ʻana o kekahi. ʻIke ʻia nō ma kēia moʻolelo, ʻaʻole i ʻoki ʻo ʻUmi 

i kona pilina hānai me kāna mau keiki hoʻokama, a ʻo ia ka hana maʻamau a nā kahu hānai 

maikaʻi ma nā moʻolelo he nui.  

He mau moʻolelo hoʻi e hōʻike i ka hānai ʻana i nā keiki ma hope o ka hala ʻana o ka 

makua hānai. Pēlā nō ka moʻolelo no Kū a me ka loaʻa ʻana o ke kumu ʻulu.8 Ma kēia ʻano 

 
8 Ma ka moʻolelo o Kū me ka loaʻa ʻana o ka ʻulu, ua hiki mai ka wā wī. Ma ia wā, e ola ana ʻo Kū ma ke ʻano he 

kanaka, a no ka loaʻa ʻana o ka ʻai ma ia wā wī, ua kū ʻo ia ma kona poʻo a iho i loko o ka honua. Ma ia wā i 

nalowale ai ʻo Kū, ua ulu mai ke kumu ʻulu mua loa o Hawaiʻi nei, wahi a kēia moʻolelo (Pukui, 1995, ʻaoʻao 30).  

moʻolelo, ʻike ʻia ka mōhai o nā kahu hānai ma ke ʻano he mōliaola. A i ka mōhai ʻana i ke ola, 

loaʻa ka ʻai. ʻOiai, ʻaʻole i mōhai nā kahu hānai a pau i ko lākou ola no kā lākou hānai, he mōhai 

nō ka hānai ʻana. E like me ka mea i ʻike ʻia i ka moʻolelo o Kamaakamahiʻai a me Kawelo. Nui 

nā mea a Pūkī a me nā kahu hānai o Kawelo i hoʻolilo aku ai ma ka hānai ʻana. Ua kīpaku ʻia ʻo 

Pūkī mai kona ʻāina aku ma muli o ka huki ʻana i ka ʻuala kapu no Kamaakamahiʻai, a ma muli o 

ia mōhai, loaʻa ka ʻai e māʻona ai ka pōloli o Kamaakamahiʻai. Ua lawelawe nui nō hoʻi nā 

ʻelemākule hānai o Kawelo. Na lāua ia e lawelawe i nā hana a pau e pono ai ʻo Kaweloleimakua. 

He mau moʻolelo kaʻao paha kēia nāna e hōʻike i ka hana luhi o ka hānai ʻana. Akā hoʻi, i ia wā, 

ʻaʻole i minamina nā kahu hānai i nā mea i lilo aku, hauʻoli naʻe lākou i ka hāʻawi pau ʻana i kā 

lākou mau mea no ke keiki hānai.  

Ma ka hānai ʻana a nā kūpuna hānai i ʻike ʻia ma nā moʻolelo Hawaiʻi, mālama ʻia ka 

manaʻo o ka punahele, akā ʻaʻole i ʻōlelo ʻia kēlā huaʻōlelo, ʻo ka punahele. Ma ua manaʻo nei e 

mālama ʻia nei i loko o nā moʻolelo, ʻokoʻa nō paha ia, a ʻokoʻa nō hoʻi ka manaʻo i laha ma kēia 

paeʻāina i kēia mau lā, ʻo ia hoʻi ka ʻoi loa o nā keiki e hei i ka puʻuwai o nā mākua. Ma nā 

moʻolelo, ʻike ʻia nō, aloha nui ʻia ka punahele, ʻoi aku paha ma mua o nā keiki ʻē aʻe. He kumu 

nui no ia aloha nui. ʻO ia punahele nō ka mea e ola ai ka inoa o kona hānai a me kona ʻohana. No 

ka mea, ʻo ia ke kuleana o ka punahele. Pēlā nō i hānai ʻia ai kēia mau kupua i loko o nā 

moʻolelo. Hānai pono ʻia i mea e ʻauamo ai i kona kuleana no kona ʻohana. ʻIke leʻa ʻia kēia 

ʻano kuleana ma ka moʻolelo o ʻUmialīloa. Ua hoʻopunahele ʻia ʻo ʻUmi e kona lūauʻi makua 

kāne, e Līloa, ma muli o kona ʻano ponoʻī a me kāna hoʻokama ʻana i nā keiki ʻē aʻe i like nā 

makahiki (Kamakau, 1870 Nowemapa 17). Ma muli o kēia hoʻopunahele ʻia, ua ili mai ke akua 

ʻo Kūkāʻilimoku iā ʻUmi. ʻO ia kona kuleana e ʻauamo ai. A i kona ʻauamo ikaika ʻana i ia 

kuleana, lilo ʻo ʻUmi i mōʻī no ka mokupuni ʻo Hawaiʻi a kaulana mau kona inoa, ʻo “ʻUmi a 

Līloa.” I ka hoʻomanaʻo ʻana iā ʻUmi, hoʻomanaʻo pū ʻia kona makua kāne ʻo Līloa.   

ʻOiai, ʻaʻole like loa kēia mau laʻana o ka hānai ʻia ʻana o nā kupua i loko o nā moʻolelo, 

a eia aku a eia mai, hānai pono ʻia nā kupua, a hānai ʻokoʻa ʻia ma ke ʻano he punahele, hiki i nā 

kānaka like ʻole ke lilo i kahu hānai no kekahi keiki, akā ʻo ka mea maʻamau, he kupuna ke kahu 

hānai. Eia aku a eia mai, e like me Pele me Hiʻiakaikapoliopele, a me ʻUmi me kāna keiki 

hoʻokama, ʻano like nā makahiki o ke kahu hānai a me ke keiki hānai, akā mau nō ka loina hānai 

maʻamau. Penei nō paha nā hana maʻamau o ka loina hānai i ʻike ʻia ma loko o nā moʻolelo. 

ʻO ka hiʻohiʻona mua, kohu ʻoihana ka hānai keiki ʻana. E like me nā kahu hānai o 

Kawelo, mākaukau ʻiʻo nō lāua i nā wā a pau no ka lawelawe ʻana i nā pono o ua Kawelo nei. 

ʻAʻohe wā hoʻi e hoʻomaha loa ai ma kēia ʻoihana. E like me kā Kamaunuaniho hānai ʻana iā 

Kamapuaʻa, ʻo ke kuleana o nā kūpuna ka hoʻolono ʻana a me ke kōkua ʻana aku i nā moʻopuna. 

ʻO ka lua o ka hiʻohiʻona, kuʻupau aku nō nā kahu hānai i kā lākou hana no ka hānai. ʻAʻohe 

hana hapakuʻe a lākou i kēia hānai ʻana. I nele ke keiki i kekahi mea e pono ai kona ola, me ka 

maiau nō e kōkua ai ke kahu hānai. ʻO ke kolu o ka hiʻohiʻona, hauʻoli ke kahu hānai i ke kōkua 

ʻana i ke keiki hānai. ʻOiai he hana ʻano luhi, hauʻoli nō i ka ʻauamo ʻana i ke kuleana. A ʻo ka 

hā o ka hiʻohiʻona, kōkua nō hoʻi nā kūpuna mai ka pō mai. ʻAʻole nō pono ke ola ʻana i kēia ao 

nei no ke kōkua ʻana i ke keiki, hiki nō hoʻi ke hoʻouna aku i ka mana e like me ka hana a 

Kūliaikekaua mā no Kamapuaʻa, a me ka hana a Kū i ke kiʻi ʻana i ka ʻulu no kona ʻohana.  

Ma nēia mau moʻolelo nēnē hiwa i pūlama ʻia e nā kūpuna o kākou, ʻike kākou i ke aloha 

pau ʻole o ko kākou lāhui, ʻo ka lāhui Hawaiʻi. He mea koʻikoʻi ka hoʻomaopopo ʻana i ka 

waiwai o nā kānaka e hānai nei iā kākou, a he mea koʻikoʻi nō hoʻi ka hoʻomaopopo ʻana i ko 

kākou kuleana i ka hōʻea ʻana i kēlā wā o ko kākou ola, ʻo ia hoʻi ka wā o ka hānai ʻana i nā 

mamo a kākou. I kēia mau lā, nui paha nā kānaka e noʻonoʻo nei, nāwaliwali nā kūpuna e ola 

nei, a pono ka lawelawe ʻana i nā mea a pau no lākou. Eia kā, ke koʻo mau ʻia nei nō kākou e nā 

kūpuna o kākou e ola nei. Ke kū nei nō kākou ma luna o ke kahua i kīpapa mua ʻia e nā kūpuna o 

kēia pae ʻāina nei.  

I ka moʻolelo o Rata, ua hōʻoi ʻia kāna mau pōhaku koʻi i ke kua o kona kupunahine 

(Poepoe, 1906, ʻAukake 7).9 Pēlā nō paha i luhi ai ko kākou mau kūpuna. Holo mua kākou ma 

muli o nā hana a ko kākou mau kūpuna i hoʻomākaukau mai ai no kākou. Ma ka lā 17 o Iulai i ka 

makahiki 2019, ua hopu ʻia nā kūpuna he 38 no ke kiaʻi ʻana iā Mauna Kea.10 Ua koho nā 

kūpuna i ka hopu mua ʻia i ʻole ai e hopu ʻia nā keiki a me nā moʻopuna o kēia pae ʻāina. A ma 

muli o kā lākou mōliaola ʻana, ua ala koke ka lāhui Hawaiʻi no ke kiaʻi ʻana i ka mauna kapu ʻo 

Maunakea. Na nā kūpuna i hōʻoi i nā pōhaku koʻi a kākou, a ʻaʻole lākou e haʻalele ana i nā kiaʻi 

ʻōpio ma ke ala hulu kūpuna, ma Maunakea. I ka wā hoʻi e kūmūmū ai nā pōhaku koʻi a kākou, 

mākaukau nō lākou i ka hōʻoi hou ʻana. 

 Ma kēia wā nō, ʻike nui ʻia kekahi manaʻo, a he manaʻo haole nō paha ia; maikaʻi ka 

haʻalele ʻana i ka pūnana e kūʻōkoʻa ai ke keiki a i mea hoʻi e kūkulu ai i kahi pūnana nona iho. 

 
9 Ma kēia moʻolelo i kākau ʻia e Poepoe, he moʻolelo no Aotearoa, akā like paha nā moʻolelo ʻelua, ʻoiai, like nō ke 

kūʻauhau o Rata, ʻo ia hoʻi ʻo Laka, ma kēia moʻolelo. ʻO Rata ke keikikāne a Wahieroa, a ʻo Laka ke keikikāne a 

Wahieloa. Ma kēia moʻolelo, e ʻimi ana ʻo Rata i kona makua kāne i huakaʻi i Kahiki, a nele ʻo ia i ka loaʻa ʻole he 

waʻa e holo moana ai. No laila, ua ʻimi a loaʻa kekahi kumu lāʻau (he kumu lāʻau totara i kēia moʻolelo Māori). No 

ka hoʻokala ʻana i kāna koʻi, ua ʻōlelo kona makuahine i ka ʻī ʻana mai, “O hele me keia mau pohaku a kau iho oe 

ma ke kua o ko kupuna wahine o Hinetuaoaka (oia hoi, o Hine-tu-a-hoana ke kaikamahine a Pohakuhoana) A i kou 

kau ana iho i keia mau pohaku ma kona kua; e olelo iho oe ʻe oi ke koʻi e oi ke koʻi e oi ke koʻi aʻu a Rata’ he mea 

oiaio; e oi ana keia mau koi pohaku.” ʻOiai ʻo ke kua ka lāʻau e kau ai ka wauke i ke kuku kapa ʻana, ʻo kēia kua 

paha ke kua o ke kino (māka ʻia i ke kino ʻō), akā hoʻi ʻo ia kona kua maoli e ʻike ʻia i ka māka kino ʻō. Ma ke kua o 

kona kino i hōʻoi ʻia ai nā pōhaku koʻi a Rata me he hoana maoli lā.  

10 I ola ai ko lākou mau inoa, eia mai nō: James Albertini, Sharol Awai, Tomas Belsky, Marie Alohalani Brown, 

Gene Burke, Daycia-Dee Chun, Richard L. Deleon, Alika Desha, William K. Freitas, Patricia Green, Desmond 

Haumea, Flora Hoʻokano, Keliʻi Ioane, Maxine Kahāʻulelio, Ana Kahoʻopiʻi, Mahea Kalima, Kalikolehua Kanaele, 

Pualani Kanahele, Deborah Lee, Donna Leong, Daniel Li, Carmen Lindsey, Leilani Lindsey-Kaʻapuni, Abel Lui, 

Liko Martin, James Naniole, Luana Neff, Deena Oana-Hurwitz, Edleen Peleioholani, Renee Price, Haloley Reese, 

Loretta Ritte, Walter Ritte, Raynette Robinson, Damian Trask, Mililani Trask, John Turalde, Noenoe Wong-Wilson. 

ʻAʻohe pilikia o ke kūʻokoʻa ʻana o ke keiki, he mea maikaʻi nō ia; he keu hoʻi paha i kēia mau 

lā. Akā naʻe, he pilikia nō ka pānaʻi ʻole ʻana i ke aloha o nā kūpuna hānai. ʻO ke kuleana i ili i 

ke keiki i hānai ʻia, ʻo ia nō ka pānaʻi ʻana i ke aloha. No ka mea, e kū ana nō nā kūpuna hānai 

ma hope o ke keiki hānai i ka wā o ka maluhia a me ka wā o ke kaua. ʻIke ʻia ma nā moʻolelo, a 

ʻike ʻia i kēia wā ʻānō ma Mauna Kea, ʻo nā kūpuna e hoʻomanaʻo ʻia nei a me nā kūpuna e 

hoʻohanohano mau ʻia nei, ʻo ia nā kūpuna i ʻauamo i ko lākou kuleana, a ʻaʻole nō i haʻalele iā 

kākou. Pēlā nō ka loina hānai kahiko o kēia pae ʻāina nei, a ʻike mau ʻia i kēia au e holo nei. A ʻo 

nā kūpuna hoʻokō ʻole i ko lākou kuleana, ʻo ia nā kūpuna i poina i ka lāhui, a i ʻole paha, 

hoʻomanaʻo ʻia ma muli o ko lākou ʻano moloā. 

ʻO ka ua mea he mea kupua 
 

I kēia mau lā, ʻano nui paha nā mea kupua a kākou e ʻike nei i loko o nā kiʻiʻoniʻoni, e 

laʻa ka mikilima o F0$(+= ma ke kiʻiʻoniʻoni ʻo 2S"(;"9=, ka P,:"9#A$(:  ma !$99?#C+>>"9, ka 

ipu kukui o 2,$::'(<  a me ke ʻō a 2V1$5$(. ʻAʻole naʻe paha ia poʻe mea kupua he mea kupua 

Hawaiʻi. I koʻu hoʻomanaʻo ʻana i koʻu wā ʻōpio, i ka nānā kīwī ʻana, ʻano nui nā mea kupua i 

ʻupu ma nā kiʻiʻoniʻoni o ka ʻāina ʻē. Eia mai kekahi mau kiʻiʻoniʻoni me nā mea kupua: I 

B9$;+(#W$,,,11 ua hāʻawe mai ʻo Goku i kāna lāʻau kīkoʻo;12 ʻo ka moʻolelo o )'('#29>019 me 

kāna pahi nui i paʻa i ke kua hao, ʻo ia hoʻi ʻo Excalibur;13 ʻo ke kiʻiʻoniʻoni ʻo N+9:#+8#>0"#

X'(;=<14 a me ke komo kula; a ʻo ke kākuna ʻo G$519$'#@$I/ a me kāna pahi nui.15 He mau mea 

kēia e hoʻohanohano i ke kanaka nona ka moʻolelo. 

Kaulana loa ka moʻolelo no Kini Arthur, a hoʻomanaʻo iki paha kākou a pau i kēia 

moʻolelo ma kekahi ʻano. Ma ka puke N"#*+9>"#:Y29>019, i kākau ʻia e Thomas Malory, ua 

wehewehe ʻo ia i ke ʻano o ka pahi nui i ʻōʻili mai ma waho o ka hale pule ma ka lā Kalikimaka. 

Mai laila mai i loaʻa mai ai ka ʻōlelo kaulana, “A0+=+#41,,">0#+1>#>0'=#=&+9:#+8#>0'=#=>+("#$(:#

$(S',<#'=#9';0>&'="#/'(;#L+9(#+8#$,,#P(;,$(:M (ʻaoʻao 10). Ma kēia moʻolelo i kākau ʻia e Malory, 

kohu hōʻike kēia huki ʻana i ka pahi nui i paʻa i ke kua hao. A ʻo ka mea nāna i hoʻohemo, ʻo ia 

 
11 He kākuna pili i kekahi keiki no kekahi honua ʻē aʻe, ʻo Kakarot kona inoa, ʻo ia nō hoʻi ʻo Goku. Hapa kanaka, 

hapa keko ʻo ia, a ma kēia moʻolelo, ʻimi kekahi mau kānaka i nā /7'8"6%1'##2 i mea e holo pono ai kekahi 

moemoeā. 
12 Ua haku ʻia kēia kiʻiʻoniʻoni e kohu i ka moʻolelo Kina, E",76$;%0"%0<$%F$20, a ʻo ia lāʻau a Goku, ʻo ia nō ka pou 

hao a Sun Wukong, ʻo Jingu Bang. 
13 ʻAno nui nā kiʻiʻoniʻoni pili i kēia moʻolelo. ʻO kekahi kiʻiʻoniʻoni kaulana loa i koʻu wā ʻōpio, ʻo ia hoʻi ke 

kiʻiʻoniʻoni a Disney, ʻo G("7/%)6%0<$%G0"6$3 
14 He moʻolelo kēia i kākau ʻia e J. R. R. Tolkien. Ua kuʻi hao ʻia kekahi mau komo kula e Sauron e naʻi aku i ka 

honua holoʻokoʻa. I loko o kēia moʻolelo, huakaʻi kekahi hui no ka hoʻopau ʻana i ke komo kula ʻoi loa o ka 

hoʻokalakupua i ʻole ai e naʻi aku ʻo Sauron i ka honua. 
15 Ma kēia kākuna, ua kuʻi hao ʻia ka pahi nui a Samurai Jack e nā akua ʻo Odin, Ra, a me Vishnu. Ua kuʻi hao ʻia 

no ka hakakā ʻana me Aku, ke kupua hoʻololi kino o ka pō. 

ka mōʻī maoli o ʻEnelani, me he mea lā, he kūlana i hāʻawi ʻia e Iesū. I kā Arthur hoʻohemo ʻana 

i ka pahi, ua hoʻokō hoʻokahi ʻo ia i kekahi hana kupaianaha i hiki ʻole ke hana ʻia, me he mea 

lā, ua koho ʻia e ka lani. 

Pēlā nō hoʻi ka pou hao a Sun Wukong, ʻo Jingu Bang. Loaʻa nō hoʻi kēia manaʻo, ʻo ke 

koho ʻia e ka lani. Eia ka mea kupaianaha i loko o kēia moʻolelo: he kaunaʻoa nō ʻo Sun 

Wukong, he lāʻau kumu ʻole. Ma kekahi ʻāina kupaianaha i kapa ʻia ʻo 2+,$', kū ke kuahiwi nui 

ʻo E,+&"9#E91'>#*+1(>$'(Q A mai ka wā mua loa, noho kekahi pōhaku nunui ma luna o ua 

kuahiwi lā e hōʻiliʻili ana i ka mana, a hānau ʻia he hua pōhaku. Ua lilo kēia hua pōhaku i keko 

kupua, kohu mana akua kona mana (Wu, ʻaoʻao 188). I ka holo mua ʻana o ka moʻolelo, ua lilo 

ʻo Sun Wukong, ʻo ia ka mōʻī o nā keko a pau o ia kuahiwi, a loaʻa iā ia ka mana kupaianaha o 

ka lani a me ka honua. Ma muli o kona ʻano kupua, hū ka ʻiʻini i loko ona i kekahi mea kaua, 

ʻaʻole naʻe he mea kaua maʻamau, akā he mea kaua kupua. No laila, ua huakaʻi ʻo ia i ka hale 

aliʻi o 2+;1$(; , ke kini o nā moʻo nui, a koi aku ʻo ia i mea kaua mai ka waihona mea kaua. Inā 

ʻaʻole i hāʻawi ʻo 2+;1$(;  i kekahi mea kaua i kū i ka makemake o Sun Wukong, ʻo ka make nō 

ka hopena o 2+;1$(;Q16 ʻOkoʻa loa kēia ʻano o ka mea kupua, a he mea ʻē ka mahaʻoi. Ua 

haʻalele ʻo Sun Wukong i ka ʻāuna keko no ka hoʻoikaika ʻana i kona mana ponoʻī. I ka hoʻi ʻana 

i kona ʻāina, ua nele ʻo ia i ka mea kupua ʻole, no laila ua huakaʻi hoʻokano aku ʻo ia i ka hale o 

2+;1$(; , kekahi kanaka kamaʻāina ʻole, no ke koi ʻana i mea kupua. 

 I ka hōʻea ʻana a Sun Wukong ma laila, ua hoʻāʻo ʻo ia a hōʻole ʻo ia i nā mea kaua a pau 

i lawe ʻia i mua ona ma muli o ke kū ʻole ʻana i kona makemake. Akā, ma waena o ka waihona 

waiwai o Aoguang, ua ʻenaʻena mai kekahi pou hao. ʻO ia ka pou a kekahi kupua o ka wā kahiko 

 
16 HG)64$%0<$%0)5$%">%5;%1)70<=%B%<'?$%#$>0%0<$%>'5)#;%0"%-7'40)4$%2$#>I4,#0)?'0)"63%B%<'?$%6"(%'J,)7$/%'%1)70<#$22%'6/%
/$'0<#$22%1"/;3331,0%,6>"70,6'0$#;%B%'5%()0<",0%'6%'--7"-7)'0$%($'-"63%B%<'?$%<$'7/%0<'0%5;%6$)8<1"7=%(<"%<'2%
#"68%$6K";$/%#)?)68%)6%0<)2%87$$6IK'/$%-'#'4$%'6/%)02%2<$##%-"70'#2=%5,20%<'?$%5'6;%/)?)6$%($'-"62%0"%2-'7$3%B%4'5$%
2-$4)>)4'##;%0"%'2.%>"7%"6$%">%0<$5C%()1)/3, ʻaoʻao 240). 



 37 

ʻo Yu i hoʻohana ai no ka hoʻopaʻa ʻana i ka hohonu o ke kai. ʻO ka ʻenaʻena o ua pou hao lā 

kekahi mea e hōʻike i ke koho ʻana iā Sun Wukong no ka hoʻoili ʻana o kēia mea kaua, me he 

mea lā, ʻo ka pou hao ka mea e koho iā Sun Wukong ma muli o kona ikaika. A i ka ʻōlelo ʻana a 

Sun Wukong i ka nui a me ke kaumaha o ia pou, ua hōʻekekeʻi iho ka pou e kū pono i ka lima o 

Sun Wukong. A ma hope hoʻi o kā Aoguang hāʻawi ʻana i kēia pou hao iā Sun Wukong, ua koi 

hou ʻo ua wahi keko lā i kekahi lole kaua. A i ka ʻauʻa ʻana a Aoguang, ʻo ka hoʻoweliweli akula 

nō ia a Sun Wukong iā ia me ka hili ʻana i ka pou hao āna ('L':Q< ʻaoʻao 241). Me he manō lā, 

ʻaʻohe nānā i ke kumu pali. ʻAʻohe pilo mahalo o ua wahi keko lā i nā mea hiwahiwa i loaʻa iā 

ia. ʻAʻohe pilina i ka mea nāna i hāʻawi. 

 ʻAʻole nā mea kupua Hawaiʻi he mea e hanohano ai ke kupua hoʻokahi ma luna o nā 

kānaka ʻē aʻe. A he pilikia auaneʻi ka hoʻopilipili a hoʻohālikelike ʻana hoʻi i nā mea kupua ma 

nā moʻolelo kupuna o kēia ʻāina a kūlike i ke ʻano o nā mea kupua i loko o nā moʻolelo o waho. 

Eia kekahi mea e ʻeha ai ka naʻau, i kēia mau lā, lilo koke paha ka manaʻo o nā ʻōpio i ka nani o 

nā kiʻiʻoniʻoni ma mua o ka māhiehie o nā moʻolelo o ka wā kahiko. A noʻu iho kekahi, maʻalahi 

ka nānā ʻana i nā kiʻiʻoniʻoni, akā naʻe aia nō ko kākou pono i loko o nā moʻolelo Hawaiʻi. 

ʻAʻole nō hoʻi nui nā moʻolelo Hawaiʻi i lilo i kiʻiʻoniʻoni.  

 I kēia mau lā, ʻano kaulana kekahi kiʻiʻoniʻoni i hoʻopilipili ʻia i ka moʻolelo 

“Polenekia,” ʻo ia nō hoʻi ke kiʻiʻoniʻoni ʻo Moana. Ma ia kiʻiʻoniʻoni, ua ʻike ʻia ka mea kupua 

kaulana loa, ʻo ia ka makau a Māui. ʻO ka hana ʻāpiki naʻe a Disney, ʻaʻole i kaupalena ʻia kēia 

moʻolelo Māui no kekahi lāhui o Moananuiākea. Ua hoʻohui ʻia kā hoʻi nā lāhui a pau, me he 

mea lā, like a like nā kānaka ʻula ʻili kou o ka Pākīpika, a ʻaʻohe lihi ʻokoʻa o nā lāhui like ʻole o 

Moananuiākea. No laila, ua pono haku ʻia kēia kiʻiʻoniʻoni e kū ai i kekahi ʻano Moananuiākea, 

a hoʻohana ʻia ke kupua ʻo Māui; eia kā hoʻi ua hoʻololi ʻia kona ʻano e kū ai i ke ʻano “:"5' K

;+: ” o nā moʻolelo haole. Pēlā nō hoʻi i hoʻololi ʻia ai ka makau āna; he makau ia i haku ʻia e nā 

akua e hoʻohanohano ai iā Māui. I ka hopena o ke kiʻiʻoniʻoni, ua haki ka makau, a haku hou ʻia 

e F"#E'>' no ka hoʻihoʻi ʻana i kona puʻuwai. Me he mea lā, he uku ka makau hou i kā Māui hana 

pono. ʻOiai he kiʻiʻoniʻoni wale nō kēia, ʻaʻole ia he pilikia no kākou ma ko kākou pae makua, 

no ka mea, maopopo nō iā kākou ka ʻokoʻa o nā moʻolelo Hawaiʻi. Ma muli o ka laha ʻole o nā 

moʻolelo Hawaiʻi i ka lāhui Hawaiʻi a pau pū paha me nā lāhui like ʻole, he pilikia paha kēia no 

nā keiki e kamaʻāina ʻole ai i nā moʻolelo Hawaiʻi. ʻAʻole nō pili ʻo Māui lāua ʻo F"#E'>'< a ʻaʻole 

i mālama ʻia kekahi ʻano kūʻauhau o Māui, ʻo ia hoʻi ke kumu o kona mana. He kiʻiʻoniʻoni paha 

kēia nāna e hoʻololi i nā manaʻo o nā keiki Hawaiʻi e pili ana i ke kupua ʻo Māui, e pili hoʻi i ka 

makau āna, a me kāna hana hoʻokalakupua kekahi.  

 E like me nā moʻolelo i ʻike ʻia i ka mokuna ma mua, he mea nui nā kūpuna a me nā 

hānai i loko o nā moʻolelo Hawaiʻi. I loko o nā moʻolelo kupuna ka loaʻa ʻana o ke kuleana o ke 

kupuna i ka hānai ʻana i kāna hānai. A ma waho aʻe o nā moʻolelo i waiho ʻia ma kēia pepa, nui 

hou aʻe nā moʻolelo e mālama nei i ka ʻike e pili i kēia loina kahiko ʻo ka lawe hānai ʻana. ʻIke 

ʻia nō hoʻi ma kekahi mau ʻohana i kēia mau lā. I loko naʻe o nā moʻolelo, loaʻa kekahi 

hiʻohiʻona e hoʻākea i kēia loina, a ʻo ia nō nā mea kupua. He lālā nā mea kupua no nā kūpuna, 

me he mea lā, he kīpuka nō ia e hoʻouna ai nā kūpuna i ko lākou mana i nā moʻopuna. Pēlā e 

kōkua ai i kā lākou mau moʻopuna ma ka huakaʻi, ʻaʻole i hele pū; hāʻawi ʻia kēia mea kupua e 

ʻauamo pono i ko lākou mau kuleana no nā moʻopuna. Ma kekahi ʻano he pani hakahaka kēia no 

ka hele pū ʻole o ke kupuna, a ma kekahi ʻano nō hoʻi, ʻaʻole kēia huakaʻi he huakaʻi no ke 

kupuna; he huakaʻi nō ia no ka moʻopuna nona ka moʻolelo. No laila, ma ka hāʻawi ʻia ʻana o nā 

mea kupua, e kākoʻo ana ke kupuna i ka moʻopuna ma kāna huakaʻi, a me ka hoʻokanaka ʻana o 

ka moʻopuna kekahi. A ma ka wā like, ʻo ka mea kupua nō ke kupuna e kōkua ana i ka 

moʻopuna. ʻO ia nō hoʻi ke kumu e mālama pono ʻia ai ua mau mea kupua lā. ʻIke ʻia nō kēia 

loina i nā moʻolelo kaʻao like ʻole o kēia pae ʻāina nei. 

 Ma mua naʻe o ka nānā ʻana i ke kumu i hāʻawi ʻia ai nā mea kupua, e ka makamaka 

heluhelu o kēia moʻolelo a kākou, e aho paha e hoʻomaopopo pono i nā hiʻohiʻona ponoʻī o nā 

mea kupua. A ʻo kekahi hiʻohiʻona koʻikoʻi loa e pili ai kēia mau mea kupua, ʻo ia nō ka mana. E 

like me kā Ka-ha-pula i wehewehe ai i ke ʻano kupua o ka malo o Kana, “he mea ano kupua keia 

malo, he mea e hoohui ai i na mana like ole” (Kelsey, 1929, Kepakemapa 26). Akā, ʻano like me 

ka hūhewa ʻana o ka huaʻōlelo “kupua” ʻo ia hoʻi ka manaʻo i laha i kēia pae ʻāina, pēlā paha ka 

manaʻo pili i ka mana i kēia mau lā.  

 I ka wā kahiko, a i kēia wā nō hoʻi, he mea koʻikoʻi ʻiʻo nō ka mana. ʻO ka mana ke 

hōʻoia i ka noho aliʻi ʻana, a ʻo ka mana hoʻi ka mea e hoʻōla kānaka. He mea koʻikoʻi nō hoʻi ka 

mana ma loko o ke kuanaʻike o ko kākou ʻohana ma ka Moananuiākea, akā, ma muli o ka laha 

ʻana o kēia huaʻōlelo a puni ka honua, ʻokoʻa paha ka manaʻo o kekahi poʻe e pili ana i ka mana. 

Wehewehe mai ʻo Kawika Tengan lāua ʻo Matt Tomlinson, ua komo ka huaʻōlelo mana i loko o 

nā pāʻani wikiō e laʻa ʻo A+9,:#+8#A$9I9$8>, a hala ka pilina o ka huaʻōlelo iā Moananuiākea 

(Tengan and Tomlinson 14). Ma ia ʻano pāʻani wikiō, pili ka mana i nā kāhuna hoʻokalakupua o 

ʻEulopa; i ka hana hoʻokalakupua ʻana, emi mai ka “mana”, a ke inu ʻia kahi ʻapu lāʻau, hele a 

piha hou ka “mana”. ʻAʻole nō pēlā ka manaʻo o nā kūpuna Hawaiʻi i hala aku i ka pō. ʻAʻole 

hoʻi pēlā ka manaʻo i ʻike ʻia i loko o nā moʻolelo kahiko.  

 I kēia wā, ua kāʻili ʻia ko kākou huaʻōlelo i mea e hoʻohawaiʻi ai i kekahi hana, a i ʻole 

kekahi mea e kūʻai aku. Nui hewahewa nā mea i komo ai ka huaʻōlelo mana i loko o ka inoa, e 

laʻa ka pia Pineapple Mana Wheat, a me ka ʻoihana ʻaila ʻo Mana Artisian Botanics. Ma kēia 

mau inoa ʻelua, ua hoʻokomo wale ʻia ko kākou huaʻōlelo i loko o ka inoa; ʻaʻohe pōʻaiapili o ia 



 40 

huaʻōlelo. A hōʻike hewa kēia mau inoa “mana” i ka manaʻo maoli o ua huaʻōlelo koʻikoʻi nei. 

ʻOiai, ke hoʻolaha ʻia nei ka huaʻōlelo “mana” ma o kēia ʻano mea kuhi hewa, ʻupu aʻela ka ʻiʻini 

i loko o nā kānaka ʻike ʻole i ka ʻŌlelo Hawaiʻi no ka unuhina o ia huaʻōlelo. A aia nō paha ke 

kuhi hewa i ka unuhi (Wong me Solis 4). ʻO ka maʻamau ka hoʻopili ʻana i kekahi huaʻōlelo 

hoʻokahi i kekahi huaʻōlelo haole hoʻokahi (Wong 95). 

 Hoʻopili loa ʻia ko kākou huaʻōlelo mana i ka huaʻōlelo Pelekania 4+&"9<#a hiki ke ʻike 

ʻia kēlā ʻano i loko o ka inoa o ka papahana ʻo Mana Up.17 He hoʻopili nō kēia i ka ʻōlelo haole, 

4+&"9#14Q ʻAʻole ka huaʻōlelo “mana” he hana e like me ke ʻano i hoʻohana ʻia i loko o ia inoa, 

ʻo ia hoʻi ka hoʻoikaika ʻana. A eia hoʻi kekahi, ʻokoʻa ka hoʻoikaika ʻana a ʻokoʻa hoʻi ka 

hoʻomana ʻana. He hana ka hoʻoikaika ʻana i ikaika ai ke kino, a i ikaika ai paha kekahi hana. A 

ʻo ka hoʻomana naʻe, he hana no ka hoʻonui ʻana i ka mana o kekahi kanaka, a he mau 

hiʻohiʻona o ka mana; ʻaʻole wale nō pili i ka ikaika. 

 Like nō ka manaʻo o Noenoe Silva, he kanaka maoli a he polopeka ma ka polokalamu 

politika ʻōiwi ma ke Kulanui o Hawaiʻi ma Mānoa. Akamai loa ʻo ia i nā ʻōlelo i paʻi ʻia ma ka 

nūpepa a nāna i hoʻihoʻi mai i nā palapala e kūʻē i ka hoʻokahuli ʻana o ke aupuni. Wehewehe ʻo 

ia i ka puke ."&#*$($-#F9$(=8+95$>'+(=#+8#$#R,$=='I#R+(I"4>#'(#C$I'8'I#N$(;1$;"=#$(:#

R1,>19"= i hoʻoponopono ʻia e Tengan me Tomlinson< ʻaʻole i kākau ʻia ka huaʻōlelo “mana” i ke 

kumu kānāwai mua o Hawaiʻi i ka makahiki 1840. No ka hōʻike ʻana naʻe i ka manaʻo o ka 

huaʻōlelo “4+&"9M<#ua kākau ʻia ka huaʻōlelo “ʻōlelo” (Tengan me Tomlinson, ʻaoʻao 41). 

Kākoʻo ʻo ia i kona manaʻo ma ka hoʻopili ʻana i ka ʻōlelo noʻeau, “I ka ʻōlelo nō ke ola, i ka 

ʻōlelo nō ka make.” I kēia ʻōlelo noʻeau, ʻike ʻia ke koʻikoʻi o ka ʻōlelo, he keu hoʻi ka ʻōlelo a 

ka mōʻī, no ka mea, aia iā ia ke ola a me ka make. 

 
17 He papahana kēia e kōkua i nā hui ʻoihana o kēia paeʻāina e hoʻoulu a hoʻoikaika iho i kā lākou ʻoihana. Eia ko 

lākou lou punaewele: https://manauphawaii.com/pages/about-us. 

 No ka hoʻomaopopo ʻana i ka manaʻo o kēia huaʻōlelo “mana”, e aho e nānā i nā 

wehewehena o ia huaʻōlelo, a me nā laʻana o ka mana, a hōʻalo aku i ka huaʻōlelo hoʻokahi i 

unuhi ʻia. I loko o ka puke, .3(3#'#/"#)151  puke ʻekahi, ua wehewehe ʻo Mary Kawena Pukui, 

ʻo ka mana ke kumu a me ka ʻiʻo hoʻi o ka ikaika a me ke ola, a pili ka mana i ke kumu 

hoʻokalakupua (ʻaoʻao 150). ʻOkoʻa ka manaʻo o kēia wehewehe ʻana, ʻokoʻa ka manaʻo o ka 

lima ikaika. I kā Pukui wehewehe ʻana, ʻo ka ikaika kekahi hiʻohiʻona hoʻokahi o ka mana. Pili 

nō hoʻi ka mana i ka ʻoʻoleʻa o ke ola, ʻo ia hoʻi ka paʻa ʻana o ke ola o kekahi kanaka, a he mea 

ia e hoʻomōakāka i nā hana kupaianaha. 

! Kākoʻo ʻia kēia manaʻo o ka mana e pili ana i ke ola a me ke kupaianaha i loko o nā 

moʻolelo Hawaiʻi i kaʻa maila mai ka wā kahiko mai. Ma loko o ka puke a Abraham Fornander, 

E+9($(:"9#R+,,"I>'+(#+8#!$&$''$( #2(>'V1'>'"=#$(: #E+,/KN+9"< helu ʻehā, kekahi puke i piha i nā 

moʻolelo a Fornander i hōʻiliʻili ai, paʻi ʻia ka moʻolelo o ʻAukelenuiaʻīkū e hōʻike i ka mana; 

kohu like me kā Pukui wehewehena. I ka wā e noho ana ʻo ʻAukelenuiaʻīkū lāua ʻo 

Nāmakaokahaʻi he kāne a he wahine, ua hōʻike akula ʻo Nāmakaokahaʻi i ke kūlana o kona 

mana ponoʻī, a kākau ʻia, “Ma keia wahi aku, e ike kakou i ka mana o Namakaokahai, a me kona 

make ole nei i mea oi o ke koi, a e maopopo no auanei ia kakou he ano aku [akua] no kona” 

(Fornander  “vol. 4”, ʻaoʻao 69). I kēia mahele o ka moʻolelo, ua noi aku ʻo Nāmakaokahaʻi iā 

ʻAukelenuiaʻīkū e ʻokiʻoki i kona kino i ke koʻi. ʻAʻole i makemake iki ʻo ʻAukelenuiaʻīkū e 

ʻoki i kāna wahine i ke koʻi, akā, ma muli o ka paʻakikī o ko Nāmakaokahaʻi manaʻo, ua ʻae ʻia 

kāna noi. Ua moku nā wāwae o Nāmakaokahaʻi i ke koʻi, a moku nā ʻoloʻolo wāwae, a pēlā a 

hiki i ke poʻo o Nāmakaokahaʻi, akā, ʻaʻole pau ka ʻōlelo ʻana a kona waha. Pau ke kino o 

Nāmakaokahaʻi i ke ʻoki ʻia, a i ko Nāmakaokahaʻi manaʻo, he mea leʻaleʻa ia. A laila, hoʻi nā 

māhele a pau o kona kino a kūlike me ka wā ma mua o ke ʻoki ʻia ʻana. 

 Ma kēia māhele pāhaʻohaʻo o ua moʻolelo nei, pili ko Nāmakaokahaʻi mana i ke ola, ʻo ia 

hoʻi paha ka hoʻōla ʻana, e like me ka lapaʻau ʻana i ke kino. ʻAʻole i hāpai ʻo Nāmakaokahaʻi i 

kahi mea kaumaha, a ʻaʻole ʻo ia i pepehi i kekahi kupuʻeu, a i ʻole he moʻo weliweli. ʻOiai e 

moe kaʻawale ana kona kino, ʻaʻole loa i make iki. Ma muli o kona mana, hiki iā ia ke kāpili hou 

i kona kino ponoʻī, a ʻo ia nō hoʻi ka mea e hoʻomau ai i kona ola. 

 Loaʻa nō hoʻi kēia ʻano mana i loko o ka moʻolelo o Lonoikamakahiki. Ua puka kekahi 

moʻolelo no Lonoikamakahiki i )$#.14"4$#)1+/+$  mai ka makahiki 1887 a i ka makahiki 1888, 

a kākau ʻia e Wille Sepe Kawa Jr. I kēia moʻolelo, kākau ʻo Kawa i ka hakakā ʻana a 

Makakūokalani me Puapuakea. ʻO Makakū ke kaulana ʻāina o Kamalālāwalu, he kanaka kiʻekiʻe 

loa, a he koa ikaika launa ʻole. A ʻo Puapuakea hoʻi, ʻo ia ke kaulana ʻāina a me ke kaikuaʻana 

hoʻi o Lonoikamakahiki; ʻo Kanaloakuaʻana kona inoa ma nā moʻokūʻauhau, ke keikikāne a 

Keawenuiaʻumi lāua ʻo Koihalawai. He kanaka pōkole ʻo Puapuakea.18 I ka hahau hoʻokahi a 

Makakū i kāna lāʻau, ua make ihola a lele loa ka hanu o ua Puapuakea nei (Kawa, 1887, Mei 7). 

Ua haʻalele akula ʻo Makakū i ke kahua hakakā a komo i ka hale mua i ʻai, a iā ia i puka ai i 

waho o ka hale, ua ola hou aʻela ʻo Puapuakea a kū i mua o kona hoa paio ('L':Q, Mei 14). I kēia 

hakakā ʻana, ua ʻike ʻia, ʻoi ka ikaika o kō Makakūokalani kino ma luna o ko Puapuakea; ʻoiai, 

hoʻokahi hahau a Makakū i kāna lāʻau, a make ʻo Puapuakea. Akā naʻe hoʻi ʻoi aku ka mana o ua 

Puapuakea nei e ʻike ʻia i kona ola hou ʻana. 

 
18 I ka hōʻea mua ʻana o Lonoikamakahiki lāua ʻo Puapuakea i Maui, ua launa ihola me Kamalālāwalu me 

Makakūokalani. Ma ia launa ʻana, hoʻopāpā ʻo Puapuakea me Makakū i ka ʻōlelo hōʻehaʻeha, a ʻupu mai kekahi 

mau ʻōlelo pili iā lāua, aia kēia mau ʻōlelo like i ka puke ʻōlelo noʻeau. Ua hoʻomaka ʻo Makakū i ka ʻōlelo ʻana, 

“Haʻahaʻa haka pau i ka ʻiole” e wehewehe i ke kino pāhaʻahaʻa a puʻipuʻi o Puapuakea, a pane akula ʻo Puapuakea, 

“ʻAe he ʻuʻuku koʻu kino, akā, he lila maiʻa naʻe no Kaeʻa, a pā aku au i ka ʻAkolea; ʻaʻole au e pala i ke anahulu 

hoʻokahi. He iki ulu maika au nāna e kaʻa ke kahua loa e pau ai.” A hoʻomau hou ʻo Puapuakea i kāna ʻōlelo 

hoʻohoka iā Kamalālāwalu, “He lolena ko pukaua, he nui pū maiʻa kū i Kapua, hoʻokahi nō pā a ke kikiao makani, 

hina i lalo” (Kawa 1887, Pepeluali 12). 

 I ka lua o ka manawa a lāua i hakakā ai, ua ʻō akula ʻo Puapuakea i kāna ihe a komo i 

loko o ke kaniʻāʻī o Makakūokalani, puaʻi ke koko a uhi ʻia ke kino o Puapuakea i ke koko; ua 

make loa ʻo Makakūokalani, a ʻaʻole i ola hou. I kēia uhi ʻia ʻana o Puapuakea i ke koko o kona 

hoa paio, ua hoʻōho aʻela ke anaina, “Ua make, ua make, ua kukai ae nei ka ila a Puapuakea.” me 

ka manaʻo ʻo ke koko kona ila ('L':Q, Mei 14). I loko o ka puke wehewehe ʻŌlelo Hawaiʻi, ma 

lalo o ka huaʻōlelo ila, kākau ʻia kahi ʻōlelo noʻeau ʻano like; “Ke hele nei ā kūkaʻi ka ila o 

Pūpū-kea”, a wehewehe ʻia, ʻo ka ila o Pūpūkea kekahi hōʻailona no ka ikaika (Pukui me Elbert 

97). Eia naʻe i ka nānā ʻana i ka moʻolelo o Puapuakea, he hiʻohiʻona paha kēia ila e hōʻike ai i 

ka mana o Puapuakea. E ʻole ke ola hou ʻana a Puapuakea, lanakila ai ʻo ia ma luna o 

Makakūokalani a uhi ʻia e ke koko o kona hoa paio. A ma ia ʻōlelo noʻeau, hoʻomanaʻo ʻia ka 

mana o Puapuakea. ʻAʻole pili ka mana o Puapuakea i ka ikaika, pili nō i ka hoʻomau ʻana a me 

kona mākaukau i ka ʻoihana koa. 

 Ma kēia mau moʻolelo, ʻo ia hoʻi ka moʻolelo o ʻAukelenuiaʻīkū a me ka moʻolelo o 

Lonoikamakahiki, ʻike kākou i ka pilina o ka mana me ke ola ʻana, akā ʻaʻole nō paha pēlā ka 

mana a pau, no ka mea, ʻaʻole like a like ka mana a pau. ʻOkoʻa ka mana o ke koa a ʻokoʻa hoʻi 

ka mana o ke kahuna. Pili ka mana i ka mauli o ke kanaka. A ʻo kēia ʻano mauli, ʻo ia ke ʻano 

ponoʻī o ke kanaka. I loko o nā moʻolelo, hānau nā kupua me kekahi ʻano mana, a ʻo ia mana ka 

mea e ulu ai ke ʻano o lākou.  

 I ka moʻolelo o Pelekeahiʻāloa i kākau ʻia e Moke Manu, wehewehe ʻia nā ʻano mana o 

ka ʻohana o Pele mā. Wehewehe mua ʻia ka mana o ke kaikaina punahele o Kapōʻulakīnaʻu, o 

Moehauna, ʻo ia hoʻi ʻo Naulahinemakakai. Kākau ʻo Manu, “o Naulahinemakakai oia nei ke 

kiekie ma ka ui a me ka mana ma ka oihana pili hoomana a me ka lapaau ana” (Manu, 1899, Mei 

20). A hoʻomau ʻo Manu i ke kākau ʻana e pili i ka mana o Haumea penei: “Aia hoi ma ia la, ua 

hoike aela o Haumea i kona ano mana kupua i ku i na hana weliweli ke nana aku, ua hoike mai la 

oia i kona mau niho oi ame kona mau maka me he lele ana ala na ka uila iloko o ka lewa, a e lele 

mai ana na lalapa ahi mai loko mai o kona waha” ('L':Q). Ma kēia ʻōlelo a Manu i wehewehe ai, 

ʻaʻole pili ka mana i ka ikaika. I kāna wehewehena, ʻike ʻia ke ʻano o ka mana i nā hiʻohiʻona 

kikoʻī o ke kupua. ʻIke ʻia ʻo Naulahinemakakai i kona ʻano hoʻomana a me kona lapaʻau ʻana 

me he mea lā, he kahuna lāʻau lapaʻau ʻo ia ma muli o kona mana. A no Haumea hoʻi, ʻike ʻia 

kona mana kupua i kona mau maka uila a me ka lalapa ʻana o ke ahi i loko o kona waha. Like 

kēia ʻano mana me ka mana o Pele, no ka mea ua hoʻoili aku ʻo Haumea i kēia mana ona iā Pele. 

ʻO Haumea nō ke kumu o ko Pele mana.19 A e like hoʻi me nā welo ohana, pēlā nō hoʻi i hoʻoili 

ʻia ai ka mana ma ka ʻohana. 

 Loaʻa nō hoʻi kēia ʻano wehewehena o ka mana i ka moʻolelo o Māui. ʻO kekahi māhele 

o kēia moʻolelo, loaʻa mai ka moʻolelo o Hinaakeahi a me Hinaakūliʻiua.20 Ma kēia moʻolelo ma 

hope o ko Hinaakeahi kālua paʻa ʻia, ua lohe maila ʻo Hinaakūliʻiua i kēia lono. “Ua hoolako aku 

la oia [Hinaakūliʻiua] i kona ohana e ho-a i umu nona e kalua paa ia ai, i loaa ia lakou ka ai a me 

na mea a pau, me kona kuhihewa ua like pu no kona mana me ko Hinaakeahi” (Achi, 1884, 

Malaki 29). Akā, ʻaʻole nō like ko lāua mana, no ka mea, i ka wela ʻana o ka umu, ua hāʻule 

 
19 Ma mua o ka haʻalele ʻana a Pelekeahiʻāloa mā, ua kākau ʻia, “...mai keia mau ano mai a Haumea mai e hoike pau 

nei imua o kana kaikamahine Pele Honuamea, a me kana ohana keiki a pau no ka manawa hope loa o ko laua ike 

ana, ka mea hoi ana e haawi nei i kona mana kupua a pau. O keia mau mea mana a pau ua kau aku ia maluna o kana 

mau keiki, a me kona kino ahi-pele no kana kaikamahine punahele nui wale ia laua, ke pookela o ke ahi wahine 

kupua” (Manu 1899, ʻAukake 26). 
20 ʻAno like kēia moʻolelo me ka moʻolelo o Hinaikeahi me Hinaikawai i ka puke L"#.0'#$2%">%&'(')@). Ma ka 

moʻolelo ʻo Hinaikeahi me Hinaikawai, ua hōʻea mai ka wā wī, a ua kauoha akula ʻo Hinaikeahi e kanu iā ia i ka 

imu. I ke kolu o ka lā, ua huʻe ʻia ka imu, a ʻaʻole loaʻa kahi kino o Hinaikeahi, ua loaʻa nō naʻe ka ʻai; ke kalo, ka 

ʻuhi, ka iʻa a pēlā wale aku. A ua ʻike akula nā kānaka i ka hoʻi ʻana a Hinaikeahi mai kahakai ʻohuʻohu i ka lei limu 

kala (Pukui, 1995, ʻaoʻao 198). Ma kēia moʻolelo naʻe no Hinaakeahi, ua hēkau mai ka wā wī. Ua moe akula ʻo 

Hinaakeahi i loko o ka umu, i luna ke alo, a kanu ʻia. Hala nā lā ʻehā, a ala mai ʻo ia i loko o ka umu a kēnā akula ʻo 

ia i nā kānaka ma waho e huaʻi i ka umu. I ka huaʻi ʻia o ka umu, loaʻa nā mea ʻai, o nā ʻano a pau, a pēlā nō hoʻi nā 

pono ʻaʻahu o kēlā a me kēia ʻano o ia au kahiko loa. A ʻohi nā kāne ma ko lākou ʻaoʻao o ka ʻākau, a ʻohi nō hoʻi 

nā wāhine ma ko lākou ʻaoʻao, ʻo ka ʻaoʻao hema, ʻoiai, aia lākou ma lalo o ke kānāwai ʻai kapu o Wākea me Papa. 

ʻO kēia Hinaakeahi ka makuahine o Māui.  

ihola ua Hinaakūliʻiua nei i loko o ka umu, a ʻo ka pau nō ia i ka pāpaʻa a make loa, ʻaʻole i ola 

hou. Wehewehe hou mai ka mea kākau,  

 “...aia wale no kona mana ma na mea pili i ka ua e like me kona inoa Hinaakuliiua, a ma 
 na mea pili i ke ahi o Hinaakeahi wale no, a ma na mea pili i ka ohia, o Hinaakaohia wale 
 no a ma na mea pili i ke ka, o Hinaakeka wale no a ma na mea pili i ka alualu, o 
 Hinaakaalualumoana wale no. A pela i haawi ia ai keia poe Hina a pau i na mana like ole 
 a i ka wa e komohewa ai kekahi i ke kuleana o kekahi, o kona make no ia.” ('L':Q) 
 
Ma nei wehewehena, kikoʻī nā ʻano o ka mana, a ʻike ʻia ka mana o ka inoa a me ka mana o ka 

ʻōlelo. No ka mea, he mea nui ke kapa inoa ʻana no nā kānaka Hawaiʻi, me ka manaʻo, ma ka 

inoa e maopopo ai ke kanaka. I ka hānau ʻana o ke keiki, kapa ʻia ka inoa me ka manaʻo, e like 

ana paha ke ʻano o ke keiki me kona inoa. A i ka nui ʻana o kekahi keiki, pākuʻi ʻia kekahi inoa 

hou aʻe e kū ai ia inoa ma kekahi ʻano o ke kanaka, e laʻa ka inoa ʻo Wahinepōʻaimoku no 

Hiʻiakaikapoliopele, a me ka inoa ʻo Kamehameha no Paiʻea. He mau inoa kēia e mana ai kekahi 

ʻano o lāua.  

 Aia nō hoʻi nā kuleana o kekahi i kona mana ponoʻī. E like me ke kauhale, hana nā 

kānaka i ko lākou kuleana ponoʻī. Aia ia kuleana i ko lākou mākaukau i kekahi hana. Pēlā nō ke 

kauhale akua. Maopopo ka mana a me ke kuleana o kekahi akua ma kona inoa: ʻo Kānehoalani, 

ke akua nona ka mana pili i ka Lā; ʻo Lonomakaihe, ke akua nona ka mana pili i ka ihe; ʻo 

Kūkāʻilimoku, ke akua nona ka mana pili i ka naʻi ʻana i nā moku.21 ʻO ia nō paha ke ʻano e 

hoʻokaʻawale ʻia ai nā kuleana ma kēia moʻolelo. I ka wā a Māui i hakakā ai me ka lā, ua aʻo aku 

ʻo Hinaakeahi i ka hana e pono ai, no ka mea, pili ke ahi i ka lā. A ʻoiai pili ke kā i ka waʻa, na 

Hinaakekā ka ʻōlelo aʻo no ka lawaiʻa ʻana i ka iʻa aliʻi ʻo Pimoe, me kāna keiki iʻa ʻo Luaehu, a 

me ka iʻa kahuna ʻo Kapumakaihaoa.  

 
21 ʻOiai maikaʻi ʻehā laʻana ma ʻaneʻi, ʻo ka mea minamina hoʻi, ʻaʻole i mālama maikaʻi ʻia nā inoa o Kanaloa, ma 

muli paha o ka hoʻopili ʻia o kona inoa iā Satana e nā Kalikiano, no ka mea, ʻo Kanaloa ka “hee hauna wela” a kapa 

ʻia nā H2J,)/C ma ka haole he H/$?)#%>)2<C (Poepoe, 1906, Malaki 16). 

 Ma ʻaneʻi e hoʻomaka nei ka ʻike ʻana i ka pilina o ka mana i nā kānaka i loko o nā 

moʻolelo kahiko a me ka loina hānai. Ma kēia moʻolelo o Māui, mea ʻē nō ke kupaianaha o ka 

hana a Māui, akā ua kōkua ʻia e ka mana o kona mau mākuahine, ʻo ia hoʻi nā Hina like ʻole. A 

he kōkua nui nō ia e holo pono ai kā Māui hana, no ka mea, e ʻaʻa ana ʻo Māui i nā kāʻeʻaʻeʻa ʻoi 

loa aku ko lākou mana a me ka ikaika ma mua o kona, ʻo ia hoʻi ka Lā, a me nā iʻa aliʻi, ʻo 

Pīmoe mā. ʻAʻole nō e make i ka hoʻokahi, akā ma o ka lōkahi ʻana, ua holo pono nō kā Māui 

hana.  

 He keu kā hoʻi ka mana o ka lā. I ka ulu ʻana o ka manaʻo o Māui e kiʻi i nā kukuna o ka 

Lā no ka haʻihaʻi ʻana a pokopoko, ua nīnau maila ʻo Hinaakeahi,   

 “Pehea e loaa’i ia oe o Kaehunuiamanua? (oia ka inoa o ka la ma kona ano kupua, wahi a 
 keia moolelo) oiai he kupua oia no ka paa iluna no ka paa ilalo no ka hookui no ka 
 halawai, no ka pea kapu o Kealohilani...O keia kupua au e upu nei i hoa paio nou, he 
 ahikanana ia o ka mana, ka ikaika a me ka uahoa. Aohe mea nana e hoonahoa aku e ku 
 imua o kona alo; a he kahi wale no oe e kuu kii onohi ka mea nana e aa nei e paio me 
 Kaehunuiamanua” ('L':Q, Pepeluali 9). 
 
No ka holo pono ʻana o kēia mau hana a Māui, ua aʻo mua ʻo Hinaakeahi i kāna hiapo, iā Māui i 

ka hana e pono ai, ʻo ia hoʻi ke ala koke ʻana no ka hōʻea ʻana i Haʻehaʻe ma mua o ka ʻōʻili ʻana 

aʻe o ka Lā i ka ʻilikai, no ka mea, ʻo ia ka manawa kūpono e kāohi ai i ka Lā. Iā Māui e kāohi 

ana i iā Kaʻehunuiamanuʻa, ʻaʻole naʻe ʻo ia i pepehi aku iā ia a make, no ka mea, he kuleana 

nō ko Kaʻehunuiamanuʻa. I make ʻo ia, ʻaʻohe paha kupua ʻē aʻe e ʻauamo i ia kuleana. Haʻi aku 

ʻo Kaʻehunuiamanuʻa iā Māui, “ina e make au ia oe, alaila e pilikia loa ana ke ao nei no ka 

poeleele” ('L':Q). ʻO ka mana o ka Lā ka mea e mālamalama i ka pōʻeleʻele. I ka hopena o kēia 

moʻolelo, ua emi mai ka māmā o kā Kaʻehunuiamanuʻa holo ʻana i ka lani ma muli o ka haki 

ʻana o kona mau kukuna nunui, ʻaʻole naʻe i pau kona mana. No ka mea, inā pau ka Lā iā Māui, 

ʻaʻole hiki i ka mana o Māui ke pani i ka nele o kēia mana o Kaʻehunuiamanuʻa, ʻo ia hoʻi ka 

mālamalama ʻana i ka pōʻeleʻele, no ka mea, ʻaʻole ia ʻo ke kuleana o Māui. 

 ʻOiai ua lanakila ʻo Māui ma luna o ka Lā, ʻaʻole nō ʻo ia i hele hoʻokahi. Ua aʻo mua ʻo 

Hinaakeahi i ka hana e pono ai kā Māui huakaʻi no ka hakakā ʻana me Kaʻehunuiamanuʻa. 

ʻAʻole hoʻi i haʻihaʻi ʻia nā kukuna i nā lima o ua kupua nei o ka wailele ʻo Waiānuenue. Ua haki 

nā kukuna o ka lā iā Puʻukapele22, ʻo ke koʻokoʻo kauwila hoʻi a Hinaakeahi i hāʻawi aku ai iā 

Māui. ʻO ia ke koʻokoʻo kauwila a Kalanamaihiki ('L': ). ʻOiai, ʻaʻole kaulana loa kēia koʻokoʻo 

kauwila e like me Mānaiakalani, he mea kupua nō ʻo Puʻukapele. He hana hoʻokalakupua nō kā 

hoʻi ka haʻihaʻi ʻana i nā kukuna o ka Lā. He kuhi wale nō kēia, ʻoiai, ʻaʻole i wehewehe nui ʻia 

ka ili ʻana o ua Puʻukapele nei iā Māui. Eia mai koʻu kuhi: ua hāʻawi ʻo Hinaakeahi i kēia 

koʻokoʻo kauwila iā Māui no ka hoʻouna ʻana i kona mana ponoʻī pili i ke ahi ma o ua koʻokoʻo 

nei, a pēlā i haʻihaʻi ʻia ai nā kukuna nui o Kaʻehunuiamanuʻa. Pēlā nō koʻu manaʻo, no ka mea, 

na Kalanamaihiki nō kēia koʻokoʻo kauwila ʻo Puʻukapele (ʻo Kaʻōwāikūmailani nō hoʻi kona 

inoa ʻē aʻe), akā ʻaʻole i haki mua nā kukuna o ka Lā iā Kalanamaihiki. Aia i ke aʻo ʻana mai ʻo 

Hinaakeahi iā Māui i ka hana e kāohi ai ʻo Kaʻehunuiamanuʻa, a laila, ua hele mālie ka Lā. Eia 

kekahi, i kā Māui welina ʻana i ka Lā me ke kapa ʻana i kona inoa, ua pūʻiwa aʻela ʻo 

Kaʻehunuiamanuʻa i ka loaʻa ʻana o kona inoa iā Māui, me he mea lā, he ʻike laha ʻole ia, a 

ʻaʻole nui nā kānaka i ʻike i kēia inoa. Akā ua loaʻa nō iā Māui ma muli o Hinaakeahi, e like me 

ke koʻokoʻo kauwila kupaianaha. 

 ʻAʻole nō ia he kuhi ʻano ʻē; i loko o nā moʻolelo, hoʻoili ʻia ka mana e laʻa ka hoʻoili 

ʻana a Kamaunuaniho i kona mana iā Kamapuaʻa. Pēlā nō hoʻi nā mea kupua. E like me kā Ka-

ha-pula ʻōlelo pili i ka malo o Kana, “he mea e hoohui ai i na mana like ole” (Kelsey, 1929, 

 
22 ʻO Kaowaikumailani kekahi inoa ʻē aʻe no kēia lāʻau a Māui. Akā ʻaʻole i puka kēia inoa no ke koʻokoʻo a hiki i 

ka wā a Māui i launa mua ai me Kalanamaihiki, no ka mea, mai ka malo mai nō o Kalanamaihiki i loaʻa ai ʻo Māui. 

Hume ihola ʻo Hinaakeahi i ka malo, a hānau ʻia nā hua moa he ʻumi. Ua kiko aʻela he mau keiki manu like ʻole o 

nā hulu, a ʻo Māui ka moa ʻulahiwa i ʻoi aʻe kona kūlana hiehie ma mua o nā manu ʻē aʻe. Ua lālau ʻo Kāne, ke 

kaikunāne o Hinaakeahi, i ua moa ʻulahiwa nei a uhae aʻela ma nā wāwae a kaʻawale kekahi ʻaoʻao me kekahi 

ʻaoʻao, a lilo i kanaka, a hā ihola ʻo Kāne i ka hanu ola a lilo aʻela i kanaka. ()1)/3 Pepeluali 2) ʻO Kaowaikumailani 

paha ka inoa a Kalanamaihiki i kapa aku ai i nei lāʻau. 

Kepakemapa 26). A e ho!omaopopo k"kou, he mau mana!o no ka hua!#lelo kupua, !a!ole wale 

n# pili i n" k"naka ho!ololi kino; pili n# ho!i i n" akua i hele mai Tahiti, n" k$puna kahiko loa, a 

me n" ali!i kaulana o Hawai!i nei. I ka n"n" !ana i n" mea kupua i loko o n" mo!olelo, !elua !ano 

mea kupua. !O kekahi !ano, he mea kupua i haku !ia; kekahi mea i k"lai !ia, e la!a ia ko!oko!o 

kauwila a M"ui; kekahi mea i hana !ia, e la!a ka p"!$ o Hi!iakaikapoliopele. !O k%ia mau mea 

kupua i haku !ia, he mea ia i hana !ia mai ka nahele a i !ole mai ke kai. !O ke !ano !% a!e o n" 

mea kupua, !o ia n" mea kupua he m"hele kino no kekahi kupuna, !o ia ho!i kekahi m"hele kino i 

h"! awi !ia i ke kupua ma ke !ano he mea kupua; he iwi kupuna, e la!a n" iwi o La!amaomao i 

loko o ka ipu makani; a he kinolau ho!i, e la!a ka l"! au a Kamaakamahi!ai, !o K$ka!#!#, !oiai, !o 

K$ka!#!# ka !aumakua o Kamaakamahi!ai, ua hele p$ !o ia ma kona kino l"! au i mea e ho!ohana 

!ia ai e Kamaakamahi!ai. 

 Aia ka wae!ano !ana o n" mea kupua p%l", !o ia ho!i, !elua !ano o n" mea kupua; (1) n" 

mea kupua i haku !ia, (2) n" mea kupua he m"hele kino. !O ka mea e !oko!a ai n" !ano !elua o n" 

mea kupua, !o ia n# ke kumu o ka loa!a !ana o ka mana. No n" mea kupua i haku !ia, hiki i n" 

kupua like !ole ke ho!ouna i ko l"kou mana pono!& i ka mea kupua i mea e ho!ohana !ia ai ia 

mana e ke kupua e pa!a ana i ua mea kupua nei. No laila, he mau kumu no ka mana, a ho!ohui !ia 

k%l" mana i loko o ka mea kupua. No n" m"hele kino i lilo i mea kupua, !o ka m"hele kino n# ke 

kumu mana, e la!a me n" iwi k$puna, aia ka mana o ke kupuna i loko o ia mau iwi. Ho!okahi 

wale n# !ano mana e puka mai loko o ia m"hele kino; ka mana o ke kanaka nona ka m"hele kino. 

!Oiai !oko!a n" !ano o n" mea kupua, h"! awi !ia me ka mana!o like, !o ia ho!i, k#kua ka mea 

kupua i ka h"nai ma k"na huaka!i. 

 Eia mai n# kekahi h#!ak"ka li!ili !i ma mua o ka holo mua !ana i ka wehewehe !ana i k%ia 

mau mea hiwahiwa i loko o n" mo!olelo: Manamana n" mo!olelo Hawai!i kahiko, a !oko!a iki n" 

mana like !ole. !A!ohe o!u hoihoi e ho!ohanohano i kekahi mana, a ho!" hewa i kekahi. !O n" 

mo!olelo e k"lailai !ia ana i loko o k%ia papahana, !o ia n# n" mo!olelo i loa!a mai ia!u ma k%ia 

manawa e k"kau nei. !O ka ma!amau, like n# n" mea kupua i n" mana like !ole. !O kekahi 

mo!olelo na!e, !o ia ho!i ka mo!olelo o M"ui, !a!ole i m"lama nui !ia ka h"! awi !ana i" 

M"naiakalani i ka mo!olelo i pa!i !ia i ka n$pepa Ke Ola o Hawai!i. I nei mo!olelo, na 

Hinaakek" i h"! awi i ka makau i" M"ui, !o ia makau n# !o M"naiakalani. Ak" i ko!u w" !#pio, a 

i ko !oukou w" !#pio n# ho!i paha, ua laha, !o M"naiakalani ke " o ko M"ui kupunahine. 

Minamina k" ho!i ka loa!a !ole !ana o ia mana ia!u ma ka n$pepa Hawai!i i k"kau !ia na ka 

Hawai!i, no ka Hawai!i. Ua loa!a n# na!e ma ka puke M" ori-Polynesian Comparative 

Dictionary. Ma lalo o ka hua!#lelo ÒMAUI Ó, k"kau !ia, Ò...soon after this he becan to assume his 

supernatural character, and obtaining the jaw-bone of Muri-ranga-whenua, his ancestress, he 

used it as a weapon in his first expedition...here he again used the jaw-bone, this time as a fish-

hookÓ (Tregear 235). Ma k%ia mo!olelo a ka po!e M"ori, !o M"ui ke keikik"ne a Taranga, a ma 

Hawai!i, !o M"ui ke keikik"ne a Kalana. He nani ia, !ano like ke k$!auhau o M"uiakalana me ke 

k$!auhau o M"uitikitiki ataranga, he mana paha ko Hawai!i nei, !o M"naiakalani ke " o kona 

kupuahine; ak" ua ka!a mai k%ia mo!olelo ma ka !#lelo haole. !Oiai, !oko!a iki n" mana 

mo!olelo, !oko!a paha ke !ano o n" mea kupua. Ak" !o n" mea kupua i haku !ia, kohu mea kupua 

i haku !ia, a !o n" mea kupua he m"hele kino, p%l" n#. !A!ole loli ke !ano o n" mea kupua i ko 

l"kou mana mo!olelo pono!&. 

 ʻO ke ʻano mua o nā mea kupua aʻu e wehewehe ana, ʻo ia nā mea kupua i haku ʻia. He 

mea ia e ʻapo i ka mana i hoʻoili ʻia. I kekahi mau moʻolelo, mālama ʻia ka inoa o ke kanaka 

nāna i haku i ka mea kupua, a i kekahi mau moʻolelo, ʻaʻole paha i loaʻa. No ka mea, i kekahi 

moʻolelo, ʻaʻole koʻikoʻi loa ke kanaka i haku i ka mea kupua, a i ʻole, he mea kupua kai haku 

ʻia i ka wā kahiko loa, a ili mau ma ka ʻohana. ʻAno noa kēia ʻano mea kupua no ka hoʻouna 

ʻana i mana, ma ke ʻano he mea e hoʻohui i nā mana like ʻole. ʻAʻole nō like me nā mea kupua 

he māhele kino, ʻoiai he mea kapu kēlā ʻano mea kupua no ke kanaka nona ka māhele kino. 

ʻOiai, hiki i nā kūpuna like ʻole ke hoʻouna i ko lākou mana i kēia ʻano mea kupua i haku ʻia, inā 

ʻaʻole hiki i ka mana o kekahi kupuna ke hoʻokō i kekahi hana, ʻo ke kāhea ʻana i kekahi kupuna 

ʻē aʻe ka hana e koe, a loaʻa kekahi mana ʻokoʻa ma o ka mea kupua like. 

 Kaulana loa ka moʻolelo o Hiʻiakaikapoliopele i kēia mau lā, a kaulana hoʻi ka pāʻū ona 

ʻo Kahihikolo. ʻO ia hoʻi ka pāʻū i hana ʻia e Pāʻūopalaʻā. I kēia moʻolelo kaulana, ʻike ʻia ka 

mana i puka mai kēia pāʻū uila ona, ʻo ia hoʻi ka mana i luku i nā moʻo like ʻole. ʻAneʻane piha 

kēia moʻolelo i nā hana a Hiʻiaka ma kona huakaʻi ʻana i Kauaʻi a me kona hoʻi ʻana, a i ia 

manawa, ʻike ʻia ka mana o Pele a me ka mana o Kauilanuimakaʻehaikalani, kona kaikunāne. I 

ko Hiʻiaka hakakā ʻana me kona hoa paio, me Mahiki, ua kākau ʻo Hoʻoulumāhiehie, “A i keia 

wā i hao aʻe ai nā lima lauahi o Hiʻiaka, ʻo ia hoʻi ka lima o Pele, nona ka inoa o Kīlauea, ʻo 

kumu, ʻo ka lau, ʻo nā kino lāʻau a pau o ua Mahiki nei lilo ana i puʻu lehu” (ʻaoʻao 114). A i ka 

manawa a Hiʻiaka i hakakā ai me Piliamoʻo a me Kuāua, nā kāʻeʻaʻeʻa hoʻokalakupua o ka 

muliwai o Wailuku, ua pā mai nā poʻo o ua moʻo nei i ka pāʻū o Hiʻiaka, a lilo lāua i mau 

pōhaku (Hoʻoulumāhiehie, 2006, ʻaoʻao 93). Ma kēia mau hakakā ʻana a Hiʻiaka me nā moʻo 

ʻino i ālai i ke ala hele o kāna huakaʻi kiʻi i Kauaʻi, hōʻike mai ʻo Hoʻoulumāhiehie i kā Pele 

kōkua ʻana i kona kaikaina punahele, iā Hiʻiaka. Ua make nō ua mau moʻo nei i ka mana o Pele, 

nona nā inoa ʻo Pelehonuamea, ʻo Peleʻailāʻau, a ʻo Pelekeahiʻāloa. A ua kākau ʻia, “ʻo ia hoʻi ka 

lima o Pele”, akā aia nō naʻe ʻo Pele i Halemaʻumaʻu lā. Ke kōkua nei nō naʻe ʻo Pele ma o ka 

pāʻū o Hiʻiaka.  

 ʻAʻole ʻo Pele ʻo ka mea hoʻokahi i hoʻouna i kona mana i ka pāʻū o Hiʻiaka. I ka ili ʻana 

o kēia pāʻū iā Hiʻiaka, maiau ka wehewehe ʻana a ka mea kākau o ia moʻolelo hiwahiwa a kākou 

penei: 

 “Ia manawa i hahau mai ai ʻo Pele i kekahi pule e kāhea ana iā Kauilanuimakaʻehaikalani 
 no ka pāʻū o ke kaikaina. 
  ʻO Kauilanuiʻoakaikalani 
  ʻAnapa i ka honua 
  Naue ka honua 
  Paʻa mai ka honua 
  Honua nui a Kāne 
  ʻO ka honua i kapakapa ua a Kane 
  Moea ka honua nui a Kāne 
  A hoʻolewa ka honua a Kāne 
  A lewa ka honua a Kāne 
  A aka a kū 
  A naue ke ōlaʻi 
  Hākuʻi ke ōlaʻi 
  Naue ka honua iā Kapōhaku 
  Kamohoaliʻi, ke akua i ka lua nei lā ē 
  ʻO Kaʻulaokeahi lā, pili i ka pāʻū o kuʻu lei 
  ʻO kuʻu lei, ʻo Kūkaʻiaka, o Leleiaka 
  ʻO kuʻu lei, ʻo Hiʻiakaikuʻupoli nei lā ē 
  Aloha ana ka pōkiʻi, e hele. 
 I ka pau ʻana o kēia pule mua a ua Pele nei, ua puni holoʻokoʻa aʻela ke kino o 
 Hiʻiakaikapoli i kekahi mālamalama ʻula wena, me he lā nō ua puni holoʻokoʻa ʻo ia i ke 
 ahi. A ʻo ka nāueue aʻela nō ia o ka lua ʻo Kīlauea i ke ōlaʻi” ('L':Q<#ʻaoʻao 34). 
 
Ma nei pule a Pele i hahau aʻe ai, e kāhea aku ana ʻo ia i nā kaikunāne ona, ʻo ia hoʻi ʻo 

Kauilanuiʻoakaikalani, Kāne, a me Kamohoaliʻi, no ke kōkua ʻana iā Hiʻiakaikapoliopele ma  

kāna huakaʻi. A wahi a ka mea kākau moʻolelo, he pule kēia no ka pāʻū o Hiʻiaka, me he mea lā, 

e hoʻāla ʻia ana ka pāʻū ʻo Kahihikolo i ka mana o nā kaikunāne. ʻO lākou ke kumu o ka 

mālamalama ʻula wena e kaʻapuni ana i ke kino o Hiʻiakaikapoliopele, a ʻo lākou nō hoʻi ke 

kumu o ke ōlaʻi ma Kīlauea ma kēia hoʻoili ʻia ʻana o ka pāʻū iā Hiʻiaka. ʻOiai, ʻo Pele ke aliʻi o 

Halemaʻumaʻu, ʻo ia ke alakaʻi o kona ʻohana e noho ana ma laila, a hoʻolono ʻia nā kauoha a 

Pele. Ma mua o kēia pule, he pāʻū maʻamau nō ia i haku ʻia me ka palaʻā, a na 

Kauilanuimakaʻehaikalani mā i hoʻomana i ua pāʻū nei. 

 ʻAʻole kā hoʻi kēia pule he mea e hoʻonaninani i kēia moʻolelo nei o Hiʻiakaikapoliopele 

e ulu ai ka māhiehie; he mea nō naʻe ia e hōʻike i ka mana i hoʻouna ʻia iā Hiʻiaka ma kāna 

huakaʻi. ʻOiai, pili loa nō ua mau kaikunāne nei iā Pele, ma kā Pele kauoha e hoʻouna ai nā 

kaikunāne i ko lākou mana ponoʻī iā Hiʻiaka. A he wahi hoʻolauna ia pule a Pele i kēia manaʻo 

no ka holo mua ʻana o ka moʻolelo. Ma ka wā a Hiʻiakaikapoliopele i huakaʻi ai i ka ulu lehua o 

Panaʻewa, ma Puna, ua loaʻa ʻo ia i ke kūamuamu ʻana a ka moʻo ʻo Panaʻewa. Ma ia wahi o ka 

moʻolelo e ʻike ai kākou i ke kōkua ʻana a Kauilanuimakaʻehaikalani mā. Ma ke kau 

ʻumikūmākolu a Hiʻiaka, hoʻomaka aʻela kāna kāhea pēnei, 

 “E Kauilanuimakaʻehaikalani ē!  
 E Kamohoaliʻi,  
 E Kahuilaokalani,  
 E Kaʻekaokalani” ('L':Q< ʻaoʻao 58) 
 
A i ka lohe ʻana o Kauilanuimakaʻehaikalani mā, ʻo ke kuʻi ihola nō ia o ka hekili, ʻōlapa aʻela 

ka uila, nei aʻela ke ōlaʻi, luku maila ka ua, a kahe maila nō hoʻi ka wai ma kahi a ka moʻo 

Panaʻewa e noho ana. I kēia wā o ke ʻino, ua ʻōlelo aku ʻo Hiʻiakaikapoliopele i kāna aikāne, iā 

Wahineʻōmaʻo ma ka ʻī ʻana aku, “Paʻa ʻia mai kuʻu pāʻū a paʻa, eia kuʻu lima, ʻo Kīlauea, ke 

kolo nei i ka honua i loaʻa ko kākou kāohi, i ʻole ai kākou e lilo i ka wai a nā kaikunāne o kākou” 

('L':Q). Ma kēia ʻōlelo a Hiʻiaka, maopopo i ke anaina, he pale kēia pāʻū no Hiʻiaka, 

Wahineʻōmaʻo, a me Pāʻūopalaʻā. Na ka mana i loko o ka pāʻū i hoʻopakele iā lākou. A i ka 

hoʻopaʻa ʻana i ka pāʻū, e pakele ana lākou. ʻOiai, ʻaʻole pili ka mana o Pele i ka wai, ʻaʻole paha 

ia ʻo ka mana o Pele ke hoʻopakele ana iā Hiʻiaka mā ma ia wā, akā ʻo ka mana ia o nā 

kaikunāne o lākou, nā kaikunāne hoʻi a Hiʻiaka i kāhea aku ai i kāna kau, ʻo ia nō ka mana i 

hoʻopakele iā Hiʻiaka mā. Aia iā lākou ka mana e hoʻomaka i ka pōʻino, no laila, aia nō hoʻi iā 

lākou ka mana e pale aku ai i ka pōʻino.   

 Wehewehe mai nō hoʻi ʻo Hoʻoulumāhiehie i kā Hiʻiaka hoʻohana ʻana i ka pāʻū ona ma 

ke kākau ʻana, “Ma kēia wahi i hoʻokō ai ʻo Hiʻiaka i ka ʻōlelo kauoha a ke kaikuaʻana haku ona, 

iā ia i ʻōlelo mai ai penei, “A ke ʻike ʻoe i kou pilikia ma kou ala hele, e kāhea aʻe nō ʻoe iaʻu, i 

nā kaikunāne no o kāua, a me nā kūpuna nō hoʻi o kāua” ('L':Q) A e hoʻomanaʻo aʻe i kā Baker i 

kākau ai e pili ana i ke kāhea kūpuna e like me ka mea e ʻike leʻa ʻia ma ka moʻolelo o 

Kamapuaʻa. A hoʻomanaʻo hoʻi i ka wā a Pele i hahau ai i ka pule, ʻo ia ke kāhea iā 

Kauilanuimakaʻehaikalani e komo i loko o ka pāʻū o Hiʻiaka. ʻAno like nō kēia me ke kāhea ʻana 

i nā kūpuna. ʻO ka hana noʻeau hoʻi a Hoʻoulumāhiehie ma kāna kākau ʻana, hoʻomanaʻo nā mea 

heluhelu i kēia pilina o Kauilanuimakaʻehaikalani mā i ka ʻōlelo pili i ka pāʻū, ʻo ia hoʻi ka 

“palekoki uila o Hiʻiaka,” no ka mea pēlā nō ʻo Kauilanuimakaʻehaikalani, he mana uila kona.  

 Pēlā nō ka hana hoʻokalakupua a kēia pāʻū o ua Hiʻiakaikapoli nei i ka hapa nui o ka 

moʻolelo. Puka mai ka mana pili i ka pele, pili i ke ahi, a pili hoʻi i ka uila. Akā naʻe hoʻi, e like 

me ka hoʻāla ʻia ʻana o kēia pāʻū, hiki nō hoʻi ke hoʻomoe i ka pāʻū. Pēlā i hana ai ʻo Pele i ka 

hopena o kēia moʻolelo nei. I ka wā a Hiʻiaka i hoʻokanaka nui ai, a i ka wā hoʻi āna i ʻaʻa ai i ka 

pulupulu ahi o kona kaikuaʻana haku, o Pele, ua pau kāna hoʻomana ʻana ka pāʻū o Hiʻiaka. Pau 

nō hoʻi kā Kauilanuimakaʻehaikalani mā hoʻomana ʻana; ua haʻalele lākou i ka pāʻū. A manaʻo 

ihola ʻo Pele, ʻo ia iho nō ke kumu hoʻokahi e mana ai ka pāʻū o Hiʻiaka, a ke pau kāna 

hoʻomana ʻana, lilo ka pāʻū i pāʻū maʻamau. A ma ia wā nō i pau ai kekahi ʻano kupua o ka pāʻū, 

a hoʻomaka kekahi ʻano kupua hou o ua pāʻū nei.  

 I kēia wā āna e ʻaʻa ana i kona kaikuaʻana haku, ua nui hou aʻe ka ikaika o Hiʻiaka i ka 

wāwahi ʻana i nā papakū o Kīlauea, me he mea lā, mau ka mana o Pele i loko o ka pāʻū o 

Hiʻiaka. Eia nō naʻe, ʻo ia ka wā a Kānemilohae e hoʻomana ai i ka pāʻū o Hiʻiakaikapoli, “…ʻo 

kēia ikaika a me kēia mana i loaʻa iā Hiʻiaka e wāwahi nei i nā papa pale o Kīlauea, maiā 

Kānemilohae mai nō ia.” ('L':Q< ʻaoʻao 384). ʻO kēia mana o Kānemilohae, he mana nō ia pili i 

nā kānaka a me ka hoʻōla ʻana i nā kānaka, e laʻa kā Kānemilohae hoʻōla ʻana iā Lohiʻau. I ka 

papakū ʻekolu o Kīlauea, ua ʻike aku ʻo Hiʻiaka i ka lehulehu o nā peʻelua e noho ana ma ia 

papakū, a laila, hili ihola ʻo Hiʻiakaikapoliopele i kona pāʻū ma luna o ke kini, ka lehu, a me ka 

mano o ka peʻelua a loli aʻela ua poʻe peʻelua nei he poʻe kānaka nō ('L': ., ʻaoʻao 387). Ua loaʻa 

kēia ʻano mana o Kāne i loko o ka moʻolelo o Māui. ʻO ia nō hoʻi kā Kāne lālau ʻana i ke kino o 

ka moa kāne ʻula hiwa a Hina, me ka uhae ʻana ma nā wāwae a kaʻawale kekahi ʻaoʻao me 

kekahi ʻaoʻao, a lilo aʻela i kanaka, a hā ihola ʻo Kāne i ka hanu ola a lilo aʻela i kanaka, ʻo ia nō 

ʻo Māui (Achi, 1884, Pepeluali 2). ʻOiai, he mau kinolau ko Kāne, ʻo Kānemilohae kekahi ʻano 

o Kāne. Like nō kēia ʻano mana kupua e hoʻolilo i nā mea kanaka ʻole i mau kānaka.   

 ʻO ua Hiʻiaka nei ka hua i ka poli o Pele. Na Pele nō ʻo ia i kahu. ʻAʻole nō naʻe paha ʻo 

Pele ʻo ka ʻoi loa o nā kahu hānai, akā he kahu hānai nō ia. A ʻoiai na Pele nō i hoʻouna aku iā 

Hiʻiaka ma kēia huakaʻi, no ka hapa nui o ka moʻolelo, kū no kā Pele hana i ke ʻano o ke kahu no 

Hiʻiakaikapoliopele. No Pele nō kēia huakaʻi kiʻi, akā ʻo kēia nō ka moʻolelo o 

Hiʻiakaikapoliopele, a me kāna huakaʻi ma kēia pae ʻāina. Ma mua o ka hoʻouna ʻana aku a Pele 

iā Hiʻiaka ma kāna huakaʻi, ua hāʻawi aku nō ʻo Pele i ka pāʻū a Pāʻūopalaʻā i haku ai, ʻo ia 

nō kāna mea kupua; a kauoha nō hoʻi ʻo ia iā Pāʻūopalaʻā e hele pū me Hiʻiaka. ʻAʻole loa ʻo 

Hiʻiakaikapoli i hele hoʻokahi ma kāna huakaʻi. A i ka wā paha e hopohopo ai ʻo Hiʻiaka i ka 

pilikia ma mua ona, hiki iā ia ke kāhea i kona kaikuaʻana haku ʻo Pele a me kona mau kaikunāne 

haku, a me nā kūpuna ona. Pēlā nō kā Pele i aʻo ai iā ia ma ke ʻano he kahu hānai. Nui nā mea a 

Hiʻiaka i aʻo ai ma kēia huakaʻi kaʻapuni mokupuni, a ma kekahi ʻano, ua kōkua nui ʻo Pele i 

kēia huakaʻi āna ma ka pepehi ʻana i nā moʻo ma o ka pāʻū i ʻole ai e ālai ʻia ke alahele o 

Hiʻiaka. A ma ia ʻano nō, ua hoʻokō aku nō ʻo Pele i kona kuleana hānai. Ma ka hopena naʻe o 

ka moʻolelo, ua pau kā Pele ʻauamo ʻana i kona kuleana hānai no Hiʻiakaikapoli, a pēlā nō ʻo ia i 

hoʻomanaʻo ʻia ai, he kaikuaʻana lili no Hiʻiakaikapoliopele. 

 I ka wā naʻe i pepehi aku ai ʻo Pele i ke aikāne a Hiʻiakaikapoliopele, iā Hopoe, ua ʻoki 

ʻia kēia pilina hānai o Pele me Hiʻiaka. Ua kōkua naʻe ʻo Kānemilohae ma ke ʻano he hānai hou 

no Hiʻiakaikapoli. ʻO Pele ke kumu i hoʻokanaka ai ʻo Hiʻiaka, a ʻo Kānemilohae ke kaikunāne i 

kōkua nui iā Hiʻiaka ma kēlā wā. ʻAʻole paha ʻike leʻa ʻia ke kumu i kōkua mai ai ʻo Kāne iā 

Hiʻiaka ma kēia moʻolelo i kākau ʻia e Hoʻoulumāhiehie, ma waho o ka wehewehena o kona 

lokomaikaʻi. Akā i ka moʻolelo o Pelekeahiʻāloa, aia nō naʻe i laila he ʻike pili waiwai e 

wehewehe ai i kēia kōkua ʻana. “O Kanemilohai [='IQ Kānemilohae] ia, o kekahi kaikunane o ua 

Pele nei, oia ka mea iaia ka oihanapule a pau o ia ano, he kanaka huhu ole keia keiki a Haumea, a 

he kanaka piha oia i ke aloha, aohe ana mea inaina; o ka oihana hoola kana makemake” (Manu, 

1899, ʻAukake 19). ʻO ka hoʻōla ʻana ko Kānemilohae makemake, a he mea ʻē ka ʻeha i hēkau 

mai i luna o Hiʻiakaikapoli ma muli o kona kaikuaʻana haku. No laila, he kōkua nō kēia hana a 

Kāne i ka hoʻonā ʻana i ka ʻeha o ua Hiʻiaka nei i mea e loaʻa ai kona pono. ʻAʻole naʻe i haʻi 

aku ʻo Kānemilohae iā Hiʻiaka i ke ala e hele ai, ua waiho ʻia ia koho no Hiʻiaka no kona 

hoʻokanaka ʻana. E like paha me ka hana a nā ʻelemākule hānai o Kawelo, aia ke koho i ka 

hānai, pēlā nō e maikaʻi ai nā koho i ka wā e hiki mai ana.  

 E like me ka hoʻoili ʻana a Kamaunuaniho i kona mana iā Kamapuaʻa, a me ka hoʻoili 

ʻana a Haumea i kona mana i kāna mau keiki, loaʻa nui ka mana ʻia ʻana o nā mea i haku ʻia i 

loko o nā moʻolelo e laʻa me ka pāʻū o Hiʻiaka. I loko o ka moʻolelo o Papa me Wākea, ʻike ʻia 

ka hoʻoili ʻana a Haumea i kona mana i nā hua kukui, lilo i hua kukui hoʻokalakupua. I kēia 

moʻolelo, ʻo Kumuhonua ke aliʻi nui o ka mokupuni ʻo Oʻahu. A i kēia aupuni o Kumuhonua, ua 

kupu aʻela ke kaua ma waena o Kumuhonua me Papa, ʻo ia hoʻi ʻo Haumea. I kā Kumuhonua 

hoʻouka kaua ʻana ma Kualoa, ua paʻa pono ka ʻāina mai uka o Kaʻahuʻula Pūnāwai a hiki i ka 

lae ʻo Kaʻōʻio i nā kino lehulehu o Haumea, a hoʻopaʻa lākou i nā hua kukui i nā lima. I ka 

hoʻouka ʻana i ke kaua, hoʻolele nā kino lehulehu o Haumea i nā hua kukui, a pā nā lae o nā 

pūʻali koa o Kumuhonua a make loa (Poepoe, 1906, Iune 8). I kuʻupau kekahi kanaka i ke kīpehi 

ʻana i nā hua kukui i kēia mau lā, ʻo ka maʻamau ka ʻeha ʻana o ka lae, ʻaʻole naʻe i make ke 

kanaka. Akā, ma muli o ka mana kāmehaʻi o Haumea i hoʻoili ʻia i kēia mau hua kukui, ʻo ia 

hoʻi ka mana o ka hoʻōla ʻana a me ka hoʻomake ʻana, i ka pā ʻana o ke poʻo i kēia mau kukui, 

make honua nā kānaka.  

 Ua maopopo ka mana hoʻomake o Haumea i ka wā ma mua iki o kēia kaua ʻana me 

Kumuhonua ma Kualoa. Ma ka wā a Haumea lāua ʻo Wākea i pakele ai i ka ilāmuku o 

Kumuhonua, i ia wā ua paʻi ʻo Haumea i ke kumu ʻulu i hoʻopaʻa ʻia ai ʻo Wākea, a nāueue ka 

honua, a hāmama ke kumu ʻulu me he ʻīpuka lā, ʻo ka pakele akula nō ia o Haumea me Wākea. I 

ka ʻike ʻana aku o nā kānaka a Kumuhonua i kēia kumu ʻulu pāhaʻohaʻo, ua hoʻāʻo nā kānaka e 

kua i ua kumu ʻulu nei, ʻo ia hoʻi ke kino ʻulu o Haumea, ʻo Kāmehaʻikana nō ia. Kā akula nā 

maka o ke koʻi i ke kumu a lele mai nā māmala o ke kumu, a i ka pā ʻana nō o kekahi kanaka i 

kahi māmala, ʻo ka make ihola nō ia (Poepoe, 1906, Mei 18). ʻO kēia nō paha ka mana hoʻomake 

like i ʻike ʻia i ka pepehi ʻia ʻana o nā kānaka a Kumuhonua e nā hua kukui a Haumea i hao aku 

ai, no ka mea, ʻo kekahi manaʻo o ka huaʻōlelo “kāmehaʻi,” ʻo ia hoʻi kekahi māhele kino i lilo i 

wahi maunu ma ka ʻoihana ʻanāʻanā i mea e pepehi ai i kekahi. A inā ʻaʻole naʻe ia he mana 

make, ma ka pā ʻana o kānaka i ka mea i kapu iā Haumea a me kona mana, he make ke hoʻopaʻi. 

Aia nō paha ka hoʻomaopopo ʻana i ke kūʻauhau o ka moʻolelo. 

 Eia naʻe e nā mea heluhelu akamai o nei moʻolelo aʻu, ʻaʻole kēia mau hua kukui he mea 

kupua na Haumea. Hiki paha ke kapa i kēia mau hua kukui he mea kupua na Haumea ma ke ʻano 

he pōkā kukui kupaianaha nāna i pepehi i nā kānaka o Kumuhonua ma ka hana hoʻokalakupua. 

Akā, ma kēia pepa naʻe, ʻaʻole nō kūlike kēia mau hua kukui me nā mea kupua ʻē aʻe. Ma kēia 

hoʻoili ʻana a Haumea i kāna mana ponoʻī i kēia mau hua kukui, ʻaʻole ʻo ia i kāhea i kekahi 

kupuna no ke kōkua. Ke kōkua nei ʻo Haumea iā ia iho, me he mea lā, ua hana ʻo ia i mea kaua e 

pepehi i nā hoa paio. ʻAʻole nō hoʻi nui ko Haumea pilina i kēia mau poʻe hua kukui e like me ka 

pilina o nā mea kupua e laʻa me ka pāʻū o Hiʻiaka a me ke koʻokoʻo kauwila a Maui. ʻO kekahi 

hana e ʻike ai i ka pilina aloha i kekahi mea, ʻo ia hoʻi ke kapa inoa ʻana. He hana maʻamau nō ia 

i loko o ko kākou lāhui, ʻo ia hoʻi ke kapa inoa ʻana i kā kākou mau mea ponoʻī. ʻAʻole naʻe 

paha i hana ʻo Haumea pēlā i kēia poʻe kukui. A ma hope hoʻi o ke kaua, ʻaʻole paha i hōʻiliʻili 

hou ʻo Haumea i kēia mau hua kukui no kekahi kaua hou e hiki mai ana. Ma kēia kaua wale nō e 

hoʻolele ʻia ai kēia mau hua kukui, no laila, ʻaʻole kēia mea he mea kupua i hāʻawi ʻia e kekahi 

kupuna no ka hānai mau ʻana i ka hānai. He mea maikaʻi nō naʻe ka hoʻomaopopo ʻana i kēia 

ʻano hana ʻo ka hoʻoili ʻana i mana i kekahi mea, he nani ia, kū nō kēia mau kukui i kekahi ʻano 

hoʻokalakupua e like hoʻi me nā mea kupua i loko o nā moʻolelo. 

  Akā nō naʻe, ʻaʻole like ke kāmehaʻi o ka hana hoʻokalakupua o nā mea kupua like ʻole. 

ʻO kekahi mau mea kupua, lawa nō ka mana hoʻokahi e pono ai ka huakaʻi a ka hānai. Pēlā ka 

ipu hōkeo hoʻopāpā a Kalapana i kapa ʻia ʻo Lonoāipu (Nakuina, 1902, ʻaoʻao 14). Eia kā, kākau 

ʻo Beckwith ma kāna ʻatikala !$&$''$(#X'::,'(; , ʻaʻole kēia ipu hōkeo he ipu hoʻokalakupua 

(ʻaoʻao 322). Lau a lau naʻe nā mea a Kalapana i unuhi ai mai kēia hōkeo. Eia mai kekahi o nā 

mea āna i unuhi ai: ʻaunaki, ʻaulima, pulupulu, kānoa, ʻawa, ʻumeke poi, kalo, ʻuala, maiʻa, kō, 

laulau ʻīlio, pōhaku ʻelekū, hāliʻi, moena, malo, kapa, ia mea aku, ia mea aku (Nakuina, 1902, 

ʻaoʻao 13). He kamaliʻi wale nō ʻo Kalapana, a ʻaʻole o kana mai ka nui o nā mea i unuhi ʻia ma 

loko aʻe o ka ipu. ʻOiai ʻaʻole nui ka hana hoʻokalakupua a kēia ipu ma ke ʻano he mea e pepehi i 

nā hoa paio ona, he mana nō ko kēia ipu e mālama i nā mea hoʻopāpā like ʻole, a he mea kupua 

nō ʻo ua Lonoāipu nei.  

 Ma kēia moʻolelo, ua hoʻō ihola ʻo Halepākī, ka makuahine o Kalapana, i nā mea 

hoʻopāpā a pau i loko o kekahi ipu a kapa ihola i ka inoa o ua ipu nei, ʻo Lonoāipu ('L':Q, ʻaoʻao 

14). Me he mea lā, ua hoʻokomo ʻia kēia mau ʻano mea a pau i loko o kekahi hōkeo hoʻokahi me 

kekahi mana kupaianaha. ʻO nā mea a pau e hoʻokō ai i ka hana hoʻopāpā, a me nā mea a pau i 

lako ai ʻo Kalapana ma kāna huakaʻi, aia nō ia i loko o ia ipu pāhaʻohaʻo, ʻo ka unuhi wale nō 

koe. ʻO ka mana hoʻopāpā o ua Halepākī nei, ʻo ia ka mea e mana ai ʻo Lonoāipu. I kā Halepākī 

hoʻomākaukau ʻana i ka ipu hoʻopāpā, ua hoʻāla ihola ʻo ia i ka ipu me kona mana, a ʻo ia ipu i 

hoʻomana ʻia ke halihali ʻia ana e ke keiki hoʻopāpā. A ʻoiai hoʻi, he ipu maʻamau nō ua ipu nei i 

lilo i mea kupua, hiki nō hoʻi i kekahi kanaka ʻē aʻe ke hoʻokomo i kona mana ponoʻī i loko o 

kēia ipu, ke komo ka makemake i loko ona. ʻAʻole pili loa iā Halepākī. 

 He mea nui nō kēia hōkeo i ka hōʻike ʻana i kā Halepākī hānai mau ʻana i kāna keikikāne 

ma ia huakaʻi hoʻopāpā i Kauaʻi ma ke alahele a kona makua kāne i hele mua ai. Na Halepākī nō 

i hānai hoʻokahi iā Kalapana a nāna nō hoʻi i aʻo iā ia i ka hoʻopāpā. I ka ulu ʻana o ka hoihoi o 

Kalapana e hele i Kauaʻi no ke kiʻi ʻana i nā iwi o kona makua kāne ma ka hoʻopāpā ʻana me 

Kalanialiʻiloa, ʻaʻole i kāohi aku ka makuahine; ua hoʻolako naʻe ʻo ia i nā mea a pau e hoʻokō ai 

ʻo Kalapana i kona makemake, a hoʻō ihola i loko o Lonoāipu. ʻElua ʻano mea i hoʻō ai i loko o 

kēia ipu, ʻo ke ʻano mua nā mea hoʻopāpā, a ʻo ka lua o ke ʻano nā lako maoli e pono ai ke ola o 

Kalapana, e laʻa ka ʻai, ka iʻa, ke kapa, a me ke ahi hoʻi. E like paha me ka pāʻū o Hiʻiaka, i ka 

paʻa ʻana o kēia ipu, loaʻa ke ola. ʻOkoʻa naʻe ke ʻano o kēia hoʻopaʻa ʻana i ke ola, ʻoiai i ka 



 59 

moʻolelo o Hiʻiakaikapoliopele e hakakā ana lākou me he kaua lā, a ʻo kēia hakakā a Kalapana, 

he hoʻokūkū ia o ke akamai. Mau nō naʻe ka palekana o ua ipu hoʻopāpā nei, no ka mea, ua 

hānai maoli ia ipu iā Kalapana i ka ʻai a me ka iʻa, a he mea hoʻi ia i hoʻoikaika i ka hana 

hoʻopāpā a Kalapana. Ma kēia huakaʻi a Kalapana i Kauaʻi ua holo pono ka ʻiʻini o Kalapana i 

kū ai ka makaia o kona makua kāne; ʻaʻole naʻe i hele pū kona makuahine, ʻo Halepākī. Akā ua 

hāʻawi aku ʻo ia i ua hōkeo hoʻopāpā nei i mea e ʻauamo ai i kona kuleana hānai no kāna 

keikikāne, no Kalapana. Pēlā ʻo ia i hoʻomau ai i kāna hānai ʻana iā Kalapana ma kāna huakaʻi 

hoʻopāpā, ʻo kāna huakaʻi hoʻokanaka nō hoʻi ia. A i ka hoʻomanaʻo ʻana i kā Kaʻawa ʻōlelo e 

pili ana i nā kupua, he kupua nō ʻo Kalapana, ʻoiai he keiki kaulana nō ʻo ia i kona akamai i ka 

hoʻopāpā. No laila, ʻo kēia ipu āna ʻo Lonoāipu, he mea kupua maoli nō ia i haku ʻia e Halepākī. 

 I ka nānā ʻana i kēia mau mea kupua i haku ʻia, he mea nō nā mea kupua e hiki ai i nā 

kupua ke kaukaʻi i ka mana o kona hānai ma kona huakaʻi. Pēlā e holo pono ai ka huakaʻi, a pēlā 

nō hoʻi e ikaika ai ke kupua. I ka wā e kū ai ka pilikia, aia ka mana o ke kahu hānai ma kēia mea 

kupua e halihali ʻia ana. He mea paha e hoʻohui i nā mana like ʻole e like me ko Kahihikolo, ka 

pāʻū o Hiʻiaka, a he mea paha ia e mālama i ka mana hoʻokahi e like me ka mana o Halepākī i 

mana ai ʻo Lonoāipu i ka huakaʻi hoʻopāpā i Kauaʻi, a me ka mana o Hinaakeahi i loko o 

Puʻukapele i kā Māui haʻihaʻi ʻana i nā kukuna o Kaʻehunuiamanuʻa. No kēia ʻano mea kupua, 

he wā e hoʻomaka ai i ka hoʻoili ʻana i ka mana, a he wā paha e pau ai ia hoʻoili ʻana. Ma ka 

lawe ʻana i kēia mau mea kupua, hoʻohui ʻia ke kupua me ka mana o kona mau kūpuna, a na ke 

kupua e alakaʻi i ka mana i hoʻoili ʻia.  

 ʻO ka lua o ke ʻano o nā mea kupua, ʻo ia nō nā mea kupua he māhele kino, ʻo ia nā mea 

kupua e ʻupu pinepine i loko o nā moʻolelo kahiko. ʻOkoʻa nō kēia ʻano mea kupua, no ka mea, 

pili koke nō kēia ʻano mea kupua i ke kanaka nona ka māhele kino. ʻAʻole hiki i ka mana o haʻi 

ke komo i loko o kēia ʻano mea kupua, a ʻoiai he māhele kino nō kēia, ʻaʻole hiki ke 

hoʻokaʻawale i ka mana mai ka māhele kino aku, koe wale nō paha ka puhi ʻia ʻana a lehu; e like 

me ka puhi ʻana i nā iwi a lehu, a pau ka mana o loko. I kekahi manawa nō hoʻi, he kino lau paha 

kēia ʻano mea kupua, a hoʻohana ʻia ma ke ʻano he mea kupua. I ka lawe ʻana a ke kupua i kēia 

māhele kino o kona kupuna hānai, hele maoli ia kupuna ma kēia huakaʻi a ka hānai; lawe maoli 

ʻia ke kino o ke kupuna i ʻole ai e hele hoʻokahi ka hānai. He mau loina hoʻi pili i kēia ʻano mea 

kupua, ʻoiai he māhele kino ia o ke kupuna, he mea kapu nō ia.  

 ʻO ka moʻolelo o Keakaokū kekahi moʻolelo hōʻoni puʻuwai o ka mokupuni o Oʻahu a 

loaʻa nā mea kupua like ʻole he nui ma kēia moʻolelo. He keiki ʻo Keakaokū no nā pali hāuliuli o 

Koʻolaupoko, a i kona wā i hānau ʻia ai, ua kāʻili ʻia kona leo e ka pō, no ka mea, i lohe kekahi i 

kēia leo, ʻo ka make ihola nō ia. No laila, ua kālai ʻia kahi puʻa nāna, a i ka puhi ʻana o 

Keakaokū i kēia puʻa, puka mai ka ʻōlelo maoli. He moʻolelo huakaʻi ka moʻolelo o Keakaokū, 

ʻo ia nō ka moʻolelo o kā Keakaokū ʻimi ʻana i wahine nāna. ʻO kēia wahine āna e ʻimi ana, ʻo ia 

ke kaikamahine muli a Keānuenue lāua ʻo Poloʻula, ʻo Kaʻōnohiʻulaokalani, a noho ʻo ia ma ka 

lihilihi o ka Lā. ʻO ka hapa nui o nā mea kupua, he māhele kino lākou i lilo i mea kupua. ʻOiai 

hoʻokahi mana o kekahi mea kupua māhele kino, nui nā mana o nā kūpuna i lawe ʻia mai ma 

kēia huakaʻi a Keakaokū i ka lihilihi o ka Lā; nui hoʻi nā kūpuna i hele pū me Keakaokū. ʻO ke 

kumu, inā ʻaʻole hiki i ka mana o kekahi kupuna ke hoʻokō i kekahi hana, hiki nō paha i kekahi 

kupuna ʻē aʻe, akā, he māhele kino ka mea kupua, no laila pono kekahi mea kupua ʻē aʻe no ka 

mālama ʻana i kekahi mana kupuna ʻokoʻa. 

 ʻO kekahi o ia mau mea kupua ka lauoho o ko Keakaokū kupuna hānai ʻo Kāmehaʻikana. 

Ma mua o kā Keakaokū piʻi ʻana i uka o Kāneʻohe e hakakā me ka moʻo ʻo Lanihuli, ka mea 

nona ia puʻu i kapa ʻia ʻo Lanihuli, aia ʻo Keakaokū i ka uluhala ʻo Kekele. Ma laila i hāʻawi ai 

ʻo Kāmehaʻikana iā Keakaokū i ʻelua māʻawe lauoho mai luna o kona poʻo. I kā Keakaokū kiola 

ʻana i kēia mau māʻawe lauoho ʻelua o Kāmehaʻikana, hei ʻia ka moʻo ʻo Lanihuli, a na ka 

lauoho nō i ʻunu mai i kona kino holoʻokoʻa e ʻekepue i mua o ko Keakaokū alo (Na Hau o 

Maihi, 1912, Malaki 16). A na kēia lauoho nō hoʻi i huli aku i ka puʻa a Keakaokū i ʻaihue ʻia e 

Lanihuli.  ʻIke ʻia, ʻaʻole nō like kēia lauoho o Kāmehaʻikana me ka lauoho maʻamau. He lauoho 

kāmehaʻi kēia piha i ka mana o Kāmehaʻikana. E like me ka ʻōlelo ma mua, ʻo kekahi manaʻo o 

kāmehaʻi, he māhele kino i hoʻohana ʻia i ka ʻanāʻanā ma ke ʻano he maunu e laʻa ka mikiao a 

me ka lauoho, ʻike ʻia ka mana o Kāmehaʻikana i loko o kēia lauoho, ʻo ia hoʻi ka mana o ka 

ʻanāʻanā. A ʻōlelo aku ʻo Kāmehaʻikana iā Keakaokū, ʻo ia mau māʻawe lauoho ka ʻīkoi e hei i 

kona hoa paio, iā Lanihuli. 

 I kā Kāmehaʻikana hāʻawi ʻana i kona māʻawe lauoho iā Keakaokū, ua hāʻawi pū ʻo ia i 

kekahi lau ʻulu o kona kino ʻulu. ʻO ia nō hoʻi ke kino ʻulu like i wehewehe ʻia ma ka moʻolelo o 

Papa me Wākea. No laila ʻo kēia lau ʻulu kekahi māhele o ke kino lau ʻulu o Kāmehaʻikana, a 

aia kona mana i loko o kēia māhele kino, ʻaʻole i hoʻouna ʻia ka mana e like me nā mea kupua i 

haku ʻia. He mea ʻē nō ke kupaianaha o kēia lau ʻulu a Kāmehaʻikāna i hāʻawi ai i kāna hānai. I 

ka wā pōloli o ua kāʻeʻaʻeʻa nei o ke Koʻolau, hoʻopā aʻela ʻo ia i kēia lau ʻulu i kona waha, a ʻo 

ka māʻona ihola nō ia, a i ka hoʻopili aʻela i ua lau ʻulu nei i kona puʻu, ʻo ke kena ihola nō ia 

kona make wai ('L':Q, ʻAukake 3). ʻAno hoihoi nō kēia hoʻōla ʻana a kēia lau ʻulu, ʻoiai i loko o 

ka moʻolelo o Papa me Wākea, he kumu ʻulu ʻo Kāmehaʻikana nona ka mana hoʻomake kanaka. 

Eia kā, pili nō ʻo Kāmehaʻikana iā Haumea, no ka mea ʻo Kāmehaʻikana nō ke kino ʻulu o 

Haumea, no laila aia nō hoʻi ka mana o ka hoʻōla ʻana iā Kāmehaʻikana e like me ka mana 

hoʻōla o Haumea. A eia hoʻi kekahi, he hōʻailona nui nō ka ʻulu i ke ola ʻana i ka wā kahiko, e 

like me ka moʻolelo o Kū a me kāna iho ʻana i ka honua, ʻo ke kumu ʻulu ka mea e hoʻopau i ka 

wī o ia wā. 

 ʻO ka ulu koke ʻana kekahi ʻano o ka mana o ka lau ʻulu a Kāmehaʻikana. I ka noʻonoʻo 

ʻana aʻe o Keakaokū, lilo kēia lau ʻulu hoʻokahi i ʻahu lau ʻulu. I kekahi mau manawa, kapa ʻia 

kēia ʻahu lau ʻulu i kapa lau ʻulu, akā like a like nā mea ʻelua. He palekana kēia ʻahu lau; lilo nā 

puʻumake i mea ʻole i mua o ua ʻahu lau ʻulu nei. A i kā Keakaokū kiola ʻana i kēia lau ʻulu, ʻo 

ka ulu wikiwiki honua aʻela nō ia i kumu ʻulu. I ka hakakā ʻana o Keakaokū me ka moʻo ʻo 

Lanihuli, ua ʻako ʻo Keakaokū i kekahi lau ʻulu mai kona kapa lau ʻulu, a kiola aku i loko o ka 

waha o Lanihuli, a ʻo ka ulu koke nō ia e lapakū aku i loko o Lanihuli e like me ka ulu hikiwawe 

ʻana o ke kino ʻulu o Kāmehaʻikana, a ʻo ka luaʻi akula nō ia o Lanihuli i ka ʻulu e puehu liʻiliʻi 

ana mai loko mai ona ('L':Q, Malaki 16). I ka hakakā nō hoʻi o Keakaokū me ka 

ʻĀʻaiʻenuheakāne, ʻo ia hoʻi ka manu hoʻopāpā o Kānehunamoku, ua kiola akula ʻo Keakaokū i 

kēia lau ʻulu i loko o ka waha o kēia manu nui a ka launa ʻole. A ʻo ka ulu aʻela nō ia o ke kino 

lāʻau ʻulu o Kāmehaʻikana a hele nā wēlau o ua kumu ʻulu lā i ka pōʻiuʻiu o ka lewa a nalowale 

loa ('L':Q, ʻAukake 31). Ma kēia moʻolelo, ʻo ka mana o Kāmehaʻikana wale nō ka mana i ʻike 

ʻia i loko o ka lau ʻulu. ʻAʻole i puka mai ke ahi a Pele mai loko o kēia lau ʻulu, a ʻaʻole hoʻi i 

hao mai ka ua. Hoʻokahi wale nō mana o ia māhele kino, ʻo ka mana o Kāmehaʻikana. ʻAʻole nō 

naʻe i hoʻouna ʻia kēia mana i ka lau ʻulu; ʻo ka lau ʻulu nō ke kumu o ka mana, ʻoiai ʻo 

Kāmehaʻikana nō ia. 

 I kā Kāmehaʻikana hāʻawi ʻana i kēia mau mea kupua, e hoʻomau ana ʻo ia i kāna hānai 

ʻana iā Keakaokū i kēia huakaʻi āna. ʻO nā lauoho ka mea e hihia ai ka hoa paio o Keakaokū, a 

ʻo ia nō hoʻi ka mea e kōkua i ka ʻimi ʻana i ko Keakaokū pono, ʻo kāna puʻa i ʻaihue ʻia e 

Lanihuli. A ʻo ka lau ʻulu ka mea e pale iā Keakaokū i ka pōpilikia, a ʻo ia nō hoʻi ka mea e naʻi i 

kona mau hoa paio. Ma o kēia māʻawe lauoho a me kēia lau ʻulu i hele pū ai ʻo Kāmehaʻikana 

ma ka huakaʻi a Keakaokū. A pēlā ʻo Kāmehaʻikana e hoʻomau ai i kāna hānai ʻana. I kā 

Keakaokū lawe ʻana i kēia mau mea kupua, aia iā ia ke koho ʻana i ka hoʻohana ʻana i ka mana o 

kona kupunahine hānai, a me ka hoʻohana ʻole. ʻAʻole nō naʻe i nele ʻo Keakaokū i kēia mana o 

kona kūpuna i kēia wā o kona hoʻokanaka ʻana. Na Kāmehaʻikana i hoʻolako i nā mea a pau no 

ka huakaʻi a Keakaokū. 

 Eia nō hoʻi kekahi mea hoihoi i loko o kēia moʻolelo hōʻoni puʻuwai o Koʻolaupoko. ʻO 

kekahi ʻano mana i loaʻa ʻole iā Kāmehaʻikana, ʻo ia ka mana o ka ʻIke Loa a me ka ʻIke Poko. 

Akā pono kēia mana no ka huakaʻi a Keakaokū i mea e hōʻea ai i ka lihilihi o ka Lā. No laila ua 

haʻi ʻo Kāmehaʻikana iā Keakaokū, iā Lanihuli kēlā mana ʻo ka ʻIke Loa a me ka ʻIke Poko. Aia 

nō hoʻi iā ia ka puʻa a Keakaokū, no laila ʻo ia nō ka wā a Keakaokū e kiʻi ai i kāna puʻa maiā 

Lanihuli, a me ka ʻIke Loa a me ka ʻIke Poko kekahi.  

 I ka hakakā ʻana a Keakaokū me Lanihuli, mai make ʻo Lanihuli i nā lima wīkani o ka 

moʻopuna leo ʻole a Kāmehaʻikana. Aia naʻe ua ola ʻo Lanihuli iā Keakaokū, a ma ke noi ʻana a 

Lanihuli, ua lilo ʻo ia i kupuna kāne no Keakaokū. I kēia hoʻokama ʻana, ua hāʻawi akula ʻo 

Lanihuli i ʻelua unahi o kona kino moʻo, ʻo ia nā unahi ma kona kuʻekuʻe maka. ʻUlaʻula ka 

unahi o ke kuʻekuʻe maka ʻākau, a i hoʻopili ʻo Keakaokū i kēia unahi i kona mau maka ʻelua, 

ahuwale maila nā mea a pau o kahi mamao loa i mua o Keakaokū; hiki iā ia ke ʻike i waena o nā 

ʻanoʻano o Makaliʻi a me nā kīpolipoli o ka lewa. ʻO ka unahi o ke kuʻekuʻe maka hema hoʻi, he 

unahi uliuli. I ka hoʻopili ʻana i ua unahi uliuli nei i nā maka ʻelua, hiki iā Keakaokū ke ʻike i nā 

mea pōkole loa, ʻo ia hoʻi nā mea ʻekepue i mua o kona maka ('L':Q, ʻApelila 20). ʻO kēia nō ka 

mana ʻIke Loa a ʻIke Poko i wehewehe ʻia ma mua. 

 ʻOiai, ʻaʻole nui ka wehewehe ʻia ʻana o ka mana o Lanihuli ma waho o kona ikaika i ka 

hakakā ʻana a me kona mana ma luna o nā pulelehua, nā ʻōkaʻi, a me nā lepelepeohina, ua 

maopopo iā Kamehaʻikana kona mana. ʻO kēia mana o ka ʻIke Loa a me ka ʻIke Poko nō ke ʻano 

o kona mana. A ma muli o ko Lanihuli mana i paʻa i loko o kēia mau unahi e ahuwale ai nā mea 

mamao a me nā mea ʻekepue; ʻaʻole i hoʻouna ʻo Lanihuli i kona mana i kēia mea unahi, no ka 

mea he māhele ia mau unahi no kona kino. Eia hoʻi ka mea pāhaʻohaʻo lua ʻole: i kēia mau lā ke 

hoʻohanohano ʻia nei nā pulelehua e nā poʻe ʻepekema ma muli o ko lākou ʻike kupaianaha, hiki 

i nā pulelehua a me nā ʻōkaʻi ke ʻike i ke ao HZ. Ma kekahi noiʻi pili i nā pulelehua [9$40'15#

G$94":+(23, ua aʻo lākou, i loko o nā maka o kēia ʻano pulelehua, 15 ʻano ʻokoʻa o nā hunaola no 

ka waeʻano ʻana i nā waihoʻoluʻu like ʻole; ʻo ka maʻamau, ʻehā a ʻeono paha ʻano i loko o nā 

maka o nā pulelehua (Chen ">#$,<#̒aoʻao 2).24 He unahi nō hoʻi ko nā pulelehua. Ua maopopo 

paha kēia i nā poʻe kupuna o kākou, ʻaʻole paha, akā he keu kēia ʻike pili a ka hoihoi, no ka mea, 

pēlā nō ka mana o Lanihuli. 

 ʻOiai ʻaʻole i hānai ʻo Lanihuli iā Keakaokū i kona wā ʻōpio, i kēia ola ʻana ona iā 

Keakaokū a me kona lilo ʻana i kupuna, ua ʻauamo koke ʻo ia i nā kuleana no kāna moʻopuna 

hānai, no Keakaokū. Ua hāʻawi aku ʻo Lanihuli i kēia mau unahi maka no ka huakaʻi ʻimi 

wahine a Keakaokū, a he kōkua nui nō kēia mau unahi i ka loaʻa ʻana o nā mea huna. Na kēia 

mau unahi e hōʻike iā Keakaokū i nā mea a pau i mua ona ma kāna huakaʻi i ʻole ai e hūhewa a 

lilo i ka moana. I ka hoʻopili mua ʻana a Keakaokū i ka unahi ʻulaʻula, iā ʻIkeloa, ahuwale ke ala 

hele moana e pae ai i Kānehunamoku e hiki aku ai i ka lihilihi o ka Lā. ʻAʻole nō lōʻihi ka wā a 

 
23 Laha kēia pulelehua ma Iapana, ʻOkinawa, Kina, ʻAukekulelia, Aotearoa, Pāpua Nūkini, a hiki i nā mokupuni 

Kolomona. Malia paha, aia kekahi mau pulelehua ʻano like ma Moananuiakea. 
24 Here we studied the spectral organization of their compound eyes, and to our surprise, we found photoreceptors of 

at least 15 different spectral sensitivities in their eyes. We confirmed the validity of the finding by localizing this 

extensive collection of photoreceptor classes in the retina!(Chen, ʻaoʻao 2). 

Lanihuli e noho ana ma ia kūlana, he kupuna no Keakaokū, akā, nui nō kona waiwai i hāʻawi aku 

ai ma ke ʻano he kupuna. ʻAʻole like ka mana o kēia unahi me ko ka lau ʻulu, ʻo ia hoʻi ka hānai 

maoli ʻana iā Keakaokū, a me ka pale ʻana iā ia i nā pilikia, akā he mana nō ko kēia mau unahi i 

loaʻa ʻole iā Kāmehaʻikana, a pono nō ia no ka huakaʻi a Keakaokū. 

 Ma kēia moʻolelo no Keakaokū, ʻano nui nā mea kupua āna i lawe mai ai ma kāna 

huakaʻi. A e like me nā kupua i hoʻouna i ko lākou mana i ka pāʻū o Hiʻiaka, he hōʻailona 

maikaʻi kēia moʻolelo no ka lōkahi a nā kūpuna like ʻole ma o nā mea kupua māhele kino. I ka 

wā e hiki ʻole ai i ka mana o Kāmehaʻikana ke hoʻokō i kekahi hana, ʻaʻole ia he pilikia, no ka 

mea, he mea kupua ʻokoʻa paha i hiki ke hana e like me nā unahi maka o Lanihuli. Akā, 

kākaʻikahi nā moʻolelo e mālama i nā mea kupua he nui e like me ka moʻolelo o Keakaokū. ʻO 

ka maʻamau, hoʻokahi a ʻelua paha mea kupua i loko o kekahi moʻolelo. 

 I ka nānā ʻana i ka moʻolelo o Kamaakamahiʻai, ke kupuna kāne o Keakaokū. Hoʻokahi 

wale nō mea kupua āna, he lāʻau ia. Ma mua o kā Kamaakamahiʻai hakakā ʻana me 

Pueonuiokona, ke aliʻi e kaua ana me ʻOlopana ma ia wā, ua kū ʻo Kamaakamahiʻai ma waho o 

ka hale o ke aliʻi ma Kailua, a noi akula ʻo ia i kona ʻaumakua e kiʻi i kāna lāʻau i Maui a lawe 

mai i mua ona. “He amo ana iho na maka, i nana hou ae ka hia, e waiho ana ua laau nei ana o 

Kukaoo, o ka lalau ihola no ia a paa i ka lima, a lele akula ma Moelana a mauka iho o Na Maka o 

Kana [sic., ma Kāneʻohe] a hoea i Puuhi [sic., ma Nuʻuanu]” (Kaualilinoe, 1870, ʻAukake 6). 

Kupaianaha hoʻi kau kēia lāʻau ʻo Kūkaʻōʻō, a ʻo ia hoʻi ke kino lau o ka ʻaumakua o 

Kamaakamahiʻai. I ke kaua ʻana, he mea ʻole nā pūʻali a Pueonuiokona i kēia lāʻau nunui a ka 

launa ʻole, he kanawalu anana ka loa. Ma ka moʻolelo o Kamaakamahiʻai i kākau ʻia e Na Hau o 

Maihi ma ka nūpepa )"#2,+0$#2'($<#ua kapa pinepine ʻia kēia lāʻau āna ʻo Kūkaʻōhiʻalaka, akā 

naʻe, ʻo ia nō ka lāʻau like ʻo Kūkaʻōʻō (1911, Kepakemapa 2). ʻAʻole i wehewehe ʻia ka loaʻa 

mua ʻana o kēia lāʻau, akā i ke kāhea ʻana a Kamaakamahiʻai i kona ʻaumakua, iā Kūkaʻōʻō, hele 

koke mai ka lāʻau kino lau ona.  

 I ke kaua ʻana me Pueonuiokona, kohu mea kaua kēia lāʻau, akā mohala ke ʻano kupua o 

kēia kinolau lāʻau i ka wā a Kamaakamahiʻai e hakākā ai me nā māhū ʻai kanaka o Hāʻena nona 

nā inoa ʻo Kiaua me Maʻioho. Ma ke ahupuaʻa o Wailua, ua luku aku nā māhū ʻai kanaka i nā 

kānaka o ia wahi i ka hao ʻana aku i kā lāua hohoa kūkū kapa kupaianaha. ʻO Keaumiki lāua o 

Keaulawe nā inoa o kēia mau hohoa. Ua puka ʻo Kamaakamahiʻai i waho o ka hale a i ka hao ʻia 

ʻana o nā hohoa, ua hina ihola ʻo Kamaakamahiʻai i lalo a kau nā māhū i kā lāua mau hohoa ma 

luna o Kamaakamahiʻai, hoʻokahi ma ke poʻo, a hoʻokahi ma nā wāwae. ʻAʻole hiki iā 

Kamaakamahiʻai ke kū aʻela. Ia wā i hoʻāʻo ai nā keiki aliʻi a ʻOlopana e hāpai i ua mau hohoa lā 

a kīloi aku, akā ma ia hāpai ʻana, ua loaʻa kona lima i ka wela e pāpaʻa ai kekahi kalo nui 

nepunepu (Na Hau o Maihi, 1910, Iulai 23). No kēia paʻa ʻana o Kamaakamahiʻai, ua kāhea aku 

ʻo ia i kona kupunakāna, iā Kūkaʻōhiʻalaka: 

“E Ku-ka-ohia-laka, E ke alii o na laau a pau, 
Ko ke kuahiwi, ko ke kualono, Ko ke awawa, ko ka haalu, 
Ko ka he-i, ko ka nukuwai, Ko ke kahawai, ko ka wao, 
Ko ka wao maukele, Wao eiwa, wao akua, wao kanaka, 
O oe e Ku-ka-ohia-laka ke alii, O na laau a pau o ke kai, 
E ala, e ala, e ka ukiu o Makawao, E ala e Ohi-ka-io-ka-laau-o-Haleakala, 
Moea ia oe mai Maui mai, A Kauai nei o Mano, 
E ma ka hoa paio, E ma ka luahi, 
Make ia oe e Ku-ka-ohia-laka, Hemo a no nei make ia oe la, 

 E Ku-ka-ohia-laka” (ibid.) 
 
A pau kēia paha a Kamaakamahiʻai, ua ʻōlapa ka uila i ka lewa lani a halulu ka honua i ke ōlaʻi. 

ʻAʻole i liʻuliʻu, ua kū ke kumulāʻau, ʻaʻole nō hoʻi o kana mai kona nui, ua uhi paʻapū kona mau 

lālā iā Kapaʻa holoʻokoʻa, a pouli iho hoʻi ka lā. ʻO ka hihia ihola nō ia o nā wahi hohoa i loko o 

nā lālā o kēia kumu nui. Ma kēia mana o ka moʻolelo, he ʻaumakua nō ʻo Kūkaʻōhiʻalaka no 

Kamaakamahiʻai, a ola ʻo ia i loko o kēia lāʻau. Ma kekahi manawa, he pololū kēia lāʻau, ma 

kekahi, he kumu lāʻau nui, a ma kekahi manawa hoʻi, he kino kanaka, hapa kino lāʻau, hapa kino 

pōhaku. Akā he mahele kino nō ia no Kūkaʻōhiʻalaka. ʻO kona mana wale nō i loko o kēia kino 

lāʻau ona, ʻo ia hoʻi ka mana pili i nā lāʻau o ka nāhelehele. No laila he mea kupua māhele kino 

nō kēia lāʻau.  

 I kēia wā pilikia o Kamaakamahiʻai, ua kāhea ʻo ia i kona kupuna kāne lāʻau, ʻo kāna 

mea kupua hoʻi e noho ana ma Maui, a ʻāwīwī ka holo ʻana a kēia ʻaumakua o Kamaakamahiʻai i 

Kauaʻi e hoʻopakele i kāna moʻopuna. Ma muli o ke kūlana aliʻi o Kūkaʻōhiʻalaka e like me ka 

mea i ʻike ʻia i ka pule a Kamaakamahiʻai i hāhau ai, ʻo ia hoʻi ke aliʻi o nā lāʻau a pau o uka a o 

kai, ua lilo nā hohoa a nā māhū i mau kahu no Kamaakamahiʻai. ʻO ka mea hoihoi, ua hala ʻē 

kēia kupuna kāne o Kamaakamahiʻai a lilo i ʻaumakua ma mua paha o ko Kamaakamahiʻai 

hānau ʻana. ʻAʻole i hānai ʻo Kūkaʻōhiʻalaka iā Kamaakamahiʻai ma ka lawelawe ʻana i ka ʻai; 

ʻo kā Kūkaʻōhiʻalaka hana hoʻi ke kiaʻi ʻana iā Kamaakamahiʻai ma ka wā kaua ma ke ʻano he 

ʻaumakua. ʻAno like hoʻi kēia pilina o Kūkaʻōhiʻalaka iā Kamaakamahiʻai me ka pilina o 

Kūliaikekaua mā iā Kamapuaʻa, akā ua hoʻokino naʻe ʻo Kūkaʻōhiʻalaka i kēia ao nei ma kahi o 

ka hoʻouna ʻana i ka mana mai ka pō mai. A ʻike ʻia nō hoʻi ka ʻokoʻa ma ka mālama ʻana a 

Kamaakamahiʻai i kēia kino lau lāʻau o kona kupuna kāne ʻaumakua. 

 Ma hope o kā Kamaakamahiʻai kaua ʻana aku i ua mau kipi ʻelua lā i ke aupuni o 

Manōuli ma Kauaʻi, ua kauoha akula ʻo Kamaakamahiʻai i nā makaʻāinana e kūkulu i hale no ke 

kino lāʻau o kona kupuna kāne, ʻelua kaʻau ka loa o ka hale, he kanawalu anana (Kaualilinoe, 

1870, Kepakemapa 24). No Kūkaʻōʻō wale nō kēia hale i kūkulu ʻia i mea e mālama ai i kona 

kapu, ʻano like paha me ka hale i kūkulu ʻia no Kana. ʻOiai he māhele kino kēia mea kupua, a ʻo 

ia nō ke kino lāʻau maoli o Kūkaʻōʻō, ʻaʻole i waiho i ka lāʻau i ka lā; mālama pono ʻia i loko o 

kekahi hale; me he mea lā, i ka waiho wale ʻana i ka lāʻau, like paha ia me ke kaulaʻi ʻana i nā 

iwi o ke kupuna kāne. I loko nō hoʻi o ka wā kahiko o Hawaiʻi, i ka wā hoʻi o ka ʻai kapu, he 

mau loina no ka mālama pono ʻana i nā kiʻi akua. Wehewehe ʻia ma ka puke )"#)151#2141(' , 

ua kūkulu ʻo Kamehameha i nā hale mua o kēlā akua, kēia akua, a hoʻonoho akula ʻo ia i kekahi 

mau kahu ma loko o nā hale a me nā heiau (Kamakau, 1996, ʻaoʻao 157). He mau kino ia mau 

poʻe kiʻi no nā akua. A i ka loaʻa ʻana o nā kiʻi akua, loaʻa nō hoʻi nā loina pili pū. Pēlā i mālama 

ai ʻo Kamaakamahiʻai i kēia māhele kino o kona kupuna kāne ʻaumakua, o Kūkaʻōʻō.  

 ʻOiai hoʻi he ʻaumakua nō ʻo Kūkaʻōʻō, ʻo ia hoʻi ʻo Kūkaʻōhiʻalaka, no 

Kamaakamahiʻai, he ʻaumakua nō hoʻi ʻo ia no kāna mau mamo. Ma ka wā āoʻo o 

Kamaakamahiʻai, ua hele mai kāna keikikāne i Wailua ma ka huakaʻi ʻimi ikaika. ʻO 

Kaʻaeamoku ka inoa o ua keikikāne nei, no Puna Hawaiʻi mai. ʻO Kapaiaʻalaopuna kona 

makuahine. I ka loaʻa ʻana o Kamaakamahiʻai ua noi akula ʻo Kaʻaeamoku i ka ikaika e pepehi i 

nā kipi ma ka mokupuni o Hawaiʻi, no ka mea ʻaʻole i loaʻa ka ikaika o Kamaakamahiʻai iā 

Kaʻaeamoku; ʻaʻole i hānau ʻo Kaʻaeamoku me ke kupaianaha. Ua pane maila ʻo 

Kamaakamahiʻai, “He ikaika kanaka maoli kou, a he ikaika kupua hoi ko’u, A naniia, ua kii mai 

la oe i ikaika nou, a eia ka ikaika o ka laau nei a kaua. E lawe oe i nei laau i hoa noho pu me oe” 

(Na Hau o Maihi, 1911, Kepakemapa 2). ʻO ua lāʻau nei ʻo Kūkaʻōhiʻalaka. He nani ia, he 

kupuna kāne ʻo Kūkaʻōhiʻalaka no lāua, hiki iā Kaʻaeamoku ke kāhea iā ia no ke kōkua ʻana 

mai. A ua aʻo ʻo Kamaakamahiʻai iā Kaʻaeamoku i ka pule e kāhea ai i ka lāʻau waikaua25 o 

lāua, ʻano like me ka pule i hōʻike ʻia ma luna. Ma kēia ili ʻana o ka lāʻau waikaua ʻo 

Kūkaʻōhiʻalaka iā Kaʻaeamoku, mohala kekahi manaʻo i ʻike pinepine ʻia e pili i nā mea kupua 

 
25 ʻOiai, ʻo ka wehewehena o ka hua ʻōlelo waikaua i loko o ka puke wehewehe a Pukui, he heiau no ke kaua, i loko 

o ka moʻolelo o Kamaakamahiʻai i *$%M#"<'%M)6'= wehewehe ka mea kākau i kēia lāʻau, he lāʻau waikaua, a he kino 

waikaua, ʻo ia hoʻi ʻo Kūkaʻōʻō, ʻo ia hoʻi ʻo Kūkaʻōhiʻalaka (Na Hau o Maihi, 1911, Kepakemapa 2). Hoʻohana ʻia 

ma ke ʻano he ʻaʻano, malia paha, like ka manaʻo i wehewehe ʻia i kā Andrews puke wehewehe: “'/K3%N-)0<$0%">%'%
7"1$%,2$/%)6%('7O%no ke alii ai moku ia aahu ula, oia no kona kapa waikaua; '#2"%">%'%<$)',; he heiau waikaua ia na 

ke alii nui. 

he māhele kino, a ʻaʻole paha i ʻike nui ʻia no nā mea kupua i haku ʻia. ʻO ia hoʻi ka ili mau ʻana 

o kēia ʻano mea kupua ma loko o ka ʻohana no ke kākoʻo mau ʻana i nā moʻopuna. Nani ia, he 

mau māhele kino kēia poʻe mea kupua, aia ka mana o ke kupuna i loko o ia mea; ʻaʻole i hoʻouna 

ʻia ka mana. ʻAʻole e haʻalele iki ana ka mana i ka māhele kino a hiki i ke puhi ʻana, a lilo i lehu. 

Akā na wai lā hoʻi ka mea e puhi ana i ka iwi o kona kupuna? He mau mea makamae nō ia i loko 

o ka ʻohana, no laila mālama pono ʻia nā mea kupua māhele kino ma kekahi ʻano kapu, e like 

hoʻi me kā Kamaakamahiʻai mālama ʻana i ka lāʻau waikaua i ke kūkulu ʻana i hale e malu ai nā 

iwi o kona kupuna kāne lāʻau. 

 ʻOiai ʻaʻole i hōʻike maila ka mea kākau i nā hanauna like ʻole i ili ai ke kino lāʻau o 

Kūkaʻōhiʻalaka, loaʻa nō kēia ʻano loina i loko o nā moʻolelo ʻē aʻe pili i nā mea kupua māhele 

kino. ʻO kekahi mea kupua i kaulana i kēia pae ʻāina, ʻo ka ipu makani a Laʻamaomao. Aia kēia 

mea kupua i ka moʻolelo o Pākaʻa me Kūapākaʻa i kākau ʻia i loko o ka nūpepa )"#2,+0$#2'($#i 

ka makahiki 1904. Ma ia moʻolelo penei i wehewehe ʻia ai ua ipu makani nei, ““ia wa o ia [='IQ, 

Laʻamaomao, ka makuahine] i wehe ae ai i ke poi o kekahi ipu nui a unuhi ae la i kekahi wahi 

ipu hokeo uuku a nemonemo maikai i ulana ia a paa i ka ie a ua paa no hoi o luna i ke poi” 

(Nakuina, 1991, ʻaoʻao 20). ʻOiai he ipu hōkeo ia, he mea kupua māhele kino ʻiʻo nō ua ipu 

makani nei. Wehewehe ʻia nō hoʻi, aia nā iwi o ke kupunawahine kuakahi ʻeʻepa o Pākaʻa i loko 

o ka ipu, ʻo ia nō ʻo Laʻamaomao, ka inoa like me kona makuahine. A ma muli o ka mana o 

Laʻamaomao i hoʻolilo i nā makani i kauwā nāna, lilo kēia ipu i ipu makani hoʻokalakupua. 

 Ma ia ʻōlelo a Nakuina, loaʻa nō hoʻi kekahi loina like e mālama ai i nā iwi o ke 

kupunawahine ʻo Laʻamaomao. ʻAʻole i waiho wale i nā iwi e nakeke i ka lā. Ua mālama ʻia kēia 

mau iwi i loko o ka ipu hōkeo ʻuʻuku nemonemo i ulana ʻia a paʻa i ka ʻie. ʻAno like paha kēia 

ulana ʻana me nā kāʻai ʻieʻie i mālama i nā iwi o nā aliʻi kaulana i Haleokeawe, ma Hōnaunau, e 

laʻa ke kāʻai o ʻUmialīloa a me ke kāʻai o Keawenuiaʻumi. A mālama ʻia hoʻi kēia ipu makani 

ʻuʻuku i loko o kekahi ipu ʻoi aku ka nui. ʻAʻole i waiho wale i kēia ipu ma ka haka haʻahaʻa e 

pau ai i ka ʻīlio, me he mea lā, ua mālama ʻia kēia ipu makani i kahi huna i hele ʻole ai nā 

kānaka. Pēlā nō ko kākou mau kūpuna o ka wā kahiko, he lāhui mālama kūpuna ka lāhui 

Hawaiʻi.  

 ʻO kēia ipu nō hoʻi, ʻano ʻokoʻa, no ka mea, ʻo ka mana o Laʻamaomao ka mea e mana ai 

ia ipu makani, ʻo kona mana ka mea e kāhea i nā makani o kēia pae ʻāina. I unuhi ʻia kona iwi 

mai loko mai o ka ipu makani, a hoʻokomo ʻia i loko o kekahi ipu ʻē aʻe, lilo paha ka ipu hou, ʻo 

ia ka ipu makani a Laʻamaomao. He mea hehikū nō naʻe paha kēia unuhi ʻana i kona iwi, a ʻaʻole 

i loaʻa kekahi moʻolelo i kēia wā e kamaʻilio ana e pili ana i ka unuhi ʻana i nā iwi. Akā, ʻo ka 

mea kupua maoli i loko o kēia moʻolelo nā iwi o Laʻamaomao, ka mea e naʻi i nā makani a pau a 

hoʻolilo i kauwā lawelawe nāna. Aia iā Laʻamaomao kēia mana e like me ka mea i wehewehe ʻia 

i loko o ka moʻolelo. I ka wehe ʻana i ke poʻi o ua ipu makani lā, ʻaʻole i puhi wale mai ka 

makani. Aia a kaukau kahi mamo a Laʻamaomao, hao mai ka makani. Ma mua naʻe o ke kaukau 

ʻana, kohu like kēia ipu makani me ka ipu hoʻopāpā ʻo Lonoāipu. He ipu hōkeo ʻuʻuku loa kēia 

ipu makani, hiki ke hoʻopaʻa i ka lima, a nui nā mea a Pākaʻa i hoʻō ai i loko, e laʻa ke kānoa, ka 

ʻapu, ka mauʻu, a me ka pū ʻawa (Nakuina, 1992, ʻaoʻao 82). I kekahi manawa hoʻi, ua hahao ʻia 

ka hoe nui i kapa ʻia ʻo Lapakahoe i loko o ia ipu makani ('L': Q, ʻaoʻao 32). A he kōkua nui kēia 

ipu makani i kāna huakaʻi ʻimi makua kāne, ʻo ia hoʻi ka huakaʻi e ʻimi iā Kūanuʻuanu, kona 

makua kāne kahu no Keawenuiaʻumi. ʻAʻole nō i hele hoʻokahi ʻo Pākaʻa, no ka mea, ua hele pū 

nā iwi o kona kupuna wahine nona ka makani. 

 E like me ka ili ʻana o ke kino lāʻau o Kūkaʻōhiʻalaka, ili mau kēia ipu makani i loko o ka 

ʻohana o Laʻamaomao. ʻO Laʻamaomao ke kupunawahine ke kupua i hoʻokumu i kēia ipu 

makani a ili i kāna moʻopuna ʻo Laʻamaomao. I loko o ka moʻolelo i kākau ʻia e Nakuina, ʻaʻole 

i kākau nui e pili ana i kā Laʻamaomao hoʻohana ʻana i ua ipu makani nei, akā wehewehe ʻia nō 

kāna mālama ʻana i nei ipu i loko o kekahi ipu nunui. A ma mua naʻe o kā Pākaʻa haʻalele ʻana iā 

Kauaʻi no kāna huakaʻi ʻimi makua kāne, ua hoʻoili ʻo Laʻamaomao i ua ipu makani makamae 

nei i kāna keikikāne. Ma ia wā, he keiki ʻiʻo nō ʻo Pākaʻa, a he kōkua nui kēia ipu makani i kā 

Pākaʻa hoʻokanaka ʻana ma ka huakaʻi āna. I ka wā i hoʻokuke ʻia ai ʻo Pākaʻa mai ka mokupuni 

o Hawaiʻi aku e Hoʻokeleihilo a me Hoʻokeleipuna, ua lawe pū nō hoʻi i ka ipu makani a 

Laʻamaomao a hoʻoili aku i kāna keiki me Hikauhi, iā Kūapākaʻa. Ma mua pono naʻe o ka ili 

ʻana o ua ipu makani nei iā Kūapākaʻa, ua aʻo aku ʻo Pākaʻa i kāna keiki i ka hana kahu ma ka 

unuhi ʻana i nā mea mai loko mai o ia ipu makani, e laʻa ke kapa, ka malo, ka pū ʻawa, a me ke 

kānoa. Pēlā nō hoʻi i hoʻohana ʻia ai kēia ipu makani e Kūapākaʻa ma kāna huakaʻi. He mea kēia 

ipu e hoʻoikaika ai i kāna hana kahu ma lalo o Keawenuiaʻumi. Ma o kēia ipu a Laʻamaomao i 

hoʻolako ʻia ai ka ʻai, ka iʻa, ka wai, a me ke kapa no nā kānaka pākahi a pau ma luna o ka waʻa 

o Keawenuiaʻumi, koe wale nō ʻo Hoʻokeleihilo me Hoʻokeleipuna, nā kahu hoʻi i hoʻāhewa iā 

Pākaʻa. A i kēia hoʻokanaka ʻana a Kūapākaʻa ma o ua ipu makani nei, pēlā nō hoʻi i kū ai ka 

mākaia o kona makua kāne. I ka ili mau ʻana o kēia ipu, mau ke kōkua ʻana i nā mamo a 

Laʻamaomao ma o kēia mea kupua. ʻAuamo ʻo Laʻamaomao i ke kuleana ʻo ke kōkua ʻana i nā 

mamo āna, a ʻauamo nō hoʻi ke kahu hānai nāna e hoʻoili i kēia ipu makani i kona kuleana no 

kāna hānai.  

 ʻO kekahi mea kupua māhele kino i ili pinepine i loko o nā moʻolelo Hawaiʻi he nui, ʻo ia 

hoʻi ka lāʻau piʻi ʻona a ka iʻa ʻo Mākālei. ʻIke ʻia kēia lāʻau i loko o ka moʻolelo o Mākālei pili 

iā Kahinihiniʻula, he keiki no Kailua, a ʻike ʻia nō hoʻi ma ka moʻolelo o Keaomelemele. Ma ka 

moʻolelo o Keaomelemele, ʻelua lāʻau a ka Moʻoinanea i hoʻouna aku ai iā Waka no ka hānai 

ʻana i ke kaikamahine kapu ʻo Paliuli ma uka o ʻŌlaʻa. ʻO Mākālei a ʻo Kalālāikawai nā inoa o 

ua mau lāʻau nei i hoʻouna ʻia mai luna mai o Nuʻumealani; iā Mākālei ka mana o ka ʻumeʻume 

ʻana i ka iʻa i ka wā a pau, a iā Kalalaikawai ka mana o ka hoʻomoʻa ʻana i nā mea ʻai a pau 

(Manu, 1884, Kepakemapa 27). A ʻo Paliuli ke kumu i hāʻawi ʻia ai kēia mau lāʻau ʻelua. Ma ke 

ʻano he mea kupua pili i ka hānai ʻana ma muli o ke ʻano o ka mana o kēia lāʻau, ʻo ia hoʻi ka 

hoʻolako ʻana i ka iʻa. 

 Loaʻa hou ia lāʻau piʻi ʻona a ka iʻa ma ka moʻolelo no Kahinihiniʻula, ʻo ia hoʻi ka 

moʻolelo ʻo Mākālei. Ma kēia moʻolelo, ʻike ʻia ka loina kapu pili i kēia lāʻau. ʻO Kahinihiniʻula 

kekahi keikikāne no uka o Makawao ma Kailua, ʻumikūmākahi a ʻumikūmālua paha makahiki. 

Ua hele ʻo ia i nā loko iʻa o Kawainui a me Kāʻelepulu no ka moku limu, a ma ka hopena o ka lā, 

ʻaʻohe iʻa i loaʻa iā ia, ʻaʻohe ona hoʻina. I kona hoʻi ʻana i ka hale ua nīnau mai kona 

kupunahine ʻo Nīʻula e pili ana i kāna hana a me ka hoʻi ʻana i ka hale, ʻaʻohe mea ma ka lima. 

He mau lā hana o Kahinihiniʻula a ʻaʻohe hoʻina i loaʻa iā ia. No laila ua kiʻi akula ʻo Nīʻula i ka 

lāʻau ʻo Mākālei ma luna aʻe o ka lohelau, ma ke kihi o ka hale, a ua wahī ʻia a paʻa i ke kapa ma 

luna, a ma lalo. ʻAʻohe kanaka i ʻike i kēia lāʻau, a ʻaʻohe kanaka i hoʻomaopopo aku i ke ʻano 

kupua o ia lāʻau, ʻo Nīʻula wale nō (Kekoʻowai, 1922, Ianuali 13). ʻAno like me kā Laʻamaomao 

mālama ʻana i ka ipu makani o kona kupunahine, pēlā i mālama ai ʻo Nīʻula i kēia lāʻau. I ka 

hāʻawi ʻana iā Kahinihiniʻula no ke kiʻi ʻana i nā iʻa o Kawainui a me Kāʻelepulu, ua kauoha 

akula iā ia: 

 “Eia ko kupunawahine e paa oe iaia i ko lima, mai opea oe iaia ma hope o ko kua, mai 
 kookoo oe i lalo o ka lepo, hii no oe iaia ma mua o ko alo ahiki oe i Kawainui...Mai 
 hookuu oe i ko laau ilalo, paa malie no oe i ko lima; ku no oe iluna, kahea ae oe ia’u ahiki 
 mai au a paa ka laau i kuu lima, alaila noa oe, a na’u ka hana i koe; nolaila, malama i ka 
 olelo a o ke kapu hoi o ko Kapuai akua” ('L':Q, Ianuali 20). 

ʻOiai he lāʻau ʻo Mākālei, i ka ʻōlelo a Nīʻula, ʻo ia ke kupunahine o Kahinihiniʻula, a he kapu 

nō kona; ʻo ka hiʻi ʻana i mua o ke alo, ʻaʻole e koʻokoʻo i lalo a haumia i ka lepo. ʻAʻole wale 

nō he lāʻau, he māhele kino nō ia no ke kupunahine.  

 He kupunahine kahiko loa paha kēia no ka mea, ma ka moʻolelo o Mākālei, wehewehe 

ʻia e Kekoʻowai, “O ka mea nana i lawe mai i keia laau, o Haumea-nui-a-ke-aiwaiwa, mailoko 

mai o Moaula-nui-akea, he aina i ka pe’a kapu o Kukulu o Kahiki, anoai o Polapola paha ia” 

('L':Q, Ianuali 13). A ʻo ka mana hoʻi o kēia lāʻau ka mana hoʻohāpai keiki, ka mana hoʻohānau 

keiki, a me ka hoʻololi ʻana i ka helehelena ('L':Q). Like nō kēia mana me ka mana o Haumea, ʻo 

Papahānaumoku hoʻi, a pēlā i wehewehe ai ʻo Kekoʻowai ma loko o kēia moʻolelo no Mākālei. 

Akā naʻe, ʻaʻole nō kēia lāʻau ʻo ka māhele kino o Papa, he māhele kino kēia lāʻau no Laʻilaʻi, ka 

wahine mua ma ke Kumulipo, e ʻike ʻia i ka lālani mua a Nīʻula i hahau ai i kāna pule  

 “O La’ila’i o olai ka honua,  
 O Owela o owe o owa ka lani,  
 Oia wahine piilani a piilani no 
 ...i ka laalaau aoa o Nuumealani”26 ('L':Q)  
 
A ʻike hou ʻia ma ke kaukau ʻana a Haumea ma ka moʻolelo o Mākālei, “E ka laau aoa i 

Niumealani, ka makaleiau o La’ila’ikalani” (Kekoʻowai, 1923, Ianuali 25). Ma ʻaneʻi i pili ai 

kēia moʻolelo o Mākālei i ka lāʻau Mākālei i ʻike ʻia ma ka moʻolelo o Keaomelemele. ʻO ia 

hoʻi, no Nuʻumealani kēia lāʻau o Mākālei. Akā naʻe ma kēia moʻolelo i kākau ʻia e Kekoʻowai, 

kākau ʻo ia, ua lawe ʻia kēia lāʻau mai Moaʻulanuiākea e Haumeanuiakeāiwaiwa. ʻAʻole loaʻa he 

wehewehena no kēia ʻāina o Moaʻulanuiākea, akā like nō paha kēia ʻāina ʻo Moaʻulanuiākea me 

Nuʻumealani. Penei nō ka māhele mua o ka Wā ʻUmikūmālima o ke Kumulipo: 

 “O Haumea wahine o Nuʻumealani i Kukuihaʻa 
 O Mehani nuʻu manoanoa o Kuaihelani i Paliuli 
 Liholiho, ʻeleʻele, panopano lani ʻele 
 Kamehanaolani, o Kamehaʻikaua [='IQ, Kāmehaʻikana] 

 
26 ʻO kēia pule a Nīʻula hoʻi, ʻo ia ka Wā ʻEiwa o ke Kumulipo, mai ka lālani 644 a hiki i ka lālani 672. 

 Kamehaʻikaua, akua o Kauakahi 
 I ke oki nuʻu i ke oki lani o Haiuli 
 Haʻalele i ka houpu huhu lili punalua 
 Kau i ka moku o Lua, o Ahu a Lua, noho i Wawau 
 Wahine akua wahine o Makea 
 O Haumea wahine o Kalihi o Koʻolau 
 Noho no i Kalihi i kapa i ka lihilihi o Laumiha 
 Komo i ka ʻulu, he ʻulu ia 
 O ke kino ʻulu, o pahu ʻulu, o lau ʻulu ia nei 
 He lau kino o ia wahine o Haumea 
 O Haumea nui aiwaiwa 
 I aiwaiwa no Haumea i ka noho 
 Nonoho i na moʻopuna 
 I ka moemoe i nā keiki 
 Moe keiki ia Kau[a]kahi, o Kuaimehani ka wahine 
 Moe moʻopuna ia Kauahulihonua 
 O Hulihonua ka wahine 
 Moe moopuna ia Haloa 
 O Hina-manoʻuluaʻe ka wahine” 
 
Ma kēia mele koʻihonua, ʻike kākou, like ʻo Haumea o Nuʻumealani me ka Haumea o Kalihilihi 

o Laumiha, ka wahine hoʻokalakupua i ʻike ʻia i ka moʻolelo o Papa me Wākea a me kaua ʻana 

me Kumuhonua; ʻo ka Haumea like hoʻi i moe me kāna moʻopuna, me Hāloa ma ka inoa o 

Hinamanouluae. No laila, lawe paha ʻo Haumeanuiāiwaiwa i ka lāʻau ʻo Mākālei mai 

Nuʻumealani, a ʻo Moaʻulanuiākea kekahi inoa ʻē aʻe.27 

 Ma ka moʻolelo hoʻi o Mākālei i kākau ʻia e Kekoʻowai, kākau ʻo ia e pili ana i kā 

Haumea hana ma hope o kā Wākea moe ʻana me Hoʻohōkūkalani, penei hoʻi” 

 “...e ko ai o ka makemake o Wakea i kana kaikamahine; i ka ʻike ana o Papa a o Haumea 
 hoi, no laila ua piha oia i ka lili a me ka ukiuki ia Wakea no keia hana. Nolaila, hoi oia i 
 Kahiki i kahi o keia laau i waiho ai, pa’ipa’i i na waiu, a lilo i waiu no ka opuu hou, me 
 he mea la aole hanau keiki. Hoololi i ke ano a okoa mai kona ano mua i ikeia, ma muli o 
 ka mana kupua o keia laau...hoololi aela oia i kona inoa o Hinamanouluae, a hoi mai i 
 Hawaii” ('L':Q, Ianuali 13). 

 
27 Ma kēia moʻolelo wale nō paha. ʻAʻole like nā Nuʻumealani a pau i loko o nā moʻolelo. I loko o ka moʻolelo o 

Keakaokū, like ʻo Nuʻumealani me Kānehunamoku, a ʻo ʻUalakaʻa kekahi inoa ʻē aʻe. Aia kēia ʻāina i ka Hikina. ʻO 

ke kumu paha, kapa aku nā Hawaiʻi i nā inoa ʻāina pili i nā hiʻohiʻona o ka ʻāina e laʻa ʻo Waimea; Waimea, Kauaʻi, 

Waimea, Oʻahu, Waimea Hawaiʻi. I kekahi mau manawa, he inoa kupua nō hoʻi ia i kapa ʻia e kekahi kanaka kikoʻī, 

e like me ka inoa ʻo Kīlauea. Aia kekahi Kīlauea ma Koʻolau, Kauaʻi; he Kīlauea ma Waiʻanae, Oʻahu; a he Kīlauea 

ma Puna, Hawaiʻi. Kapa ʻia paha kekahi ʻāina Kahiki ʻo Nuʻumealani ma muli o nā hiʻohiʻona ʻāina, e laʻa nā pali 

nuʻu kiʻekiʻe, a i ʻole he inoa kupua paha ia. 

Ma kēia wahi i ʻike ai kākou, like kēia moʻolelo o Mākālei me nā lālani o ke Kumulipo, a inā 

pēlā, no Nuʻumealani nō kēia lāʻau ʻo Mākālei, ʻo ka māhele kino hoʻi o Laʻilaʻi. Nani ia, ʻo 

Laʻilaʻi ka wahine mua loa i hānau ʻia mai ka Pō, nui kona mana ma ka hānau keiki ʻana.  

 ʻAʻole nō naʻe like ʻo Papahānaumoku me Kamoʻoinanea. ʻAnoʻai paha, he kupuna ʻo 

Kamoʻoinanea no Papahānaumoku. Ma ka moʻolelo o Papa me Wākea, he kino moʻo nō ko 

Haumea, ʻo ia hoʻi ka moʻo i kapa ʻia ʻo Kāmehaʻikana, a e hoʻomanaʻo hoʻi i ka moʻolelo o 

Keakaokū, ʻo ia ke kino ʻulu like o Haumea, ʻo Kāmehaʻikana nō ia. A ma ka moʻolelo o 

Keaomelemele, wehewehe ʻia kā Kamoʻoinanea hoʻonoho ʻana i nā moʻo a pau o kēia pae ʻāina, 

ʻoiai ʻo ia ka moʻo mua i hoʻokumu i nā moʻo ʻē aʻe. A ʻo ia wale nō kekahi manaʻo liʻiliʻi, eia 

mai nō ka ʻike koʻikoʻi e pili ai ʻo Haumea iā Kamoʻoinanea. I ka wā e pilikia ai ke aliʻiwahine a 

ʻOlopana ma ka hānau keiki ʻana, ua hele mai ʻo Haumea me kāna lāʻau hoʻohānau keiki i kapa 

ʻia ʻo Kalauokekāhuli, a ʻo Kamaunuihalakaipu kekahi inoa. ʻO kēia mau inoa paha he inoa ‘ē 

aʻe no Mākālei. ʻElua pua o kēia lāʻau a Haumea i lawe ai, ʻo Kanikawī, a ʻo Kanikawā nā inoa o 

ua mau pua nei. A me ia mau pua i lapaʻau ai ʻo Haumea i ke aliʻi wahine a ʻOlopana i ka 

hoʻohānau keiki ʻana (Poepoe, 1906, Iune 1). Ma ka moʻolelo hoʻi o Keaomelemele, kākau ʻia, 

“...A o na laau au i ike aku la elua e ku ana mahai o ua kiowai la me ko laua mau pua ulaula a 

melemele kekahi, o Kanikawi ka inoa o kekahi, a o Kanikawa ka inoa o kekahi pua. O na kino ia 

o ko kupunawahine o Kamooinanea” (Manu, 1885, Mei 30). A inā pēlā, ma ia wā ʻo Haumea nō 

ka hoʻoilina o Mākālei, ka māhele kino o Laʻilaʻi, a me nā pua Kanikawī a me Kanikawā, ka 

māhele kino o Kamoʻoinanea. ʻO ia nō nā mea kupua māhele kino āna. 

 No kēia lāʻau ʻo Mākāleiau o Laʻilaʻi, ʻo ia paha ka mea kupua mua loa i ili pinepine no 

nā hanauna he lehulehu. A he kapu nui pili i kēia māhele kino o Laʻilaʻi, ʻaʻole nō kā i haʻalele 

ka mana o Laʻilaʻi i ka wā a Kahinihiniʻula, no ka mea, ʻaʻole hiki ke hoʻokaʻawale i ka mana 

mai ka māhele kino aku. He mea koʻikoʻi loa kēia mea kupua, ʻo ka ʻoi loa aku paha o ke 

koʻikoʻi; ʻaʻole i hoʻohana iki ʻia i ka hakakā ʻana, ʻo ka mana o kēia lāʻau ka ʻumeʻume ʻana i 

ka iʻa, ka hoʻohāpai keiki ʻana, ka hoʻohānau keiki ʻana, a me ka hoʻololi ʻana i nā helehelena. 

He ola ka mana o kēia lāʻau, a ʻaʻole pau ke kōkua ʻana i nā mamo a Laʻilaʻi, no ka mea, hānai 

mau ana ʻo Laʻilaʻi i ka lāhui Hawaiʻi. 

 Ma nei mau moʻolelo hiwahiwa o ko kākou mau kūpuna, ʻike ʻia nō ko lākou ʻauamo 

pono ʻana i ke kuleana, me he mea lā, like a like ko lākou kuleana. ʻO ia hoʻi ka mālama ʻana i 

nā hānai a lākou. I noi aku ka hānai i kōkua, loaʻa nō ka ikaika a me ka mana i ka hānai ma 

kekahi ʻano; ʻo ka mana paha o ke kupuna hānai, a ʻo ka mana paha o kekahi kupuna ʻē aʻe. 

ʻAʻole nō i hele hoʻokahi nā kupua i loko o nā moʻolelo o kākou. ʻAno like me ka ʻōlelo noʻeau, 

hele nō ke aliʻi, hele nō ke kanaka; a ʻike ʻia ma nā moʻolelo, i hele ke kanaka, hele nō ke 

kupuna. ʻAʻole paha i hele kino nā kūpuna i nā manawa a pau, akā loaʻa nō nā mea kupua e 

hāʻawi aku ai, a pēlā e hele pū ai nā kūpuna. ʻO ka mea hoihoi, i ka hapa nui o ka manawa, he 

wahine ke kupuna hānai i hāʻawi i nā mea kupua. He keu hoʻi ka lāʻau o Mākālei; ʻaʻohe kāne i 

hāʻawi i kēia lāʻau, ʻoiai pili loa iā Laʻilaʻi a me Haumea. Ua hāʻawi ʻia iā Kahinihiniʻula, akā 

hoʻihoʻi koke ʻia nō. 

 I kēia kōkua ʻana a nā kūpuna i kā lākou mau moʻopuna, ua hoʻākea ʻia ka moʻolelo, 

ʻaʻole nō nā moʻolelo Hawaiʻi he moʻolelo no kekahi kanaka hoʻokahi. Pili hoʻi kēia poʻe 

moʻolelo i nā kahu hānai o ke kupua, a me kona ʻohana pū kekahi. He moʻolelo kūʻauhau nō 

paha ia. Hiki nō ke ʻike ʻia ma loko o nā moʻolelo ma o ke kapa inoa ʻana i nā kupua ma kekahi 

ʻano i ola ai nā inoa o nā kūpuna i ola ai ko lākou iwi. He hana maʻamau nō ia ma ka hakakā 

ʻana, kapa ʻia ke kupua i kahi inoa e hōʻike i ke kupuna e kōkua mai ana. I ka wā a Kamapuaʻa i 

hakakā ai me nā pūʻali koa a ʻOlopana, ua kākau ʻo Mea Unuhi Moolelo, “Aole nae lakou i 

lanakila iki maluna o ka moopuna a Kamaunuaniho” (Mea Unuhi Moolelo, 1891, Iune 26). Ma 

ka moʻolelo o Kana, ma ke kaua ʻana ma ka puʻu o Hāʻupu, ua lele ihola nā kānaka o luna o ka 

puʻu ma muli o ka weliweli ʻoi loa o nā maka hoʻomākaʻukaʻu o Kana, a kaena aʻela ʻo Kana, 

“Ke lele ala ka hoi e lele ai na kolohe liilii, a eia mai ke kolohe nui a ka moopuna a Uli, ke keiki 

hanau kupanaha a Hoakalani laua o Hakalanileo” (Mea Unuhi Moolelo,#1891, ʻAukake 5). ʻO 

Keakaokū ka moʻopuna leo ʻole a Kāmehaʻikana (Na Hau o Maihi<#1912, ʻApelila 6). Kapa ʻia 

ʻo Kamaakamahiʻai no ka ikaika o kona kūpunakāne ʻo Pūkī i ka mahiʻai ʻana (Na Hau o Maihi,#

1909, Kēkēmapa 25). Eia ka paha kaena a Kamaakamahiʻai ma ke kaua ʻana me Lokoʻino mā, 

 “A make naʻu na Kamaakamahiai, 
 Na ke keiki a Ku, 
 Moopuna o Manouli, 
 E Pu—ki—e lolea ka auwae, 
 E Ku—e hoomakea ke kanaka!” (Kaualilinoe, 1870, Iune 26) 
 
Ma kēia kaena a Kamaakamahiʻai, e hoʻokaulana ana ʻo ia i kona makua kāne a me kona 

kupunakāne Kauaʻi ʻo Manouli, e hoʻomaopopo aku ai i kona mau hoa paio, loaʻa iā ia ka mana 

o kona makua kāne a me kona kupunakāne; loaʻa iā ia ka mana o ke kūʻauhau. A ʻoiai ua make 

ka hapa nui o nā kānaka ma ia kahua, paʻa nō nā inoa a Kamaakamahiʻai i paha ai i ka ʻāhaʻilono 

e haʻi aku ai i nā kānaka ʻē aʻe e pili i ke kupua hoʻoweliweli ʻo Kamaakamahiʻai, ʻo ke kupua 

hoʻi i loaʻa iā ia ka mana o kona kūʻauhau. 

 ʻOi aku nō hoʻi kēia hoʻopili inoa ʻana i nā moʻolelo mea kupua. No ka mea, i ka hoʻoili 

ʻana i kekahi mea kupua, ili pū ka inoa o ke kanaka i hāʻawi, a me ka inoa o ke kanaka nona ka 

māhele kino. ʻOiai he hoʻomanaʻo maoli ka inoa ʻo Hiʻiakaikapoliopele no kona kaikuaʻana, no 

Pele, ua hoʻopilipili ʻia ka lima lauahi o Hiʻiaka ma o ka pāʻū ona, ʻo ia nō hoʻi ka lima o Pele, 

(Hoʻoulumāhiehie 2006, ʻaoʻao 114). A i kēia mau lā, ʻoi aku paha ke kaulana o ka inoa ʻo 

Laʻamaomao ma mua o ka inoa ʻo Pākaʻa; ma muli paha o ka puke e heluhelu ʻia nei, A'(:#

[+19:#+8#N$%$5$+5$+ i unuhi ʻia e Esther Moʻokini lāua ʻo Sarah Nākoa. No nā mea kupua he 

māhele kino hoʻi, pinepine ke kuhi ʻana i ke kanaka nona ka māhele kino, e laʻa ka lau ʻulu a 

Kāmehaʻikana, ka lāʻau ʻo Kūkaʻōhiʻalaka, ka unahi maka o Lanihuli, Mākāleiau o 

Laʻilaʻiokalani. 

 I mea aha lā kēia hoʻopili inoa? ʻAʻole wale nō ia no ka hoʻomīkololohua ʻana i nā ʻōlelo 

a ke kākāʻōlelo i kāna wā e haʻi ai i kekahi moʻolelo. He manaʻo kahiko nō kēia. ʻOiai he mana 

nō ko ka ʻōlelo, i mea nō kēia hoʻopili inoa ʻana e ola mau ai nā inoa o nā kūpuna, pēlā hoʻi 

kākou e mālama mau ai i ko lākou mau iwi. Ola mau lākou i kā kākou ʻōlelo a me nā moʻolelo i 

ili mai i kēia wā. E ʻole kā lākou hānai maikaʻi ʻana, kaulana ai nā kupua hānai a lākou. E ʻole 

lākou, he aha lā kākou, e kuʻu hoa lāhui ē?  

  



 79 

! "#$%&'<)'
7';-&'%+'7=.2'7';-&'#"'7%"&'

Ka Pilina o Kākou 
'
 Ma ka nānā ʻana i nā mea kupua, ʻike kākou, he haʻawina nui ko laila. ʻAʻole i komo 

wale kēia mau mea kupua i loko o nā moʻolelo i mea e hōʻeuʻeu ai i ka moʻolelo no ka 

hoʻohanohano ʻana i nā mea kupua. Kūʻokoʻa nā mea kupua o nā moʻolelo Hawaiʻi, a me nā mea 

kupua o Moananuiākea paha. ʻAʻole nō like me nā mea kupua e ʻike ʻia i loko o nā moʻolelo 

kūwaho, a pēlā pū ka hapa nui o nā mea kupua i loko o nā kiʻiʻoniʻoni i kēia mau lā. He ʻike 

koʻikoʻi ka hoʻomaopopo ʻana i kēia ʻokoʻa o nā mea kupua o ka wā kahiko, a ʻoiai he mau mea 

lākou e mālama maoli ʻia i ka wā kahiko loa, he haʻawina nui ko laila. Ke ʻōlelo mai nei nā 

moʻolelo kāhiko o kākou, eia mai nō nā kūpuna a me kā lākou hana; ʻaʻole i ili mai ko lākou 

moʻolelo i kēia wā no ka hōʻoniʻoni puʻuwai, he kumu ʻiʻo nō ko kēia hoʻoili ʻana i kēia wā. 

 Kohu loina hānai ka hāʻawi ʻana i nā mea kupua. ʻOiai, kōkua paha nā kahu hānai i ka 

hoʻolako ʻana i ka huakaʻi a ke keiki, ʻo kekahi mea paha i hoʻolako ʻia, ʻo ia kekahi mea kupua. 

ʻO ia nō hoʻi ke kuleana o ke kupuna e pono ai ke ola o kāna hānai. ʻO nā mea kupua naʻe i 

kālailai ʻia ma kēia pepa, kū lākou i ke kupaianaha maoli, ma ka ʻaoʻao hoʻi ʻoi loa o ke 

kupaianaha. ʻOiai, ʻaʻole paha like ko kākou kupaianaha me ko nā kūpuna o ua mau moʻolelo 

nei, pili nō naʻe nā mea kupua iā kākou. Loaʻa nō nā mea maʻamau i hāʻawi ʻia i loko o nā 

moʻolelo, a like ke kumu e hāʻawi ʻia ai me ko nā mea kupua. Ma ka moʻolelo o Kawelo, he mea 

maʻamau ʻiʻo nō ka waʻa a nā kahu hānai i kālai ai. Kupaianaha paha ke ʻano i kālai ʻia ai ka 

waʻa, akā, ua hāʻawi ʻia kēia waʻa no ka hānai ʻana iā Kawelo; ma kekahi ʻano no kāna huakaʻi o 

ke aʻo ʻana i ka ʻoihana kilo. A pēlā nō hoʻi ka lupe a Kawelo i kapa ʻia ma ka inoa o kona 

kaikuaʻana ʻiole ʻo Kahuelokū. Kū no ia poʻe makana i ke ʻano o nā mea kupua; ua hāʻawi ʻia e 

nā kūpuna hānai, a ma mua naʻe o ka hāʻawi ʻana, ua aʻo aku nā kūpuna hānai i ka hoʻohana ʻana 

i kēia mea. Ma hope, aia i ke keiki hānai ka hoʻohana ʻana a me ka hoʻohana ʻole. ʻIke ʻia nō hoʻi 

ka waiwai o ia mea ma ke kapa inoa ʻana. 

I kēia mau lā a kākou hoʻi, ʻokoʻa loa paha ka loina o ka hāʻawi makana ʻana. Nui 

ʻinoʻino nā mea e kūʻai ʻia aku a kūʻai ʻia mai, no ka mea, maʻalahi ke kūʻai ʻana i kekahi mea 

ma ka hale kūʻai. A ma muli paha o ke kālā, kau ko kākou noʻonoʻo ʻana i ka pipiʻi a me ke emi 

o ka uku no nā mea a kākou e kūʻai ai. I ka hāʻawi ʻana i makana i kekahi hoa aloha, manaʻo 

paha kākou, ʻoi aku ka maikaʻi o ka makana pipiʻi ma mua o ka makana emi. A lilo ke kālā i ana 

no ka waiwai o nā makana. Akā, ʻelua nō ʻaoʻao i kēia hāʻawi makana ʻana; ʻo ke kanaka e 

hāʻawi i ka makana, a me ke kanaka nona ka makana. Maopopo ka uku i ke kanaka i kūʻai i ka 

makana, akā ʻaʻole paha maopopo i ke kanaka i hāʻawi ʻia ai i ka makana, no laila, ʻokoʻa paha 

ka waiwai i ka manaʻo o nā kanaka ʻelua. A hele ka makana a ʻāpulu, ʻo ke kīloi akula nō ia i 

loko o ke kini ʻōpala, a lawe ʻia i kahi mamao i ʻole kākou e hopohopo ai.  

E like me nā haʻawina a kākou i ʻike ai i loko o nā moʻolelo, ʻaʻole loa pēlā ka manaʻo o 

nā kūpuna. ʻAʻole i hāʻawi wale ʻia nā makana i loko o ka wā kahiko. ʻO ka hapa nui o ka hāʻawi 

makana ʻana i ʻike ʻia i loko o nā moʻolelo, he hoʻoilina ia. A ʻo ia hoʻoilina ka mea e waiwai ai 

kēia mau makana, no ka mea, mālama ia mau mea hoʻoilina i ka mana kupuna. A he manaʻo kēia 

i ili mai ka wā kahiko mai. Komo nō ko kākou mana i loko o nā mea pilikino o kākou, e laʻa ka 

malo, ke kīhei, ka ʻaʻahu, a me ka lei.  

Ma ka moʻolelo o Māui, kapa ʻia paha kēia ʻano mea he mākia.28 I kā Māui huakaʻi ʻimi 

makua kāne, iā Kalanamaihiki, ua komo koke ihola ʻo Māui i loko o ka hale aliʻi a loaʻa ʻo 

Kalanamaihiki e moe ana, ua huli ke alo i luna, a kau akula ʻo Māui i luna o kona umauma a paʻa 

 
28 ʻAʻole paha loaʻa ka manaʻo ʻiʻo i loko o ka puke wehewehe, akā pili paha ka manaʻo o ka hoʻopili ʻana i kekahi 

mea i kekahi mea ʻē aʻe, e like me ke kākia ʻana i ke kui. Akā he mea paha ia e hoʻopili i kekahi kanaka i kekahi 

kanaka ʻē aʻe. 

kona ʻumiʻumi iā Māui. Ua huli hoʻi ʻo Kalana, a laila, ua noho kehakeha aku ʻo Māui ma luna o 

ka ʻūhā o Kalanamaihiki. A ʻo ka nīnau ihola nō ia o Kalanamaihiki, “Na wai ke kama o ʻoe?” 

“Nāu nō” wahi a Māui. “Naʻu me wai?” i pane aku ai ʻo Kalana. “Nāu me Hinaakeahi.” Pane 

koke ke aliʻi, “Heaha ka makia e maopopo ai he kama oe na’u?” (Achi, 1884, ʻApelila 12). A 

laila wehe aʻela ʻo Māui i ka malo a lālau hoʻi ʻo ia i ke koʻokoʻo ʻo Puʻukapele, a ʻōlelo ʻo 

Māui, “O ke kanaka nona keia mau mea oia ko’u luaui” ('L':Q). ʻO kēia mau mea nā mea e 

“mākia” ai ʻo Māui i kona makua kāne, ʻoiai ua loaʻa kēia mau mea iā Hinaakeahi i ka wā e 

ʻauʻau ana ʻo Kalanamaihiki.29 

He hana nō e ʻike pinepine ʻia i loko o nā moʻolelo. Hāʻawi aku ka makua kāne aliʻi i 

kona malo, kona ʻahuʻula, a me kona lei niho palaoa e maopopo aku ai ke keiki, he keiki nāna. 

ʻAʻole paha i hāʻawi pinepine ʻia aku kēia ʻano mea, ʻoiai na kahi ka malo, na kahi e hume.30 Aia 

ka mana i loko. No ka lei niho palaoa hoʻi, ʻelua hoʻi mea e waiwai ai kēia ʻano lei. ʻO kekahi ka 

niho palaoa, e like me ka mea e ʻike ʻia i loko o ka moʻolelo o Kahahana, noi ʻālunu aku ʻo 

Kahekili iā Kahahana no ke ahupuaʻa ʻo Kualoa, no ka palaoa pae (Kamakau, 1996, ʻaoʻao 80). 

A ʻo ka mea ʻē aʻe e waiwai ai ka lei niho palaoa, ʻo ia nō ka lauoho kupuna i wili ʻia ma ke ʻano 

he lei i lei ai ma ka ʻāʻī; a e like hoʻi me nā mea kupua māhele kino, he māhele kino nō hoʻi kēia 

ʻano lei, ʻo ka lei niho palaoa. Ma loko o nā lei niho palaoa, ua mālama ʻia nā loina like me ko nā 

mea kupua māhele kino.  

Kaulana nō kā Līloa launa ʻana aku me ʻAkahiakuleana. I ka māhele mua hoʻi o ka 

moʻolelo o Lonoikamakahiki, ua wehewehe ʻia kēia noho ʻana a Līloa me ʻAkahiakameʻenoa. 

 
29 Ua hoʻomākaukau ʻē ʻo Hinaakeahi i kahi malo pūkohukohu no Kalanamaihiki. I ka wehe ʻana a Kalanamaihiki i 

kona malo no ka ʻauʻau ʻana, ua kau akula ʻo Hina i ia malo pūkohukohu ma kahi o ko Kalanamaihiki malo, a lawe 

ʻo ia i ka malo o Kalana, a me kāna koʻokoʻo me ka manaʻolana e launa ana lāua. Ua ʻike akula ʻo Kalana iā 

Hinaakeahi, ʻaʻole naʻe i moe pū lāua, a ua hume ʻo Kalanamaihiki i ka malo pūkohukohu, a waiho iā Hina me kona 

malo a me kāna koʻokoʻo kauwila (Achi 1884, Pepeluali 2). 
30 ʻŌlelo Noʻeau. Helu 2223 ma ka puke ʻōlelo noʻeau na Pukui; ʻaʻole i hume nā kānaka i ka malo o kekahi pili 

ʻohana ʻole (Pukui, 1983, ʻaoʻao 243) 

Ma mua o kā Līloa haʻalele ʻana, ua kauoha aku iā ʻAkahiakameʻenoa, inā loaʻa he keikikāne, e 

kapa iho i kona inoa ʻo ʻUmi, a no ka hoʻomaopopo ʻana i kāna keikikāne, ua hāʻawi aku ʻo 

Līloa i kona malo puakai, kona koʻokoʻo kauila, ʻo ia hoʻi ʻo Puʻukapele,31 a me ka lei, ʻo ia hoʻi 

ka lei niho palaoa ʻo Nalukōkī (Kawa, 1887, Ianuali 29). ʻO kēia mau makana a pau a Līloa i 

hāʻawi ai, ʻo ia nā mea kupua i kōkua iā ʻUmi i kona hoʻokanaka ʻana ma ka huakaʻi ʻimi makua 

kāne, ʻoiai, ʻo ia nā mea e hōʻike i ko ʻUmi ʻano aliʻi ma ia huakaʻi, ʻaʻole ʻo ia i make i ka noho 

ʻana i ka ʻūhā kapu o Līloa. Ua maopopo iā ʻAkahiakuleana ka waiwai o kēia mau mea ma ke 

kōkua ʻana i kāna keikikāne, iā ʻUmi, no laila ua mālama pono ʻo ʻAkahiakuleana i kēia mau 

makana. ʻOiai he kapu nō ko kēia mau makana, ʻaʻole i waiho wale ʻia. Mālama ʻia ma kahi ʻano 

hūnā a hiki i ka ka wā a ʻUmi i nīnau aku ai e pili i kona makua kāne, ʻo ia ka ka wā kūpono a 

Līloa i kuhi aku ai ma mua o kāna haʻalele ʻana. Ia wā nō, hāʻawi aku ʻo ʻAkahiakuleana i kēia 

mau makana iā ʻUmi me ka manaʻo, e huakaʻi aku ana ʻo ʻUmi i kona lūauʻi makua kāne. 

ʻUpu hou kēia lei niho palaoa i kekahi moʻolelo ʻē aʻe e kaena mau nei ka ʻōlelo kaulana, 

“Kū akula kaʻu lāʻau i ka ʻaʻama kua lenalena!” ʻO ia hoʻi ka moʻolelo o ke kaua o Mokuʻōhai. 

Ma ia kaua, ua hakakā kekahi koa me ka leo ʻāʻā, ʻo Kini kona inoa, me Keʻeaumoku. I kā Kini 

hou ʻana i ka pololū, ua kū ihola i ke kua o Keʻeaumoku a ma laila i kaena aku ai, ia ʻōlelo 

kaulana “Kū akula kaʻu lāʻau i ka ʻaʻama kua lenalena. Huli akula ʻo Kīwalaʻō i kēia kaena, ʻo 

ka pane akula nō ia, “E mālama i ka lei niho palaoa! E mālama i ka lei niho palaoa! O paumāʻele 

auaneʻi i ke koko” (Kamakau, 1996, ʻaoʻao 73). Ma ka moʻolelo i kākau ʻia e Desha, ʻo ka inoa o 

kēia lei niho palaoa ʻo Nalukōkī, ka lei like paha a Līloa (ʻaoʻao 195). He lei niho palaoa kahiko 

loa paha kēia i ili mai iā Keʻeaumoku, a ʻike ʻia ka waiwai o ia lei ma ua kauoha nei a Kīwalaʻō. 

Ua makeʻe aku ʻo Kīwalaʻō i kēia lei, akā he lei niho palaoa kona, ʻoiai ʻo Kīwalaʻō ka hoʻoilina 

 
31 Like anei kēia koʻokoʻo kauila Puʻukapele me kā Māui koʻokoʻo? Like nō ke kūʻauhau. 

o ke aupuni. ʻAno like paha nā niho palaoa, ʻo ka ʻokoʻa naʻe ka lauoho i wili ʻia i loko o ia lei. 

Ua ʻōlelo akula ʻo Kīwalaʻō, ʻo ke koko kekahi mea e paumāʻele ai ka lei. ʻAʻole paha i 

paumāʻele ka niho palaoa, no ka mea, maʻalahi ka holoi ʻana i ke koko ma ka niho. ʻO ka mea 

naʻe e hoʻopaumāʻele ʻia ka lauoho o ia lei. ʻO ia ka mana o nā kūpuna kahiko. I loko o kā 

Kīwalaʻō kauoha, loaʻa ka manaʻo, ʻo ka mālama ʻana i nā kupuna, no ka mea, aia ko lākou 

mana i loko o ka lei. 

I loko o nā moʻolelo, ʻike ʻia kēia manaʻo pili i ka mana i loko o ka lauoho. A me ka 

mālama ʻana i ka lauoho. I ka moʻolelo o Kana, ua wehewehe ʻia ke kapu o ko Nīheu lauoho. I 

ka wā e hakakā ana ʻo Kana me Kapeʻepeʻekauila, ua ʻimi aku nā kiu kōlea o ka puʻu o Hāʻupu 

iā Hina mā. I ka loaʻa ʻana o Nīheu, ua kani ihola nā wahi kōlea i luna pono o Nīheu. Kākau ʻia, 

“Ia manawa no hoi laua i lalau iho ai i na wahi lauoho kapu o Niheu. Oia kahi mea kamehai ia 

Niheu, a o ka inoa o ua mau wahi lauaoho [='IQ, lauoho] kapu nei o ua Niheu o Kiwaa” (Mea 

Unuhi Moolelo, 1891, Iulai 24). He kapu nō kēia lauoho o Nīheu. Pēlā paha ka lauoho o nā aliʻi 

a pau. ʻO ia ka kumu e wili ai ka lauoho i loko o nā lei niho palaoa. I ka moʻolelo hoʻi o 

Kamapuaʻa, i kāna hakakā ʻana me Pele, ua kāhea akula ʻo Pele iā Kamohoaliʻi, a hoʻi maila ua 

kaikunāne nei ona, mai ka lewa mai a hāʻawi akula i kahi ʻōwili lauoho. A i loko o kēia ʻōwili 

lauoho nei ka ʻaunaki a me ka ʻaulima e hiʻa ahi ai ʻo Lonomakua ('L':Q, Iulai 8). He nani ia, 

kapu nō kēia ʻaunaki a ʻaulima no Lonomakua, ʻo ke kapa i wahī ai i kēia mea makamae, he 

lauoho. ʻAʻole kēia he mea ʻē, no ka mea, ʻo ka lauoho paha ka mea e mana ai ua ʻaunaki a 

ʻaulima nei. Pēlā nō hoʻi paha ka manaʻo o ka lei niho palaoa, ʻo ka lauoho kupuna ka mea e 

hoʻomana i ka niho. 

 ʻIke nō kākou, ʻaʻole hele hoʻokahi nā kūpuna o kākou. I ka hāʻawi ʻana a Līloa i kāna lei 

niho palaoa iā ʻUmi, ua hāʻawi pū ʻia nā kūpuna ona. A na ka mana kupuna e kaʻikaʻi aku e lei ai 

i ka lei o ka lanakila. A e like me ka huakaʻi ʻana a ke kupua me ka māhele kino o ke kupuna 

hānai, pēlā i lei ai ka lauoho o nā kupuna i ka wā o ke kaua i ka wā kahiko. ʻO ia ke kumu e 

mālama nui ʻia ai kēia ʻano mea o nā kūpuna. ʻAʻole wale nō hoʻi kikoʻī i ka lauoho, ua mālama 

ʻia nō hoʻi nā iwi kūpuna. ʻOiai ʻaʻole paha nui nā kānaka i kēia mau lā e mālama i ka lauoho a 

me nā iwi o nā kūpuna, maliʻa paha, ʻike kākou i kēia ʻano makana i hoʻoili ʻia ma loko o ko 

kākou ʻohana ponoʻī, ʻo ka ʻōʻō ʻoe, ʻo ka noho lio ʻoe, ʻo ke kua kapa ʻoe, ʻo ka pahu ʻoe. 

ʻAʻole i hāʻawi wale ʻia kēia mau mea i loko o ka ʻohana. Ua koho paha ke kupuna i ke keiki e 

hoʻoili ai i kēia ʻano mea, a koho ʻia ma muli o ka pilina i kēia keiki a me kona mana.  

 A ʻoiai, ua hoʻomau kēia manaʻo o ka wā kahiko pili i ka hoʻoili ʻana, hiki iā kākou ke 

hoʻoikaika ma ka hoʻomaopopo ʻana i ua loina nei. No ka mea, ʻaʻole nō i kaulike loa me ka 

hana a nā kānaka kahiko. ʻOiai like paha ka manaʻo o ke kupuna i ka hoʻoili ʻana i kekahi mea 

waiwai no ke kōkua ʻana i ka moʻopuna hānai, ua hala paha kekahi manaʻo nui iā kākou. ʻO ia 

hoʻi ka mālama ʻana i ka mana o loko o ia ʻano mea e hoʻoili ʻia. Ma ka ili ʻana o kēia mau mea 

a nā kūpuna, ili pū ke kuleana, no ka mea ʻo ka hoʻoilina ka wēlau o ke kūʻauhau o ua mau 

kūpuna lā. ʻO ia kuleana hoʻi ka hoʻōla ʻana i nā iwi kūpuna a me ka hoʻokaulana ʻana i ko lākou 

inoa. E like me ka paha ʻana a nā kupua i loko o nā moʻolelo, hoʻopili ʻia ko lākou inoa i nā 

kūpuna hānai. A e like me kā Kamaakamahiʻai paha ʻana ma mua o ka pepehi ʻana i nā koa o 

Lokoʻino mā, ua hoʻopili iho ʻo ia i kona inoa iho i nā inoa o kona mau kūpuna, iā Pūkī a me 

Manouli. ʻElua kumu nō kēia ʻano paha ʻana, ʻo ka mua ke noi ʻana i mana a me ka ikaika, a ʻo 

ka lua o ke kumu ka hoʻokaulana ʻana i ko lāua inoa. No kākou i kēia mau lā, e hoʻoikaika paha i 

ka lua o ke kumu, ʻo ka hoʻokaulana ʻana i nā inoa o nā kūpuna hānai e kōkua mau nei iā kākou. 

Ke mālama nei paha kekahi mau ʻohana i ka ʻiewe o nā keiki. A inā maopopo nō kēia loina ʻo ka 

mālama ʻiewe, e aho nō hoʻi paha e mālama i nā kūpuna. ʻOiai, ʻaʻole paha mau nā kānaka 

holehole iwi, he makehewa ka puhi ʻana i nā iwi o nā kūpuna. ʻO wai lā ka mea e mālama mau i 

nā moʻopuna, ke pau nā iwi kūpuna i ka puhi ʻia. 

' ʻOkoʻa nō hoʻi nā mea e hoʻoili ʻia nei i loko o nā ʻohana, akā ua hoʻoili kekahi makana 

waiwai a ka launa ʻole iā kākou. Haʻi mai kuʻu nane. Kuʻu wahi koʻi; i ke kālai ʻana, hōʻoi ʻia; 

ke waiho ma ka hale, ʻo ia ka wā e kūmūmū ai. ʻO ka haʻina, ke alelo makuahine. ʻO ia kekahi 

mana i hoʻoili ai iā kākou, ʻo ka mea hoʻi e mana ai kā kākou ʻōlelo. Ma kā kākou ʻōlelo 

makuahine e ʻike ʻia ai ka mana o nā kānaka kahiko o Hawaiʻi nei i hele mua. ʻO ia ka mana e 

kūʻokoʻa ai kākou.   

 Ua hiki mai nō kākou i ka pahu hopu o ko kākou hoʻonanea pū ʻana me nā leo uwalo o ka 

wā kahiko e heahea mai nei. Iā ʻoukou kuʻu mahalo e oʻu poʻe hoa luhi o nei mea he heluhelu 

moʻolelo ʻana. Ua ʻōlelo hoʻi au i ka mokuna mua; e like me kā Moʻoinanea hoʻolei ʻana i kāna 

ʻupena pūnāwelewele mai Kauaʻi mai i mea e hōʻiliʻili ai i nā moʻo a pau o kēia pae ʻāina nei a 

hoʻouna iō Waka lā ma ka mokupuni ʻo Hawaiʻi, pēlā nō ka nae a nā kūpuna o ka wā kāhiko i 

hoʻolei mai ai i mea e hōʻiliʻili ai i nā mana like ʻole o nā moʻolelo, hoʻō iho i loko kekahi 

hōkeo, a hoʻouna mai iā kākou i kēia wā. A ma loko o kēia ʻumeke kāʻeo a ko kākou mau 

kūpuna i hoʻopiha ai i nā moʻolelo Hawaiʻi kahiko, ʻaʻole kākou e nele iki i ka hoʻina ʻole. No ka 

mea, ʻo ua ʻumeke kāʻeo nei ko kākou hoʻina no ka hale. ʻO ia ka mea kupua a nā kūpuna i 

hoʻoili mai ai iā kākou. ʻO ka mea ʻāpiki naʻe o kēia ʻumeke, iā kākou e ʻai ana mai ua ʻumeke 

nei, ʻaʻole i emi iki ka ʻai. A i ka hoʻoili ʻana i kēia ʻumeke kāʻeo moʻolelo i nā mamo a kākou, 

ʻoi aku ka piha ma muli o ka hoʻō ʻana i nā moʻolelo Hawaiʻi hou. Me kēia manaʻo e oʻu mau 

hoa makamaka o kēia lāhui kanaka nei, mai kāohi i nei mau moʻolelo waiwai o kākou. E 

hoʻonuʻu aku i kēia ʻumeke kāʻeo i mea e hoʻokaʻana ai i nā kaiāulu like ʻole o Hawaiʻi nei. I ola 

ko kākou mau kūpuna, ola kākou. 

alo o Hakoilani, ua haawi oia i ke kauoha i ua mau 
wahi hohoa nei e lilo laua i kiai no ka palama ana ia 
Keakaoku ma na wahi a pau ana e hele aku ai” (Na 
Hau o Maihi 1912, Malaki 2). 
 
Ma ka moʻolelo o Kamaakamahiʻai hoʻi, ua lilo kēia 
mau hohoa i kauwā no Kamaakamahiʻai ma muli o 
Kūkaʻōhiʻalaka, ʻo ia ke kupuna kāne lāʻau ona, ʻo 
ke aliʻi hoʻi o nā lāʻau a pau. He hohoa ikaika nō, i 
ka hoʻopā ʻana a kekahi keikikāne aliʻi a ʻOlopana i 
kekahi hohoa, ua loaʻa kona lima i ka wela e pāpaʻa 
ai kekahi kalo nui nepunepu. Ma hope o ka lilo ʻan 
ai kauwā no Kamaakamahiʻai, ua hele aku a pepehi i 
nā hoa paio māhū ona ʻo Maʻioho lāua ʻo Kiaua (Na 
Hau o Maihi 1910, Iulai 23). 

10. Ipu Makani (Laʻamaomao) Pākaʻa  
Kūapākaʻa 

Laʻamaomao I ke ola ʻana o Laʻamaomao, ua lilo nā makani a pau 
o kēia pae ʻāina i kauwā nāna a ma lalo o kona mana 
kupaianaha, ua hōʻiliʻili mai ʻo ia i nā makani a pau i 
loko o kekahi ipu. Ma hope o kona hala ʻana, ua 
hoʻokomo ʻia kona iwi i loko o ua ipu nei, a kapa ʻia 
ʻo ka ipu makani a Laʻamaomao. A ili i ka 
moʻopuna a Laʻamaomao, ʻo Laʻamaomao nō hoʻi 
ka inoa o ia moʻopuna. Noho ʻo Laʻamaomao ka 
moʻopuna me Kūanuʻuanu, ʻo ia ke kahu punahele a 
Keawenuiaʻumi, a hānau ʻo Pākaʻa he keikikāne. Ma 
mua o kā Pākaʻa haʻalele ʻana ma kāna huakaʻi ʻimi 
makuakāne, ua hāʻawi ʻo Laʻamaomao i ua ipu 
makani nei i kāna keikikāne, iā Pākaʻa (Nakuina 
1991, ʻaoʻao 20). 
 
ʻO kēia ipu, he wahi ipu hōkeo ʻuʻuku a nemonemo 
maikaʻi i ulana ʻia a paʻa i ka ʻie a ua paʻa nō hoʻi ʻo 
luna i ke poʻi. He hōkeo hiki ke paʻa i ka lima 

hoʻokahi. Mālama ʻia kēia ipu makani i loko o 
kekahi ipu nui ma ka hale o Laʻamaomao (!"!#$). 
I ka wehe ʻana i ke poʻi o ua ipu makani nei, a 
kaukau kekahi mamo a Laʻamaomao e kāhea i nā 
makani, ʻo ka pā maila nō ia o ka makani. ʻO kekahi 
hana hoʻokalakupua ʻē aʻe o kēia ipu makani nei, 
hiki ke hoʻokomo i nā mea like ʻole i loko, ʻoi aku 
ka nui ma mua o ko ka ipu, e laʻa ke kānoa, ka 
pūʻawa, ka hoe, ka malo, a ma ka wā like, aia nō 
hoʻi nā iwi o Laʻamaomao i loko (!"!#$, ʻaoʻao 84). 

11. Ka hōkeo hoʻopāpā 
(Lonoāipu) 

Kalapana Halepākī ʻO kēia ka ipu hoʻopāpā i hoʻomākaukau ʻia e ka 
makuahine o Kalapana, e Halepākī, ma mua o kā 
Kalapana huakaʻi hoʻopāpā i ka mokupuni ʻo 
Kauaʻi. Ua hoʻō ʻia ihola nā mea hoʻopāpā like ʻole i 
loko o kēia hōkeo (Nakuina 1902, ʻaoʻao 14). 
 
Ma kēia huakaʻi hoʻopāpā, nui ʻinoʻino nā mea a 
Kalapana i unuhi ai mai loko mai o kēia ipu, a he 
keiki wale nō ʻo ia ma ia manawa. ʻAno like paha 
me ka hana a ka ipu makani a Laʻamaomao. Eia 
kekahi mau mea i unuhi ʻia: ʻo ka ʻai, ʻo ka iʻa, ka 
laulau ʻīlio, ka ʻaunaki, ka ʻaulima, nā pōhaku no ke 
kuʻi imu, ka wāhie, ke kapa moe, a nui hou aʻe nā 
mea i unuhi ʻia. 

12. Nā Pua Kaukolo o Mehani 
(Kanikawī me Kanikawā) 

Haumea *Kamoʻoinanea? ʻO kēia nā pua a Haumea, ʻo ia hoʻi ʻo 
Papahānaumoku i lapaʻau aku ai i ke aliʻiwahine a 
ʻOlopana i ka wā hānau keiki. Kau kēia mau pua i 
luna o ka lāʻau hoʻohānau keiki āna e hāpai ai, kapa 
ʻia ʻo Kalauokekāhuli, a ʻo Kamaunuhalaikaipo 
kekahi inoa ʻē aʻe (Poepoe 1906, Iune 1). ʻAʻole 
naʻe i wehewehe ʻia i loko o kēia moʻolelo i kahi e 
loaʻa ai kēia lāʻau hoʻohānau a me nā pua kaukolo. 

16. Ka Ipu o ka ʻIke 
(Laukapalili) 

Lāʻieikawai Laukieleʻula ʻAʻole i hānai ʻo Laukieleʻula iā Lāʻieikawai, ʻo ka 
makuahūnōwai wahine nō naʻe ʻo ia o Lāʻieikawai i 
ka hōʻao ʻana iā Kaʻōnohiokalā. ʻAʻole maopopo inā 
like kēia ipu me ka ipu i loko o ka moʻolelo o 
Mākālei. ʻO ia paha, ʻaʻole paha.  
 
I ka haʻohaʻo ʻana o Lāʻieikawai i ka hele lōʻihi ʻana 
a kāna kāne ʻo Kaʻōnohiokalā, ua hala hoʻokahi 
makahiki, ʻaʻole ʻo ia i hoʻi mai, no laila, ua hele ʻo 
Lāʻieikawai i mua o ka makuahūnōwai kāne no ke 
kōkua. ʻAʻole i hāʻawi ʻia kēia ipu iā Lāʻieikawai, 
akā ua hoʻohana ʻia i ka ʻike ʻana i ka hana a kāna 
kāne i kāna hele lōʻihi ʻana.  
 
“A i kou hiki ʻana i kahi o ua ipu lā e kū ana, wehe 
aʻe ʻoe i ke poʻi, a laila hoʻokomo iho ʻoe i ko poʻo i 
ka waha o ua ipu la, a laila kāhea iho ʻoe ma ka inoa 
o ua ipu lā, “E Laukapalili ē, hō mai ka ʻike. A laila 
loaʻa iā ʻoe e ka ʻike e hiki iā ʻoe ke ʻike aku i kou 
kaikaina a me nā mea a pau o lalo” (Haleʻole, ʻaoʻao 
187).  

17. Ka Nao Hoʻopaʻi; Ka Lāʻau 
a Kawelo (Kuʻikaʻa) 

Kawelo Mālaiakalani ʻO Kuʻikaʻa ka lāʻau a Kawelo i hāʻawi ʻia e kona 
makuahine, ʻo Mālaiakalani. Kapa ʻia kēia lāʻau he 
nao hoʻopaʻi (Hoʻoulumāhiehie 2009, ʻaoʻao 185). I 
ka hao ʻana i kēia lāʻau, pā mai kekahi makani 
puahiohio a lū heleleʻi ʻana i ka lau o nā lāʻau a 
mōkākī i lalo, a pēlā nō hoʻi ka heleleʻi a ahu 
mōkākī o nā kānaka a pau i ka make i ka lāʻau pālau 
a ua Kawelo nei (!"!#$, ʻaoʻao 305).  
 
ʻAʻole i wehewehe ʻia ka hāʻawi ʻana i kēia lāʻau, 
akā ua ʻōlelo ʻia he lāʻau na kona makuahine, ʻaʻole 
i haʻalele pū ka makuahine iā Kauaʻi. ʻO Kahuelokū 



 
 

 

95 

paha ka mea i hoʻomana ai i kēia lāʻau i ka wā kaua. 
ʻO Kahuelokū ke kaikuaʻana ʻiole o Kawelo, akā, 
me he mea lā, ʻo ia no kekahi akua o Kawelo. 

18. Ka Lāʻau Pālau (Hiliamaiʻa) Palila Lupea Ma ka moʻolelo o Palila i kākau ʻia e H. W. Puakalo, 
ʻo Hiliamaiʻa ka inoa o kēia lāʻau. A i ka moʻolelo 
hoʻi ma kā Fonaka puke, ʻo Huliamahi ka inoa. 
ʻO Lupea ka mea i hāʻawi i kēia lāʻau iā Palila. ʻO ia 
kona makuahine. He lāʻau hau kēia. I ka hakakā ʻana 
a Palila, ua paha aʻe ʻo ia i kāna lāʻau pālau, “E 
Hiliamaia, i keia la, e like auanei na koa a me na alii 
o kona me ka laau laau maloo, aia a pa ia e ka 
makani nui waiho mokaki ilalo, pela no auanei e 
haula a make ai na koa a me ko lakou mau alihikaua 
a me na alii makee, Lapaku, aluna lima nui i ka aina 
o kuu makuakane” (Puakalo 1905, Pepeluali 4, 
1905). 

19. Ka ʻAunaki a me ka ʻAulima 
a Lonomākua 

Lonomākua ??? ʻAʻole nō i wehewehe nui ʻia kēia ʻaunaki a me kēia 
ʻaulima. Me he mea lā naʻe, he mea kapu kēia mau 
mea no Lonomakua. I ke kāhea ʻana a Pele iā 
Kamohoaliʻi, ua iho mai ʻo ia me kēia ʻaunaki a me 
kēia ʻaulima i wahī ʻia i ka lauoho. He mea koʻikoʻi 
paha kēia i ka mālama ʻana i ke kapu o kēia mau 
mea hiʻa ahi (Niuhelewai 1891, Iulai 8). 

20. Ka Ipu a Lonomakua a me 
ka Ulili a Lonoikamakahiki 

??? ??? ʻAʻole i wehewehe kēia mau mea, akā kohu mea 
kupua ma ke ʻano he mea hoʻokalakupua. ʻIke ʻia 
ma kekahi ʻatikala, “Hawaii No Ka Oi” ma ka 
nupepa Ka Leo o ka Lahui (1895, Mei 28). 

 
 



! "#!

Keakaokū me kāna pūʻā, ke kapa lau ʻulu, a me ka lauoho a Kāmehaʻikana, 
nā hohoa o ka puʻu o Makana, nā unahi maka o Lanihuli. 

Kalihilihiānuenue ma kā Keakaokū huakaʻi 

Mākālei me Kahinihiniʻula!

